
სოსო სიგუა
იყო დრო, როცა მწერლები მართავდნენ 

ფესტივალებს, კონფერენციებს, ერთმანეთს 
ხვდებოდნენ სხვადასხვა ერის შვილები და 
ერთად სჯიდნენ დროის სატკივარს. მათ სიტ-
ყვას ყურს უგდებდა მკითხველი, ყურს უგ-
დებდა ხელისუფალი. განმარტოებული ექს-
პერიმენტატორიც იწვევდა მასის ინტერესს. 
მაგრამ დღეს სხვა სიტუაციაა – დრომ მო-
იტანა სხვა პრობლემები და არც მასას, არც 
ელიტას აღარ აღელვებს მხატვრული სიტყვა. 
თითქოს ადამიანმა დაკარგა ოცნების უნარი 
და მხოლოდ ის აინტერესებს, რაც გამოადგე-
ბა, რაც თვალით ხილულია და ხელშესახები. 
მწერალი მაინც ფხიზლობს, როგორც გუშაგი 
ბნელ ღამეში და ახალ განთიადს ელოდება.

***
„წამება” – ასე ჰქვია რევაზ მიშველაძის 

ახალ, რიგით მესამე რომანს, რომელიც აგ-
რძელებს მწერლის ადრევე გამოკვეთილ და 
მრავალ თხზულებაში გაშლილ მოქალაქეობ-
რივ და საზოგადოებრივ პოზიციას. მაგრამ 
ამჯერად ავტორმა არაერთი სიახლეც შემოგ-
ვთავაზა – ეს ეხება რომანის არქიტექტო-
ნიკას, პერსონაჟთა სტრუქტურას, ფაქტის 
გააზრებას, დროის ლოკალს.

ამ წიგნშიც რევაზ მიშველაძე მიმართავს ნო-
ველისტურ კომპოზიციას, რაც კარგად არის 
ცნობილი ჩვენს მწერლობაში (მაგ., მ. ჯავა-
ხიშვილი, კ. გამსახურდია, ჭ. ამირეჯიბი). ეს 
მისთვის სავსებით ბუნებრივიც არის, ბუნებ-
რივია იმ ავტორისათვის, რომელმაც მრავალი 
წელი შეალია ნოველის მკაცრად შეზღუდული 
ჩარჩოს ახლებურ მოდელირებას, მცირე და 
მწირი ფაქტების წარმოსახვით გავრცობას, 
სინამდვილის დეტალიზებას, დეტალებით პა-
ნორამის ხატვას.

ამ ახალი წიგნის ორიგინალობა  გამოიხატა 
რომანის პროლოგითა (მწერლის ტერმინით – 
თავი) და ეპილოგითაც (ბოლო), ნოველების 
დაწყება–დასრულებით:

უნივერსიტეტიდან გაძევებული, ღვაწლმო-
სილი პროფესორი ისტორიკოსი ლევან კაკა-
ბაძე მიდის გარდაბნის ერთ–ერთ ქვაბსაყდარ-
ში, იქ დაყუდებულ მორჩილთან, რომელსაც 
დაუტოვებს თავისი ლექციების წიგნს. არსე-
ბითად ეს არის ქართველი ერის წამების მატი-
ანის ეპიზოდები, ნოველის ფორმით ილუსტ-
რირებული.

შესანიშნავია წიგნის პირველივე სტრიქონე-
ბი, რომლებიც გვიქმნიან შესაბამის განწყო-

ბილებას და რჩებიან მეხსიერებაში:
„გარდაბნის თაგვისფერი უდაბნო მთვარის 

ზედაპირს ჰგავდა. მთვარის ზედაპირივით 
უსიცოცხლოს და უამრავი ფიალის  ანაბეჭდე-
ბივით დაღრმულებულს დევთა საფლავებად 
აჩნდა ქვიშის ბორცვები.

არავინ იცის, მითაჟამის სიძველე შემოხმო-
ბოდა გარდაბნის ტანს თუ მილიონი წლის წი-
ნათ ოკეანეს გადაეძოვა ეს ეულად შთენილი 
შემოგარენი”.

პროფესორი მორჩილს ეუბნება თავის გუ-
ლისტკივილს, თუ როგორ უსამართლოდ 
მოექცნენ და როგორ დაატოვებინეს უნივერ-
სიტეტი. მაგრამ არ უმხელს თუ თავად რას 
აპირებს, რა გადაწყვეტილებას მიიღებს.

ლევანი რომ წავა, მორჩილი იწყებს წიგნის 
კითხვას. მას აზრადაც არ მოსვლია, რომ პრო-
ფესორს თავის მოკვლა განეზრახა. მოხუცი 
თბილისის ზღვას მიაშურებს, რათა ასე დაუს-
ვას წერტილი თავის გაწამებულ ცხოვრებას. 
მაგრამ მაშველები გადაარჩენენ. პროფესორი 
მაინც განდგომას არჩევს ამ ცხოვრებისაგან 
და შიომღვიმის მონასტერში ბერად შედგება.

მწერალი მისტიფიცირების ხერხით თავის 
ცნობილ ნოველებს მიაწერს ლევან კაკაბაძეს, 
რომელმაც, როგორც ისტორიკოსმა, ქართ-

ლის ცხოვრების თემატიკით შეაკავშირა ისი-
ნი.

რომანს პროფესორისა და მორჩილის გარ-
და სხვა გამაერთიანებელი პერსონაჟები არა 
ჰყავს. სხვები წუთიერად ჩნდებიან რომელი-
მე ეპიზოდში და შემდეგ ქრებიან. ასე რომ 
აქ მთავარია არა ტრადიციული სიუჟეტის 
განვითარება, არამედ – კონცეფციის პერსო-
ნაჟებად დანაწილება. ამიტომ სათანადო ყუ-
რადღება ექცევა მონტაჟის ტექნიკას, რათა 

ნოველისტური ეპიზოდების სიმრავლე ერ-
თიან თხრობად წარმოგვიდგინოს.

ტრაგედიის მსგავსად პროფესორის რე-
მარკები აგებს ქართველთა წამების მატია-
ანეს, რაც მწერალმა გაჰყო სამ პრობლემურ 
ნაწილად – „არჩევანი”, „ბეღურა გემის ანძა-
ზე” და „შიში?!“

პირველი ორი თუ ისტორიას გვაცნობს, 
მესამე მომავლის ხილვაა თუ როგორი იქ-
ნება ქართველთა მოდგმა, ასი–სამასი წელი 
რომ გაივლის, ტერიტორიები დაუბრუნდე-
ბა, განმტკიცდება თუ ისევ მოუწევს ბრძო-
ლა გადასარჩენად, თუ ისევ არჩევანის წინა-
შე იქნება –  მესამე მსოფლიო ომის შემდეგ.

რომანის ძირითადი პერსონაჟი ლევან 
კაკაბაძე ისტორიული პროცესების მჭვრე-
ტელია. როგორც ფაქტოლოგი და როგორც 
მოაზროვნე, იგი ეძებს ქართველის ბუნე-
ბაში როგორც სიკეთის, ისე ბედოვლათო-
ბისა და უნიათობის, როგორც სიმამაცის, 
ისე სიმხდალის გამომწვევ მიზეზებს. მაგ-
რამ თავად არ არის მოქმედი, ინიციატო-
რი, ლიდერი ან ლიდერობის მოსურნე.

იგი ფაქტების მიღმა იკვლევს მის უჩი-
ნარ, მეორე მხარეს, რაც ხშირად ცნობილს 
ახლებურად დაგვანახებს. მაგ., სენაკი იმ-
დენად სწრაფად გადადის ხელიდან ხელში, 

რომ დაბნეული ხალხი აღარავის ემხრობა და 
იძახის – „ვინც მოვიდა, გაუმარჯოს“; ოტობა-
იელი ლტოლვილი სოხუმში თავის სახლს მო-
ინახულებს, რომელშიც აფხაზი ცხოვრობს. ამ 
აფხაზს კი ისევ ძველი მეპატრონის სურათი 
უკიდია კედელზე; რუსის საოკუპაციო ჯა-
რის გასვლას ყველა მოითხოვს, მაგრამ როცა 
ხელმოწერაზე მიდგება საქმე, თავს იკავებენ. 
არგუმენტებიც იმდენად საინტერესოა, რომ 
ზოგჯერ ყურადსაღებიც კი არის; სასირეთის 
პრეფექტის უმწეო მდგომარეობა ისეა დახა-
ტული, აშკარად ვხედავთ, რომ ქვეყანა დაშ-
ლილა; ზოგან ტრაგედიას ერთვის კომიკური 
სიტუაცია (მაგ., ძმები დემეტრაძეების ისტო-

რიაში); საწყობში დავანებული მარქსიზმის 
ოდესღაც მრისხანე ბელადების ბიუსტებსა 
და პორტრეტებს ჰყრიან საბარგო ავტომანქა-
ნაზე და სადღაც მიაქვთ, ჩუკოტკაზე თუ ჩუქ-
ჩები შვეულმფრენზე ლამის ლოცულობენ, 
ქართველები ერთ ღამეში  ისე გაძარცვავენ 
ექიმის მანქანას, მხოლოდ ჩონჩხიღა დარჩება.

 ამდენად – რევაზ მიშველაძის ახალ რომან-
შიც მთავარი თემა არის ქართლის ჭირი და 
ბედი ქართლისა. მართალია, ლევ ტოლსტოი 
აღნიშნავდა, რომ პატრიოტიკა არ შეიძლება 
ლიტერატურის საგანი იყოს (თუმცა თავად 
„ომი და მშვიდობა” დაწერა), მაგრამ ეს არის 
დიდი, გამარჯვებული ერის პოზიცია. სხვა 
არის მცირე, დამცრობილი, ტერიტორია და 
თავისუფლებადაკარგული ქვეყნის მდგომა-
რეობა, რომელიც მუდმივად იბრძვის გადარ-
ჩენისათვის.

ამიტომ მის ბრძოლას მართლაც განუყრე-
ლად ახლავს არჩევანი, განსაცდელი და შიში, 
რაც იპყრობს და იმორჩილებს ადამიანთა 
ცნობიერებას, ცვლის ხასიათს, ინტერესებს, 
ბოროტისა და კეთილის გაგებას (მაგ., როგორ 
ტოვებენ გამარჯვებული ქართველი მეომრე-
ბი პოზიციებს)..

ადამიანის ბუნების ცვალებადობას, ღირსე-
ბასა და ვერაგობას ზოგი სოციალური სფე-
როდან აშუქებს, ზოგს ინტელექტუალური 
ჭვრეტა იტაცებს, ზოგიც ცხოვრებისეულ 
დრამატიზმს არჩევს.

ეს ავტორის ხედვის პრინციპია.
რევაზ მიშველაძის ამოსავალი ეროვნული 

პრობლემატიკაა, მისი ნაირგვარი წარმოდგე-
ნა სხვადასხვა ეპოქებში, სხვადასხვა დროის 
ადამიანების მიერ ნათელი, სადა, ხატოვანი 
ენით, მრავალგვარი ხასიათებით, ეფექტური 
სიუჟეტებით.

ლევან კაკაბაძეს ჩანაწერებისათვის სა-
თაური არ მიუცია. იგი თავის იდეას აცნობს 
სტუდენტებს და მსჯელობის საილუსტრა-
ციოდ ჰყვება დრამატულ ფაქტებს ჩვენი ის-
ტორიიდან. შესაბამისად ყოველი მათგანის 
საწყისი დოკუმენტური მასალაა, რომელსაც 
ჰყავს როგორც ისტორიული პერსონა, ისე გა-
მოგონილი პერსონაჟები.

ზვიად გამსახურდია, რომლის ლექტორიც 
ყოფილა ლევანი, ამბობდა, ქართველთა გზა 
ქრისტეს გზაა, გზა ტანჯვისა და ამაღლები-
სა. ჯერჯერობით კი ქართველებს განგებამ 
ტანჯვა–წამება–წვალება არგუნა და მათგან 
თავის დასაღწევად მუდმივად ლავირებდა. აი, 
წიგნში რუსეთის ელჩობას ღებულობს ლევან 
II დადიანი, მაგრამ მათი მფარველობისაგან 
თავს იკავებს; იმერეთის მეფე როსტომიც 
ასევე  თავის იკავებს სვიმონი წინადადება-
ზე, რომ ქართლი და იმერეთი გაერთიანდეს; 
სოლომონ I უქიმერიონის ციხიდან გააპარებს 
მოსისხლე თურქებს, ტოტლებენის ქვემეხებ-
მა ციხე არ დამინგრიონო; პაატა ბატონიშ-
ვილი გმობს ერეკლეს რუსულ ორიენტაციას 
ანუ ქართველები მუდმივად ეძებენ გადარჩე-
ნის გზას, რადგან არ გააჩნიათ ხსნის შინაგა-
ნი რესურსი.

ქართველობა დაემგვანა ბეღურას გემის ან-
ძაზე, რომელიც ქარის ყოველ შემობერვაზე 
მზად უნდა იყოს გასაფრენად. მაგრამ არც 
მისი ჩამოგდებაა ძნელი.

რომანში ისევ გვხვდება ძველი, მწერლის 
მიერ გამოგონილი ტოპონიმები – საპრასია, 
საქვაბია, საიხვე, სასირეთი...

როგორც ვთქვით, წიგნში ნოველების გან-

ლაგებას ადგილსა და მიმართულებას აძლევს 
პროფესორის რემარკა და მსჯელობა შემდეგ 
კი მოდის შესაბამისი ნოველა სათაურის გა-
რეშე. ზოგჯერ ერთ მსჯელობას მოჰყვება 
რამდენიმე ნოველა, რაც, ვფიქრობ ზედმე-
ტია. იქნებს სჯობდეს ერთ იდეას, ერთ სა-
კითხს ახლდეს ერთი ნოველა, როგორც პრო-
ფესორის მიერ მოხმობილი საილუსტრაციო 
მასალა და მწირი ისტორიული ფაქტის ფან-
ტაზიით შევსება, შესაძლებლობის რეალობად 
წარმოდგენა.

წიგნში გამოყენებულია უამრავი მასალა, 
რაც თავისთავად საინტერესოა და მნიშვნე-
ლოვანი, ბევრი ისეთი საკითხია მხატვრულად 
გააზრებული, რაც მეტი ფანტაზირების, თავი-
სუფალი ასოცირების საშუალებას იძლეოდა. 
მაგრამ ავტორი ყოველთვის იცავს ზომიერე-
ბას, მსჯელობს და ხატავს დამაჯერებლად. 
ახალი დღეების დრამატულ ქრონიკას, ღა-
ლატსა და ერთგულებას, ყალთაბანდობისა 
და სიმამაცეს მწერალი მოულოდნელი რა-
კურსით,  მახვილი თვალთვალთახედვით წარ-
მოაჩენს, ზუსტად და ობიექტურად – „აწ და 
მარადის ღმერთს ებარებოდე შენ, ტანჯულო 
ზვიად”, ასეთი დასკვნა მოსდევს ამ პოლიტი-
კურ ორომტრიალს.

მინდა შევნიშნო, რომ რევაზ მიშველაძე თუ 
პუბლიცისტიკასა და კრიტიკაში კომპრომი-
სულია, მხატვრულ შემოქმედებაში უაღრე-
სად პრინციპული და მართალია. მისი ხატვა 
და მსჯელობა, დაკვირვება და დასკვნა მუდამ 
დამაფიქრებელია და გასაზიარებელი. რომანი 
„წამება”, მისი ცალკეული ნოველები, პერსო-
ნაჟები, მათი მრწამსი და ავტორის პოზიცია 
ამისი საუკეთესო დასტურია.

რომანს მთავარ ხაზად გასდევს რუსული 
გზის უარყოფა, რაც პირველად ლევან და-
დიანის პირით ითქვა: „რაც შეეხება ფიცის 
წიგნს, რაკი ხელმწიფეს სამი წელი დასჭირდა 
ჩემი ელჩის მისაღებად, ჩვენც თავს უფლებას 
მივცემთ, განვაცხადოთ, რომ ფიცის წიგნ-
ზე ხელმოწერისათვის ჯერ მზად არა ვართ. 
მფარველობის ქვეშ შესვლის პირობები ჯერ 
კიდევ შესასწავლია”.

ეს XVII საუკუნის 30–იანი წლებია. საუკუნე-
ნახევრის შემდეგ კი პაატა ბატონიშვილს ათქ-
მევინებს მწერალი: „რუს ხელმწიფეზე უფრო 
უპიროს, უნდოს, სიტყვის გამტეხს მთელს 
დუნიაზე ვერ ნახავ”, „ასწლეულები დასჭირ-
დება ჩვენს შთამომავლებს რუსეთის კლანჭე-
ბიდან თავის დასახსნელად”. მართლაც – სა-
უკუნენახევარი კიდევ გაივლის და „შიშისგან 
სულგანაბული მოქალაქენი დაშვებული ფარ-
დების მიღმა, დაგმანული სარკმლებიდან შეს-
ცქერიან XI ბოლშევიკური არმიის შემოსვლას 
თბილისში”.

XX საუკუნეში ტერიტორიების დაკარგვა, 
უამრავი მსხვერპლი, რეპრესიები, შინააშლი-
ლობა და ქაოსი მხოლოდ რუსეთისა და რუ-
სოფილების სახელს უკავშირდება. როგორც 
ძაღლის კუდი არ გასწორდება, ისე რუსეთის 
პოლიტიკა არ შეიცვლება საქართველოს მი-
მართ, რადგან ეს იმპერიული პოლიტიკაა.

როგორია ადამიანთა მასა, რომელმაც ქვე-
ყანა უნდა იხსნას და დაიცვას? მწერალი 
ნაირგვარი ვარიაციით გვიჩვენებს, რომ მა-
ღალ იდეალებს ერთეულები ეწირებიან. მარ-
თალია, მათ მრავალი ატარებს და იზიარებს. 
მაგრამ საქმე–საქმეზე რომ მიდგება, ყველა 
განრიდებას არჩევს, აქ რამე ხიფათს არ გა-
დავეყაროთ, საქმე არ გავიფუჭოთო.

ერთი პერსონაჟი ქვეყნის გადასარჩენად 

და არსებული ხელისუფლების დასამხო-
ბად მოიგონებს, იატაკქვეშა ორგანიზაცია 
„ერის ხსნა” დავაარსოთო. ეს თავად იდეის 
ავტორსაც არ სჯერა. მაგრამ ამ უწყინარი 
ხუმრობით თანამოძმეთა პოზიციას ამოწ-
მებს.

თავიდანვე ზოგმა თავი შეიკავა – ერთმა 
თქვა, ადვილად გამომტეხავენ, საიდუმლოს 
ვერ შევინახავო, მეორემ – სამ საიდუმლო 
პარტიაში ვარ და მეტი რა ვქნაო, ქალებმა 
თავი იმართლეს, სროლა არ ვიცითო. ხუთმა 
მაინც განაცხადა თანხმობა, თუმცა მალევე 
ნირი წაუხდათ. ერთმა უცებ მოიბოდიშა, ნო-
ტარიუსი ვარ და ჩემი წევრობა არ შეიძლე-
ბაო, მეორემ – ჯანმრთელობა არ მივარგა, 
ვერაფერში გამოგადგებითო, მესამემ – ახლა 
წამშალე და შემდეგ ჩემს ორივე ძმას გვერდში 
ამოგიყენებთო, მეოთხემ – ბელგიაში გადავ-
დივარ, აბა როგორ დაგეხმარებითო...

ასევე მოხდა, როცა ხელმოწერებს აგროვე-
ბენ, რათა რუსის საოკუპაციო ჯარი გავიდეს.  
თავიდან აქაც ყველა გულანთებულია, მაგრამ 
ენთუზიაზმი სწრაფად ქრება და ყველა შლის 
თავის ხელმოწერას.

აი, ტიპიური პასუხი: „მე საერთოდ კოლექ-
ტიურ განცხადებებს ხელს არ ვაწერ. მე თვი-
თონ ჩემი ანგარიში მაქვს ამ ხელისუფლებას-
თან. მე მარტოხელა მებრძოლი ვარ. სანამ 
ამათ არ დავამხობ, არ მოვისვენებ, რაც შეეხე-
ბა კოლექტიურ ხელმოწერას, ეგ ბავშვური თა-
მაშია და მაგნაირ მასობრივ თავისმოტყუება-
ში ვერ გავერევიო”.

ყალთაბანდების, მედროვეების, ურწმუნო-
თა, მშიშრების მასაში მხოლოდ ერთეულები 
ავლენენ თავგანწირვის უნარს, რასაც სიტყ-
ვით აფასებენ კიდეც. მაგრამ საქმით თანად-
გომა არავის უნდა, რადგან ყველას ესმის, 
რომ ტყვიას „ქართველი ქართველს ჯერჯე-
რობით ზუსტად ახვედრებს”.

ამისი მაგალითია აკაკი ელიავასა და გოჩა 
ესებუას ეპიზოდები, ზვიად გამსახურდიას 
მონოლოგი.

საზოგადოება, რომელიც ლიდერს არ 
სცნობს, რომელსაც თავგანწირვის უნარი არა 
აქვს, თავისუფლებას ვერ მოიპოვებს და ვერც 
ქაოსს დააღწევს თავს.

რევაზ მიშველაძის ეს ახალი წიგნიც უამრავ 
საფიქრალს აღძრავს. მწერალმა დიდი მხატვ-
რული ძალით წარმოსახა ქართული ხასიათი, 
ნაკლი და ღირსება, ნიჭი და ბედოვლათობა, 
სიმამაცე და სიმხდალე, რამაც საბოლოოდ 
გული გაუტეხა მოხუც პროფესორს და ისიც 
ისე მიიყვანა თვითმკვლელობამდე, როგორც 
მწერლის პირველი რომანის მთავარი პერსო-
ნაჟი გელა კირთაძე.

***
კონფორმისტულ საზოგადოებაში აღარც 

მაღალი იდეალები ფასობს, აღარც მათი 
მხედრები. გლობალიზაციამ და მასობრივმა 
კომფორტმა, ტექნიკის უჩვეულო პროგრესმა 
ადამიანს ჩამოაცილა მორალის, რელიგიის, 
კულტურის ილუზიური სამოსელი, მიღმა სამ-
ყაროს რწმენა და პრაგმატული, ყოველდღი-
ური ინტერესების ამარა დატოვა. მაგრამ მწე-
რალი იდეალისტი და მეოცნებეა, ახალი გზის 
მაძიებელი, უკეთესი დროის მედაფდაფე, 
რათა ასე სძლიოს ეჭვსა და შიშს, მტანჯველ 
რეალობას, რათა ერთეულთა მაგალითებით 
გადაფაროს მასობრივი უკეთურება, გაუტან-
ლობა და ბედოვლათობა.

პო ეზ ი ა

ნიკოლოზ კურტანიძე

ვენაცვალე იმ სპეტაკ გულს
როცა ერთხელ გული დაჭრეს,
მკერდი რკინით შეკრეს,
დავემსგავსე უსუსურ ბავშვს -
მომავალის მეკვლეს.

სულ წვეთ-წვეთად შევაგროვე,
ციდან დილის ცვარი,
ჩემი მცველი და მკურნალი
საქართველო არი.

მილხინს? მომავალზე ვწუხვარ,
აწმყოს ვაგდებ არად,
მე შვილი ვარ ცის და მიწისს,
მინდვრის ყვავილს ვგავარ.

რა ვქნა, მზე რომ აღარ იყოს,
ვის მოვტაცო ფერი?!
რატომ მიჭირს მე სიცოცხლე,
ვერაფრით ვერ ვხვდები.

იქნებ სითბო შემომაკლდა?!
მეც ვერა ვცემ სითბოს?!
ჩემი სული ძალას იკრებს,
კვლავ სიცოცხლეს ითხოვს.

თითქოს რაღაც არ გამომდის,
თითქოს რაღაც მბორკავს,
თითქოს ბორკილები მადევს,
ჩემი გული ბორგავს.

ერთ დღეს არის ბორკილს გავწყვეტ,
მივაშურებ მდელოს,
შენს წალკოტში ვინებივრებ,
ჩემო საქართველო!

ყველაფერი ზღაპარია,
ღმერთისაგან თქმული,
ბევრი მოვა ქვეყანაზე
კიდევ გაზაფხული.

მეც გაზაფხულს ამოვყვები,
ცას გავუშვერ პეშვებს.
ფიანდაზად დავეგები,
მშრომელს - ღამის მეხრეს.

დღეს და ღამეს გავასწორებ,
არ დავზოგავ ძალებს,
ვენაცვალე იმ სპეტაკ გულს,
მკერდში რომ ფართხალებს.

როცა ერთხელ გული დაჭრეს,
მკერდი რკინით შეკრეს,
დავემსგავსე უსუსურ ბავშვს -
მომავალის მეკვლეს.

სულ წვეთ-წვეთად შევაგროვე,
ციდან დილიდ ცვარი,
ჩემი მცველი და მკურნალი
საქართველო არი.

შმაგი ქველაძის ხსოვნას
ბედის სამდურავს ვამბობ და
სული ამოდის ყელში,
ნეტავ რა ძალამ ჩაგაგდო,
შმაგი, შენ ასეთ დღეში.

აღარ მოსულა დუშმანი
და აღარც მტერი გყავდა,
რაღად გაგწირა ნეტავი,
გზას რომ უკუღმა ხნავდა.

იყავი ალალ-მართალი -
შრომისმოყვარე კაცი,
შენგან ნაწყენი ამქვეყნად,
ალბათ არავინ დადის.

ახლა დამტკიცდა, გეთაყვა,
ღმერთსაც რომ კარგი უნდა,
შენ ამ ქვეყანას, იცოდე,
ემახსოვრები მუდამ.

დედის ტირილი ცას სწვდება,
ცოლი და შვილი ცრემლს ღვრის,
ბებიას ღვარი ჩამოსდის,
თავის გაჩენას სწყევლის.

მაინც რა მოხდა ისეთი,
რომ ვერ გაუძლო გულმა.
რამ შეგაწუხა ნეტავი -
დაწვა და დაადუღა.

რატომ წაგერთვა სიცოცხლე,
ცხოვრება სრულად არია...
მამა, დეიდა, ბაბუა...
უკვე იმქვეყნად არიან.

იქ გაუმართავთ ზეიმი,
ანთია ბევრი სანთელი,
ბიჭო! შენს ლამაზ სახესაც
ადგია დიდი ნათელი.

სინანული

ახალი წელი მოდის და
აზრები გადავალაგე,
კვლავ ოცნებები მოვიხმე,
ისევ ვესტუმრე ალაგებს.

იქ, სადაც ჩემი ბავშვობა
ვარდივით იფურჩქნებოდა,
იქ, სადაც ყოველ საღამოს
მზე დაბლა დაეშვებოდა.

დილით კვლავ ამოდიოდა,
თავს სხივებს გადმოგვაყრიდა,
ოხ, ისევ ამოვიდოდეს,
მე სხვა სიკეთე არ მინდა!

მზე, იტყვი, ახლაც ამოდის,
თავის ჩახჩახა სხივებით,
ახლაც ხომ უვლის გარემოს,
მოქარგავს ვარდყვავილებით.

მაგრამ ახლა ხომ ჩემს თვალში
სულ სხვა სიცოცხლე ხალისობს,
იმ ჩემს პატარა ბავშვობას,
აქ აღარავინ არ იცნობს.

ანასტასიას
                ანასტასია კვარაცხელიას საახალწლოდ

ეკრანზე როგორ მიყვარდი,
ახლა მიყვარხარ ფოტოზე,
შენ მიხანგრძლივებ სიცოცხლეს,
შენ მიხანგრძლივებ, მხოლოდ შენ!
შენა და შენისთანები
ხართ ისე, როგორც შარბათი,
ტკბილები და ლამაზები,
ნანატრი, როგორც შაბათი...
თერთმეტი შვილიშვილი მყავს,
უკვე დიდები არიან,
დილაზე თვალებს რომ ვახელ
მახსენდებიან ადრიან.
პირჯვარს ვისახავ და ვამბობ,
და ვნატრობ მხოლოდ ერთს:
შენ, იმათ, შენისთანებსაც
ვავედრებ ქრისტე ღმერთს.
ყველას გილოცავთ ახალ წელს!
მზემ დილა ანათელოს,
ისწავლეთ, გამოადექით
მშობლიურ საქართველოს!

დაცარიელდა სოფელი!

დაშუაკაცდნენ შვილები,
ჩვენც მივადექით ბოლო კარს,
დაზრდილან შვილიშვილები,
ბერბიჭებს ცოლი არ მოჰყავთ.

დაცარიელდა სოფელი,
ბორგავს წინაპართ სულები,
ჭიქას ავწევთ და ვტრაბახობთ,
მოღეღილი გვაქვს გულები.

„წინაპართ ძვლები გვიყვარსო!
ბავშვობის ნატერფალები!
თავს შევწირავთო სამშობლოს!
მომხვდურს არ დავემალებით!“

დამალული ვართ, შვილებო!
სოფლისთვის დამალული ვართ!
ჩვენ თუ არ გვიყვარს სოფელი,
სოფელსაც აღარ ვუნდივართ.

მიზეზი ძლიერ ბევრი გვაქვს,
თვლას ვერ აუვა თითები,
კომპიუტერი გვჭირდება,
რომ დავითვალოთ მიზეზი.

ახლა საზღვარიც გაიხსნა,
უფრო შორს გავილალებით,
მკვდრებსაც დავკარგავთ, ცოცხლებსაც,
ბოლოს ჩვენც დავიკარგებით.

სოფელი სოფლად დარჩება,
მაგრამ ნეტავ ვინ იცხოვრებს?!
გადამთიელნი მოვლიან -
ჩვენს ნატერფალზე, იცოდეთ!

გვიან იქნება ტირილი,
თითებზე მწარედ კბენანი,
რაც ჩვენი ნებით დავკარგეთ,
ვერ დაგვიბრუნებს ვერავინ.

წინაპრის სულებს რა ვუყოთ,
ბორგავენ, ბორიალობენ,
ლანდებად თვალწინ დგებიან,
მრავალჟამიერს ამბობენ.

როცა ბოლო კარს აღებენ,
მაშინ მთავრდება ყოველი,
ღმერთო! ამ კარის გაღებას
რად ჩქარობს წუთისოფელი?!
ჩემო ძვირფასო ნათლულნო!

ჩემო ძვირფასო ნათლულნო!
თქვენზე სულ მუდამ ვფიქრობ,
თქვენი მოხუცი ნათლია
მხოლოდ სიყვარულს ითხოვს.

ნათლულს ხომ სითბოს გაცემა
ნათლიამ უნდა ასწავლოს,
მე არ ვარ კარგი ნათლია,
თქვენ კი უფალმა გამრავლოთ.

თუმცა ძალიან მიყვარხართ,
მაგრამ ამას ვერ ვამჟღავნებ,
რა უნდა ვუთხრა ჩემს თავს, რომ
ვერ მოგილოცავთ ახალ წელს.

უფულობა ჩანს ნამდვილად,
ვარ „გრძნობებისგან დაცლილი“,
ვნანობ, გვიან რომ ვიგრძენი,
ოფლმა დამასხა ამ დილით.

გვიან გილოცავთ ახალ წელს,
სჯობს გვიან, ვიდრე არასდროს,
 ღმერთმა ყველანი დაგლოცოთ
და დიდი, დიდი გაგზარდოთ.

წინ კიდევ ნათლისღება და
ბევრი ახალი წელია,
ანგელოზები მოგიძღვით,
ალილუიას მღერიან.

მეც თქვენთვის რამის მოლოცვა
არ დამვიწყნოდეს არასდროს,
ყოველმა ახალმა წელმა
თქვენი სიკეთე მახაროს!    

დამფრთხალი წლების პოეზია
მურმან თავდიშვილი

ყოველი ქართველი პოეტია და პროფესიონალი პოეტი 
ორგზის პოეტიო, – ირწმუნებოდა ერთი სომეხი მოღვაწე. 
თუ ამ დებადს გავიზიარებთ, მაშინ იურისტის, ადვოკა-
ტის, სამართლის სპეციალისტის დავით ჯანაშიას მოშა-
ირეობა და ნატიფი სიტყვისადმი ერთგულება არ უნდა 
გაგვიკვირდეს. სწორედ ამისი დასტურია სულ ახლახანს 
გამოცემული პოეტური კრებული „დამფრთხალი წლები”.

(2016). სხვათა შორის, წიგნის შინაარსიდან ბუნებრივად 
არის ამოზრდილი მისი სახელდება, რამეთუ ძირითადად 
1990-იან წლებს ეხება. ჩვენ გადაჭარბებულ შეფასებად 
არ გვესახება მწერალთა კავშირის თანათავმჯდომარის, 
პროფესორ სოსო სიგუას შეფასება, რომ ავტორი „აქაც 
ნამდვილი პროფესიონალია, აქაც სიმართლის, ოღონდ 
პოეტური სიმართლის მაძიებელი. მისი სტრიქონები ნათე-
ლი და ემოციურია” (გვ. 2) და სანიმუშოდ, დასაჭაშნიკებ-
ლად მოყვანილია მართლაც გულის სიმის შემარხეველი 
სტროფი:

სევდა ათრთოლებს მოყინულ ტოტებს,
სველდება ღამე, უკვე ბინდდება,
ქარი შენს სახელს წამოაბოდებს
და შენს სარკმელთან გაირინდება.
მოდით, თანამიმდევრულად მივყვეთ წიგნს და, ამა 

თუ იმ თვალსაზრისით, ზოგიერთ მნიშვნელოვან ტაეპს, 
სტროფს, ლექსსა თუ ცალკეულ მხატვრულ საშუალებას 
საგანგებო ყურადღება დავუთმოთ.

მართალია, ერთგვარად მურმან ლებანიძისეული კილო 
კი ისმის იმ ტაეპებში, ახლა რომ უნდა გაგაცნოთ, ოღონდ 
ავტორი მაინც აღწევს თავს სახელოვანი მესიტყვის მო-
მაჯადოებელ ზეგავლენას, როცა „დედაო საქართველოს” 
მეორე სტროფსა თხზავს:

ლამის საგულეში ჩაგიტიო,
ისე პატარა ხარ, სვენათელო,
სულით, გულით მინდა გემსახურო,
შენი დურგალი ვარ, შენი ხურო,
დედაო საქართველო! (9)
მეორე პწკარის ლებანიძისეული ინტონაცია ერთგვა-

რად მარილის იმ კვინიწის როლს ასრულებს, რომელიც 
გემოს აძლევს ნაკმაზს.

აქვე ბარემ ესეც ითქვას:
ჩვენს მოშაირეს საერთოდ ახასიათებს კონკრეტულ ავ-

ტორთა და ხალხური (მეგრული) ნიმუშების ცალკეულ სა-
ხეთა და მოტივთა გამეორება, გამოყენება, საკუთარ ტექ-
სტში მათი ჩართვა და ეს, შესაძლოა, მის თავისებურებად, 
მწერლურ სტილადაც კი აღვიქვათ. აგერ საამრიგო კარგი 
მაგალითი, კარგი იმიტომ, რომ აქ საკუთარიც საკმაოდ 
ეფექტიანია:

სხივებმა დინჯად აკრიფეს ბინდი,
ღამე ნაპირზე თოვლივით დნება,
„ზღვა არის ახლა ისეთი მშვიდი”,
ვით სიმღერისას პოეტის გზნება (11).
ჩვენი ავტორი ფორმობრივ ინიციატივას როდი იჩენს. 

მის ლექსს არ ეტყობა, რომ მას თხზავს მიმდევრობათა 
და სტილთა კალეიდოსკოპის მოყურადე პიროვნება. ეს 
არის ტრადიციული  რეალისტური მიმართება საგნებისა 
და მოვლენებისადმი. ამიტომ აქ ფორმობრივი აღმოჩენა-
ნი და მიგნებანი გამორიცხულია და, თუ რომელიმე სახე 
ან ფიგურა მაინც მოგვწონს, ყველა მათგანი თავსდება 
რეალისტურ ჩარჩოებში. თქმული ქმნილების ყველა კომ-
პონენტს ეხება, გარდა რითმისა. აქ მელექსეს გამოცდი-
ლი სიმბოლისტების მსგავსი ყურთასმენა აქვს. ამიტომაც 
მისი რითმა მდიდარია, უფრო ხშირად – დაქტილური და 
ჰიპერდაქტილურიც კი! ამის კარგი ნიმუში ბევრგან იხილ-
ვის. „გული იფერფლება” ამგვარ მაგალითებსა გვაწვდის: 
განამწარი – განა კვარი; ამირბარად – კვარისდარად; და-
ვიცვარო – საფიცარო; დაშლილ ბორანს – ცას გიბოლავს 
(18–19). ამიტომ ვერ გავიზიარებთ ზოგიერთი კალმოსა-

ნის უსუსურ მოსაზრებებს, კონტექსტს რომ არ ითვალის-
წინებს.

უნდა ითქვას სხვა რამეც:
ჩვეულებრივ გამოუცდელი მოშაირენი რითმის ექსპ-

ლოატაციას ლამობენ მაშინ, როცა საჭიროა განცდის, 
განწყობილების ექსპლოატაცია; არის ასეთი ვითარებაც: 
ჯერ რიტმს ამოარჩევენ და მერე ეძებენ განწყობას; არა-
და, უნდა მოხდეს პირიქით, განწყობილებამ უნდა მოძებ-
ნოს რიტმი, რითმა და შესაბამისი ინტონაციაც გაჩნდე-
ბა. წიგნში ამგვარი წინააღმდეგობის ორიოდე ნიმუში კი 
შეინიშნება, მაგრამ სხვა შემთხვევებში ეგ ჩავარდნა არა 
ჩანს. საამრიგო მაგალითად „განთიადი” მესახება, სადაც 
სახეობრივი ძიებები ხელს როდი უშლის მარტივი, ოღონდ 
ნაზი გრძნობის აღმოცენებას:

მინდორი ნამით გადაითრთვილა,
რა ლამაზია მამულის დილა!
აქ შთაგონება მზემ დაიმონა,
გრგვინავს მდინარე განახელები,
ნაპირზე ნისლმა მე მომაგონა
შენი ფაფუკი, ნაზი ხელები (19).
ამის მსგავსი მაგალითები შეგვეძლო მოგვეხმო „ივნისის 

დილიდან” (20), თუმცა ჩვენ მაინც საინტერესო სახეებით 
გაწყობილ ოთხტაეპედს მივანიჭეთ უპირატესობა:

ცას ხელზე უჭერს ღრუბლის ხუნდები,
იწეწებიან თეთრი აფრები;
თითქოს ოცნებას მოვაგონდები,
თითქოს ბავშვობას მოვენატრები (52).
დიდებული პოეტის ვახტანგ ხარჩილავასადმი მიძღვნა-

ში სიტყვის ფალავანმა საინტერესო ექსპერიმენტს მიმარ-
თა და, ვგონებ, შედეგიანადაც, აქ სტროფის ქართულად 
აწყობილ პირველ კარედს ენაცვლება მეორე, მეგრულად 
გამართული ნამდვილად მაღალპოეტური ფოლკლორული 
ტაეპები. აქედან ჩვენ უფრო გვესულგულა ეგ სტროფი:

ბედმა მაინც ვერ დაგრიხა,
ელავს, როგორც ცისარტყელა,
საქორთუო, სკანი დიხა,
სკანი ჩილამურის ხელა (184).
ავტორის სასარგებლოდ უნდა ითქვას, რომ აქვს დაკ-

ვირვებული, მახვილი თვალი, რის გამოც ახერხებს დასახ-
სომებელი ცალკეული სახე-ხატის შექმნას. ამას კი ერთგ-
ვარი ოსტატობა სჭირდება. მართალია, მკითხველს ისინი 
დიახაც ამახსოვრდება, ოღონდ ამაზე შეჩერება არ ივარ-
გებს, რადგან პოეზია არის არა ცალკეული მარჯვე გა-
მონათქვამი (ამას თამადაც მოახერხებს), არამედ ამგვარ 
ტაეპთა და სტროფთა ჰარმონიული შერწყმა და მთლიან 
ლექსად ჩამოყალიბება. მაინც მოვიყვანოთ ჩემგნით მო-
წონებული ტაეპები: „წევს საკაცეზე ეპოქა ავი” (იმ სა-
უკუნეში ბევრი დაიჭრა და დასახიჩრდაო); „ციხეგოჯიდან 
მარტვილი მოჩანს – ოდიშის მთების რუხი საყურე“; „ჯა-
ლათის ნაცვლად რცხვენია ტყვიას” (189). ამავე ლექსში 
ჩვენი კალმოსანი ტიციანს ასე მიმართავს: „მე თანავუგრ-
ძნობ წითელ მიხაკებს, რომ არ ეღირსათ შენი საღილე”.

მართალია, ავტორი ჭეშმარიტებას ღაღადებს ლექსებში 
„აირია მონასტერი” (82) და „მედროვე ფარისევლებს” (156), 
ოღონდ ეს ვერ დაგვამშვიდებს, რადგან ამის მიღწევა ვერა-
ფერი ბედენაა, რადგან პოეზიაში სიმართლეს არსებობის 
უფლებას ანიჭებს არა რეალობა, არამედ მაღალმხატვრული 
გამოსახვა.

კრებულში ბევრია იმედის ჩამსახველი სახე, სტროფი, 
ცალკეული ფიგურა. სწორედ ამისი ნიმუშია ეს ტაეპები:

რა სიშორიდან მოსულა მტკვარი,
რა სიმაღლეზე ასულან მთები!
ჩვენს ნიჭიერ ავტორს ვუსურვებთ:
კიდევ უფრო მეტად დაეხვეწოს თავისი ოსტატობა, 

უფრო მტკიცედ დაეჭიროს საკუთარი ხედვა და სტილი, 
მეტი ჰარმონია დაემყარებინოს სათქმელსა და ფორმას 
შორის, რათა ყოველივე ამის გამოისობით გვენახოს მის 
პოეზიაში დიდ „სიმაღლეზე ასული მთები”.

მერაბ მეტრეველი
რა მდიდარია პატარა საქართველო 

თანმდევი უკვდავი სულებით. კიდევ 
ერთხელ ვუბრუნდები ქართული გენის 
საოცარ გამობრწყინებას, კაცს ჭეშმარი-
ტად საუკუნეთა მამშვენებელს, ბატონ 
მერაბ ბერძენიშვილს.

სიკვდილმა მიიტაცა ის, რაც შეძლო,  
დუმს დამაშვრალი მარჯვენა დიდოსტა-
ტისა, მაგრამ მის ქმნილებებთან უძლუ-
რია დროის მსახვრალი ხელი ისინი ძარ-
ღვიანად შეზრდიან  ქართულ მიწას და 
სულს უმაგრებენ და 

უმზიანებენ ჯიშსა და ჯილაგს.
ნახევარ საუკუნეზე მეტი გავიდა, რაც 

თერთმეტ-თორმეტი წლის ბიჭმა პირვე-
ლად ვიხილე ბატონი მერაბი ჩემს მშობ-
ლებთან, მის კოლეგებთან მარგარიტა 
და შოთა მეტრეველებთან ჩვენს სამხატ-
ვრო სახელოსნოში მობრძანებული. ბავ-
შვობიდან უცხო არ იყო ჩემთვის ჩვენს 
ოჯახში რჩეულ ადამიანთა სტუმრობა, 
მაგრამ ამოუცნობი ინტუიციით ვიგრძე-
ნი, რომ ეს ადამიანი შემდგომში დიდ ად-
გილს დაიკავებდა ჩემს გულსა და ცნო-
ბიერებაში. გაფართოებული თვალებით 
შევცქეროდი და ვუსმენდი ამ საოცარი 
ხიბლის მქონე ადამიანს და ერთი ეგება 
გულუბრყვილო ფიქრი ამეკვიატა – ალ-
ბათ ასეთი იქნებოდა რუსთაველი.

გადიოდა წლები, ჩემი ცხოვრების 
გზად მოქანდაკეობა ვირჩიე და ამ არ-
ჩევანმა კიდევ არაერთგზის შემახვედრა 
ბატონ მერაბთან, ვით მოძღვართან, ეს 
შეხვედრები ჩემთვის ერთი, აკადემია 
იყო. განცდა კი მის წინაშე მდგომს იგივე 
მეუფლებოდა, ალბათ ასეთი იქნებოდა 
რუსთაველი.

განსაკუთრებული იყო ერთი შემთხ-
ვევა, როდესაც ჩემი ქანდაკება აკვნის 
გამთლელი მოხუცი, რომელიც თბილის-
ში უნდა დაედგათ და ეს საკითხი ყველა 
დონეზე მოწონებული და გადაწყვეტილი 
იყო, ქანდაკების ესკიზი შეგირდის მოკრ-
ძალებით ბატონ მერაბს ვაჩვენე, მან ნა-
მუშევარი შეათვალიერა და მითხრა:

„ეს მოხუცი ბიბლიური უნდა იყოსო”.
სწორედ ეს ერთი სიტყვა „ბიბლიური” 

იქცა საფუძვლად, რომ აკვნის გამთლე-
ლი მოხუცი ქართვლის მოძღვრად გარ-
დასახულიყო და აგერ მეოთხედი საუკუ-
ნეა, ასე აგრძელებს სიცოცხლეს.

გარდაუხდელი მადლობით და მერამ-
დენედ გაგლეჯილი გულით გემშვიდო-
ბებით, ბატონო მერაბ, და მაინც, გამუდ-
მებით გულში მდუღარებს სულმნათი 
მერაბ კოსტავას სიტყვები, რომლითაც 
მან თავის ვაჟს მიმართა! „კიდევ კარგი, 
რომ, ირაკლი, ჩემთვის გარდაცვლილები 
არ არსებობენ”.

გულში მდუღარებს 

რევაზ მიშველაძე
თურქეთსა თუ სპარსეთში, რუ-

სეთსა თუ აზერბაიჯანში, სომხეთსა 
თუ ჩრდილოკავკასიაში პატარა სა-
ქართველოებად ჯერ კიდევ ფეთქა-
ვენ ქართული მიწები. არაერთგან ამ 
ქართულ მიწებზე დამპყრობელთა 
ენერგიული ზრუნვით ქართველები 
აღარ ცხოვრობენ, მხოლოდ ისტორი-
ული ძეგლები – ეკლესიები და ციხე-
კოშკები დგანან ერთ დროს ძლიერი, 
ერთიანი საქართველოს უტყვ მოწმე-
ებად, ხოლო იქ, სადაც იღბლისა თუ 
სასწაულის წყალობით ქართველები 
ჯერ კიდევ შემორჩნენ, ულმობელი 
ჟამთასვლა თავისას აკეთებს, მათში 
ნელ-ნელა ინავლება ქართული სული, 
ქართული ფენომენი.

რა შეიძლება იყოს იმაზე უფრო 
კეთილშობილური საქმე, რომ ის-
ტორიის მუხთლობის გამო საქართ-
ველოს საზღვრის მიღმა დარჩენილ 
ქართველს საბუთიანი მსჯელობით 
დაუმტკიცო, რომ ის ძირძველი ქართ-
ველია და ამით არა მარტო მოაგონო 
მისი ერთ დროს მტკიცე ეროვნულო-
ბა, არამედ შეახსენო მისი ისტორი-
ული ვალი ამჟამად დაფლეთილ-გა-
წეწილი სამშობლოს წინაშე. სწორედ 
ასეთ საქმეს შესჭიდებია სახელოვა-
ნი მეცნიერი, პროფესორი ავთანდილ 
ნიკოლეიშვილი და შესაშური წარმა-
ტებით ართმევს თავს.

ავთანდილ ნიკოლეიშვილი ქუთაის-
ში ცხოვრობს. იგი აკაკი წერეთლის 
სახელობის სახელმწიფო უნივერსი-
ტეტის ფილოლოგიის დეპარტამენ-
ტის ხელმძღვანელია და ფართო დი-
აპაზონის მკვლევარი გახლავთ.

ათეული წლების განმავლობაში 
ავთანდილ ნიკოლეიშვილმა წარმა-
ტებით იმუშავა თანამედროვე ქარ-
თული ლიტერატურის ისტორიის 
შესწავლისა და სისტემატიზაციის 
რთულ პრობლემებზე. შექმნა არაერ-
თი სახელმძღვანელო უახლესი ქარ-
თული ლიტერატურის ისტორიისა, 
მის კვალზე მოსულ მეცნიერთათვის 
საიმედოზე საიმედო გზამკვლევს 
რომ წარმოადგენს და წარმატებით 
ისწავლება სხვადასხვა უმაღლეს 
სასწავლებელში. ამ ბოლო დროს 
კი მეცნიერის ინტერესების სფერო 
გაცდა საქართველოს საზღვრებს და 
მკითხველის თაროზე გაჩნდა ჩვენს 
ფილოლოგიურ მეცნიერებაში ნაკ-
ლებად შესწავლილ საკითხებზე ფუნ-
დამენტური შრომები, კერძოდ ქარ-
თულ-თურქული, ქართულ-ებრაული 
და ქართულ-სპარსული ლიტერატუ-
რული ურთიერთობის ის თანამედ-
როვე შრეები, ამ ქვეყნებში ქართ-
ველ ლიტერატორთა შემოქმედების 
მკითხველისთვის გაცნობასაც და იმ 
უაღრესად საინტერესო ისტორიულ 
წიაღსვლებსაც რომ ისახავს მიზ-
ნად, ნათელს რომ ჰფენს დავიწყების 
მტვრით დაფარულ იმ შავბნელ წარ-
სულს, რომლის ძალითაც ქართველე-
ბი მათთვის უცხო იმპერიების უნებ-
ლიე მოქალაქეებად იქცნენ.

და აი, ჩემს წინ დევს ავთანდილ 
ნიკოლეიშვილის ახალი, მშვენიერი 
წიგნი „ლაზეთი” (გამომცემლობა 
„მაცნე”, რედაქტორი რამაზ სურმა-
ნიძე, 20916).

უპირველესი ღირსება ავთანდილ 
ნიკოლეიშვილის ნაშრომისა ის გახ-
ლავთ, რომ ავტორი ეყრდნობა რო-
გორც ქართველ, ისე ბიზანტიელ, 
თურქ და ლაზ ავტორთა ნაწერებს 
და ერთხელ და სამუდამოდ საც-
ნაურს ხდის დღემდე საკამათო სუ-
რათს იმის შესახებ, თუ სად ცხოვ-
რობდნენ ლაზნი, როგორი იყო მათი 
მიმართება კოლხურ (იგივე ქართულ) 

სახელმწიფოსთან და რა თვისებე-
ბი გამოარჩევდა ლაზებს თავიანთი 
ეროვნულობისა და სახელმწიფოებ-
რიობის შესანარჩუნებლად. ავტორი 
წერს: „ბიზანტიელ ავტორთა (პრო-
კოპი კესარიელი, იოანე ლიდე, აგა-
თია სქოლაქსტიკოსი...) ნაწერებშია 
არაერთგზის ესმება ხაზი იმ გარე-
მოებას, რომ ლაზები და კოლხები 
ეთნიკურად ერთი და იგივე ხალხია. 
მაგალითად, აგათია სქოლაქსტიკო-
სის (VII ს.) თქმით, „ლაზები ძლიერ 
და მამაც ტომს წარმოადგენენ და 
ამაყობენ კოლხთა ძველი სახელით”.

ავთანდილ ნიკოლეიშვილს სარე-
ცენზიო წიგნში მოაქვს ისტორიკოს 
წათე ბაწაშის სიტყვები: „თანამედ-
როვე თურქეთში ქართველები (გურ-
ჯები და ლაზები) სახლობენ თავიანთ 
ეთნიკურ ტერიტორიაზე, რომელიც 
მოიცავს შემდეგ ვილაიეთებს: ართ-
ვინი, რიზე, ტრაპიზონი, გიუმუშჰანე, 
გირესუნი, ორდუ, სამსუნი, ყარსის 
ვილაიეთის ჩრდილო და ჩრდილო-
დასავლეთი რაიონები, ერზერუმის 
და ერზინჯანის გარკვეულ ნაწილებს 
და სხვა. ეს ზუსტად ის ტერიტორი-
ააა, სადაც თურქი ისტორიკოსის 
დოღან ავჯიოღლუს სიტყვებით რომ 
ვთქვათ, „XI საუკუნის დასაწყისში 
თურქმნების (სელჯუკების) მოსვ-
ლამდე ჭარბობდნენ ქართველები და 
ლაზები, რომელთა ენაზეც ლაპარა-
კობდა მოსახლეობის უმრავლესობა. 
ტრაპიზონის ვილაიეთი დასახლე-
ბული იყო ლაზებით ანუ ჭანებით. 
ამ ოლქების მოსახლეობის ძირითა-
დი უმრავლესობა ბოლო ხანებამდე 
ქართველებისგან რომ შედგებოდა, 
მოწმდება როგორც თურქული, ისე 
რუსული, ევროპული და სხვა წყარო-
ებით („ბაწამი”, 1959, 16).

„ლაზეთის” ავტორი იმოწმებს ავ-
ტორიტეტულ ქართულ მოღვაწეთა 
(პავლე ინგოროყვა, დიმიტრი ბაქ-
რაძე, გიორგი ყაზბეგი, იაკობ გოგე-
ბაშვილი, დავით კლდიაშვილი, იოსებ 
ყიფშიძე, ივანე არჯევანიძე, ზაქა-
რია ჭიჭინაძე, იასე რაჭველი, თედო 
სახოკია) თხზულებებს იმის ხაზგა-
სასმელად, რომ მოწინავე ქართველი 
ინტელიგენცია, მოყოლებული იოანე 
საბანიძიდან, არასოდეს არ ივიწყებ-
და ლაზეთს და იგი საქართველოს გა-
ნუყოფელ ნაწილად მიაჩნდა.

წიგნში დამტკიცებულია ისიც, რომ 
ლაზეთი, როგორც ქრისტიანული 
რეგიონი XVI საუკუნემდე ქართული 
ეკლესიის შემადგენლობაში შედი-
ოდა და სწორედ 1917 წელს, როცა 
აღდგენილ იქნა ქართული ეკლესიის 
ავტოკეფალია, წმინდა სინოდმა და-
უყოვნებლივ აღიარა ლაზეთის ეპარ-
ქია ქართული ეკლესიის დაქვემდება-

რებაში.
ეს ყველაფერი კარგი, დიდებულია 

ისტორიის გახსენება, მაგრამ ახლა? 
ახლა თუ სუნთქავს ლაზეთი ქართუ-
ლი სუნთქვით, ახლა თუ თვლიან ლა-
ზები ქართველებად თავს და იმედის 
თვალით თუ უყურებენ თავიანთ ის-
ტორიულ სამშობლოსთან ადრე თუ 
გვიან დაბრუნების საქმეს? იკითხავს 
მკითხველი.

... და სწორედ ეს მეორე ნაწილია 
ავთანდილ ნიკოლეიშვილის წიგნში 
მართლაც რომ ორიგინალური და ახ-
ლებური.

სანამ უშუალოდ ლაზურ ფოლკ-
ლორს და თანამედროვე ლაზ მწე-
რალთა შემოქმედებას შეეხებოდეს, 
ავთანდილ ნიკოლეიშვილი მიმო-
იხილავს XII და XX საუკუნის ქართ-
ველ მწერალთა იმ ნაწერებს, ლა-
ზეთის თემას რომ შეეხება. ესენია: 
გიორგი მერჩულე, ილია ჭავჭავაძე, 
სულხან-საბა ორბელიანი, ტიმოთე 
გაბაშვილი, იონა გედევანიშვილი, 
სოლომონ ასლანიშვილი-ბავრელი, 
ივანე ჯაიანი, გრიგოლ ორბელიანი, 
იონა მეუნარგია, გიორგი ერისთავი, 
ნიკო ბერძენიშვილი, ტიციან ტაბიძე, 
ბენია ჩხიკვიშვილი, დავით კასრა-
ძე, გრიგოლ რობაქიძე, მიხეილ ჯა-
ვახიშვილი, ანა კალანდაძე, თამაზ 
ჩხენკელი, ოთარ ჩხეიძე, კონსტან-
ტინე გამსახურდია, გრიგოლ აბაში-
ძე, ილო მოსაშვილი, ალიო ადამია, 
სიმონ ჩიქოვანი, ვარლამ ჟურული, 
ლადო მრელაშვილი, ფრიდონ ხალვა-
ში, გიორგი ლეონიძე, ანდრო ლომი-
ძე, შოთა ნიშნიანიძე, ნოდარ დუმბა-
ძე, ლევან გოთუა, რამაზ სურმანიძე, 
ფარნა–ბექა ჩილაშვილი და სხვები.

ავთანდილ ნიკოლეიშვილს მეც-
ნიერული სკურპულოზურობით 
მოუძიებია უცხოელ ავტორთა გა-
მონათქვამები ლაზეთზე. ავტორი 
მხედველობიდან არ ტოვებს პროკო-
პი კესარიელს, მეცხრამეტე საუკუ-
ნის თურქ მოგზაურ ოსმან ბეის (იგი 
წერს: „ტრაპიზონი ლაზეთის სატახ-
ტო ქალაქს წარმოადგენს და მისი 
მოსახლეობის უდიდეს ნაწილს სწო-
რედ ლაზები შეადგენენ“), ლუდოვი-
კე გრანჯერიოსის, ევლია ჩელების, 
კარლ კოხის, ვილიამ ჯიფორდ პალგ-
რევის (იგი წერს: „ლაზები როგორც 
წარმოშობით, ისევე ენით, იგივე მეგ-
რელები არიან, რომლებიც რუსეთში 
(მაშინ რუსეთის იმპერიის შემადგენ-
ლობაში შედიოდა, რ. მ.) ცხოვრო-
ბენ“), დენის სესილ ჰილზის და სხვა 
უცხოელ ავტორთა გამონათქვამებს 
ლაზების შესახებ.

ავთანდილ ნიკოლეიშვილის სა-
მართლიან გულისწყრომას იწვევს 
ის ფაქტიც, რომ ჩვენი ქვეყნის უბე-
დური ბედის გამო დღეს თურქეთს 
ლაზეთის და ტაო-კლარჯეთის ჩათ-
ვლით მიტაცებული აქვს საქართ-
ველოს ძირძველი ტერიტორიის ორი 
მესამედი და ახლახან, 1992 წლის 30 
ივლისს საქართველოს პრეზიდენ-
ტი ედუარდ შევარდნაძე თურქულ 
მხარეს მსოფლიოს გასაგონად უც-
ხადებს: თურქეთთან საქართველოს 
ტერიტორიული პრეტენზიები არა 
აქვსო. (ვინ გკითხავს შენ, პრეზი-
დენტო, ხვალინდელი საქართველოს 
მაგივრად ლაპარაკს? იქნებ მოვიდეს 
სხვა დრო და დღის წესრიგში დადგეს 
ოდესმე საქართველოსთვის თავისი 
ისტორიული ტერიტორიების დაბრუ-
ნება? რ. მ.).

„ლაზური სულის ლიტერატურუ-
ლი გამონაშუქი” ჰქვია სარეცენზიო 
წიგნის ერთ თავს, რომელიც ლაზურ 
ფოლკლორს და წარსულის ლაზი ავ-
ტორების (აჰმედ მემედ ქოროღლი, 
ალი კურტოღლი, პენიფე ჯეხაშის, 
ქიბარ ქიბარიშის, მემედი და მუსტა-
ფას, ალი ფორიაზიშის და ტაირონ 

ბაშოღლის შემოქმედებას გვაცნობს, 
რომელთა დიდი ნაწილი ზეპირსიტყ-
ვიერების სახით მოვიდა ჩვენამდე.

თანამედროვე ლაზი მწერლებიდან 
ავთანდილ ნიკოლეიშვილი შედარე-
ბით ვრცლად განიხილავს სამი ავ-
ტორის – ხასან ჰელიმიშის, იაშა თან-
დილავას და უმით ისმანაღა-ოღლუს 
შემოქმედებას.

უმთავრესი პრობლემა, ლაზი მწერ-
ლების შემოქმედებისა, სწორედ რომ 
შუაზე გაჭრილი საქართველოს გამ-
თლიანების პრობლემა გახლავთ. რა 
ტკივილია ხასან ჰელიმიშის ამ ლექს-
ში:

”...ამგვარ ფიქრებში ლაზისტანის 
ქედებს ვუცქერი,

ჩემს ბებერ სისხლს ხომ ამ  ქედე-
ბის სილაღე ახსოვს,

მაგრამ რა? გაღმა ხიშტიანი დგას 
სერასკერი,

გამოღმა ხიდზეც ხიშტიანი მოსინ-
ჯავს პასპორტს.

ქარი აშარი ვეღარ ღუნავს ამაყ ალ-
ვის ხეს,

წლები მიდიან, გამკითხავი არ ჩანს 
არავინ,

მაგრამ იმედი დაცლილ სასმისს 
ისევ ამივსებს,

სული მაქვს რადგან უტეხი და 
გაუბზარავი”.

ლაზური ფოლკლორისა და თანა-
მედროვე ლაზი მწერლების შემოქ-
მედების გულდასმით გასინჯვას 
მკვლევარი ამ დასკვნამდე მიჰყავს: 
„მიუხედავად იმისა, რომ ლაზების 
უდიდესი ნაწილი ამჟამად ქართული 
სახელმწიფოს საზღვრებს გარეთაა 
მოქცეული, მათი ეროვნული თვით-
შეგნება კვლავაც საერთო, ქართუ-
ლია”.

***
ავთანდილ ნიკოლეიშვილის ამ 

წიგნით ლაზეთის საქართველოობის 
უმთავრესი საქმე გაკეთებულია. 
უნიჭიერესმა მეცნიერმა ფაქტებზე 
დაყრდნობით და სკრუპულოზური 
მეცნიერული კვლევით დაამტკიცა, 
რომ ლაზეთი უხსოვარი დროიდან 
მეთექვსმეტე საუკუნის შუა ხანებამ-
დე (ანუ თურქების მიერ ტრაპიზონის 
სამეფოს და ლამის მთელი დასავ-
ლეთ საქართველოს ოკუპაციამდე) 
საქართველოს განუყოფელი ნაწილი 
იყო და ქართულ ეთნოსად წარმოიდ-
გინებოდა. ავთანდილ ნიკოლეიშვი-
ლის თანმიმდევრული მტკიცებით 
ეჭვს აღარ იწვევს ის გარემოებაც, 
რომ თურქეთის შემოჭრამდე ლაზე-
ბის 90 პროცენტი ქრისტიანული რე-
ლიგიის მატარებელი იყო და საქარ-
თველოს ეკლესიის ავტოკეფალიის 
შემადგენელი ნაწილი გახლდათ.:. 
ახლა უნდა მოვიდეს ჭკუადამჯდა-
რი, ავტორიტეტული ენათმეცნიერი, 
რომელიც დაამტკიცებს, რომ მეგ-
რული და ლაზური იდენტური ენებია 
და ლაზები თავიანთ ოჯახებში, სწო-
რედ რომ მეგრულად ლაპარაკობენ. 
ამის შემდეგ კი ერთი ნაბიჯი იქნება 
იმის ამოხსნამდე, თუ რატომ ეძახდ-
ნენ შუასაუკუნეებიდან მოკიდებული 
ტრაპიზონს – „მეგრულ ქალაქს” და 
თუ რატომ არის ასე ყელთამდე სავ-
სე ბათუმიდან სამსუნამდე მთელი 
შავიზღვისპირა და შიდასახმელეთო 
რეგიონი ლაზურ-მეგრული ტოპონი-
მებითა და ისტორიული ძეგლებით.

... და ამ ფონზე განსაკუთრებულ 
ჟღერადობას იძენს ლაზი მწერლების 
ხასან პელიმიშის, იაშა თანდილავას 
და უმით ისმანაღაოღლუს სევდიანი 
სტრიქონები დედა სამშობლოზე და 
უმითის გულამოყოლებული ამონაკ-
ვესი: „მა ლაზი ვორექ” („მე ლაზი 
ვარ!“).

ავთანდილ ნიკოლეიშვილის “ლაზეთი”

  ს ა ხ ლ ი

თენგიზ სვანიძე
გეძახის მამული! 

აქეთ – სულ წვიმს, 
იქით – სულ დარია, 
ქვეყანა ვინ, 
ვინ არივ-დარია?! 
ვერ შევძელ ცით, 
მზე ამომეყვანა, 
ვინ მომკას, ვინ? _ 
მზისფერი ეს ყანა?! 
გჯეროდეს ღვთის! _ 
რაც უნდა რა მოხდეს, 
უტოვებ ვის _ 
შენს ედემ-სამოთხეს?! 
ქართველო, სდექ! _ 
გეძახის მამული!
არ გასცდე ბექს, _ 
გფარავდეს ამური!

მზე, ცა და მიწა 
თითქოსდა სული ცამ მიიტაცა, 
ფიქრი ფიქრს მისდეს, 
როგორც წამი-წამს... 
დრო _ კარუსელი ბრუნავს ვითარცა, _ 
ცერზე შემდგარი ეს დედამიწა. 

იმედს, ვარდივით გულზე ამოსულს, 
შემოღამების სევდა ანაზებს.

მიწისთვის: ცაა _ ქუდი ნამუსის 
და წუთისოფლის მზე – სილამაზე! 

***
გზას მივუყვები იღბლიანს თუ, 
 გნებავთ, ნავსიანს, 
წლებს სიცოცხლისას 
 ჩემსას ჯერაც მძიმე ასვია... 
ჯერ კვლავ მოველი 
 ამოუხსნელ ზეციურ ნიშანს, _ 
მხოლოდ წერტილი სუყველაფრის 
 დასასრულს ნიშნავს! 

***
ამ ტყეებს, ამ ჭალებს, 
 ამ მინდვრებს, იმ სერებს, 
ვუყურებ და ვისმენ 
 წყაროს წყლის ხარხარს... 
წარსულში ხეტება 
 თვალს ცრემლით მისველებს 
და ტკბილი ბავშვობის 
 სიზმრებში მმარხავს. 

რად დაგვტოვე 
გეძახის მამული! 

აქეთ – სულ წვიმს, 
იქით – სულ დარია, 
ქვეყანა ვინ, 
ვინ არივ-დარია?! 
ვერ შევძელ ცით, 

მზე ამომეყვანა, 
ვინ მომკას, ვინ? _ 
მზისფერი ეს ყანა?! 
გჯეროდეს ღვთის! _ 
რაც უნდა რა მოხდეს, 
უტოვებ ვის _ 
შენს ედემ-სამოთხეს?! 
ქართველო, სდექ! _ 
გეძახის მამული!
არ გასცდე ბექს, _ 
გფარავდეს ამური!

მზე, ცა და მიწა 
თითქოსდა სული ცამ მიიტაცა, 
ფიქრი ფიქრს მისდეს, 
როგორც წამი-წამს... 
დრო _ კარუსელი ბრუნავს ვითარცა, _ 
ცერზე შემდგარი ეს დედამიწა. 

იმედს, ვარდივით გულზე ამოსულს, 
შემოღამების სევდა ანაზებს.

მიწისთვის: ცაა _ ქუდი ნამუსის 
და წუთისოფლის მზე – სილამაზე! 

***
გზას მივუყვები იღბლიანს თუ, 
 გნებავთ, ნავსიანს, 
წლებს სიცოცხლისას 
 ჩემსას ჯერაც მძიმე ასვია... 
ჯერ კვლავ მოველი 
 ამოუხსნელ ზეციურ ნიშანს, _ 
მხოლოდ წერტილი სუყველაფრის 
 დასასრულს ნიშნავს! 

***
ამ ტყეებს, ამ ჭალებს, 
 ამ მინდვრებს, იმ სერებს, 
ვუყურებ და ვისმენ 
 წყაროს წყლის ხარხარს... 
წარსულში ხეტება 
 თვალს ცრემლით მისველებს 
და ტკბილი ბავშვობის 
 სიზმრებში მმარხავს. 
 

რად დაგვტოვე 
ტყუპისცალ ძმას ანტონს 

ვგრძნობ სხეულში 
სულის მსხვრევას, _ 
გული, გული გნატრობს... 
სად წახვედი ნაადრევად 
ანტონ, ანტონ, ანტონ! 
ცაში ხარ და... 
სად ხარ ნეტავ, 
დავალ, გეძებ, გნატრობ... 
ძმაო, ჩემო, ერთადერთავ, 
ანტონ, ანტონ, ანტონ! 
ლექსი ცრემლით ჩამოქნილი
ვერ იფერებს სხვა ტონს... 
აქეთ კიდევ რამდენს ვივლი, 
შენთან მინდა, ანტონ! 
დრო უჩინო, უსწრაფესი 
ვინ ძერწოს და ხატოს?.. 
სად ხარ, ბიჭო, ჩვენი ფესვი _ 
ქუთაისი გნატრობს. 
წლებში გული განა მოლბა, _ 
ცრემლი სახეს ალტობს... 
რად დამტოვე ასე ობლად, 
ტყუპისცალო, ანტონ! 

*
ძმაო, ჩემი მოსვლა 
 ისე გიხაროდა, 
კედლებიც იცინოდნენ 
 თითქოსდა სახლის... 
ახლა ჩურჩულს ვისმენ
 თითქოს ცივ ხაროდან 
და ვგავარ, უმოწყალოდ, 
 გულს ტყვიადახლილს. 

***
აზრები ყველა კაცმა უნდა 

 ფოკუსში შეკრას, 
რომ ჩაწვდეს ეჭვი 
სად, რამდენად შეიცავს მართალს... 
ჩაფიქრებულნი ცას შევცქერით _ 
 მზის ფართო ეკრანს, 
ვით თითისტარზე,
გულის ღერძზე ჟამი დარდს ართავს. 

* * * 
მეუღლეს – ლუიზა ტაბიძეს

თეთრი არაგვი, ხოა ასე, 
შავ არაგვს ერთვის, 
სიკეთე შენი ოქროს თასით 
უნდა აირწყას... 
ძვირფასო, როცა ვტირი, ვტირი 
მე მხოლოდ შენთვის 
და სიხარულის წუთი რაა, 
გადამავიწყა! 
*
ობოლი იყავ, მეც დამაობლე, 
დავეხეტები ფიქრივით მარტო... 
და ვუხმობ ლექსებს სევდის მგალობ-
ლებს 
და უსასრულოდ გეძებ და გნატრობ! 

*
განსაცდელთან თავად მიხვალ, _ 
მოგონება ტკივილს ბადებს... 
ო, რა ძლიერ მყვარებიხარ, 
ჩემი ცოდვა სიკვდილს ადევს!@ 

*
თურმე ვყოფილვარ შენი ტრფობის 
ტყვე, _ 
არ მიფიქრია ასე აროდეს... 
მოვიდა შენი დაბადების დღე 
და შენს გარეშე რა მიხაროდეს?! 

*
სიყვარულს გულიდან ვინ ამოშლის, 
ვისთვის ჩემი დარდი მზის ქარია... 
რადგან მეგულები ცივ საწოლში, 
აღარც გათენება მიხარია! 

მონატრება
გუგული სვანაძეს 

სად ხარ, ჩემო ბიძაშვილო, 
საყვარელო გუგული... 
სული ვარდად ვერ გაშლილა, 
დარდით გადაბუგული. 
რა ძალიან მომენატრე, 
ფიქრიდან ვერ გიშორებ... 
ვარდისფერი ხარ სინათლე 
და ლურჯი ცის სიშორე. 
ჟღურტულებენ ჩიტებივით 
დღენი ჩვენი ბავშვობის... 
სულს მიამებს ცრემლთა მძივი, 
მთვარის შუქზე ნაშობი. 
ცისკენ გაქცეული თვალი, 
სევდა განმარტოების... 
მახსენდება, _ სოფლის მთვარე, 
წყნარი საღამოები, 
დილა, გზებზე ნახირი და 
ტყე, სამოდოს ველები... 
ის დღეები გაგვიფრინდა, 
ვეღარ მოვეფერები.თ 
ნეტავი რას მოასწავებს 
გულისწყვეტა ამგვარი?.. 
ეს ზამთარიც მიაქვს ყვავებს 
უსიამო ყრანტალით. 

სად ხარ, ჩემო ბიძაშვილი?! 

***

ხდება ხშირად, გარდაცვლილს
ვაქებთ გაუთავებლად, 
ყველაფერი ამგვარი
სუყოველთვის მიკვირდა: 
თანაგრძნობის სიმები
ცოცხალთან რომ გაგვება, 

ალბათ, გადაიწევდა 
პაემანი სიკვდილთან! 

მალე შენი მზეც 
აჩახჩახდება 

თეონა წულაიას 

ვინ იყო, ვინ შენს სილამაზეს 
რომ არ ემონა, 
გულთვალმზიანო, მშვენიერო, 
თეო, თეონა?! 
მალე შენი მზეც, 
სხივოსანი, აჩახჩახდება, 
ყველა სურვილი 
სანუკვარი შენი ახდება. 
აუ, რამდენი სანეტარო 
წუთები გელის, 
გასიზმრებული, გულწარმტანი, 
სიამის მგვრელი. 
ხარ უნაზესი, თვალმწყაზარი 
და უფრო მეტიც, 
არ მიგატოვებს არასოდეს 
უფალი ღმერთი! 

მეგობარი მღვდელი 
რასაც ამბობ, გისმენს, გიგებს, 
იმსახურებ? _ კოშკებს გიგებს... 
რისი თქმაც სურს, უხმოდ გიგებს, 
ნარდს თამაშობ _ გჯობნის, გიგებს! 
მოკვდები და, უფრო მეტიც, 
ვით ქრისტიანს, წესს (ა)გიგებს. 
ვენუკვი ყოვლის გამრიგეს, 
მახეს არასოდეს გიგებს! 
ვუხმობ _ ზოგი ვერც (გა)გიგებს, _ 
დიდ შოთებს და პაწა გიგებს! 

სიშორის ტკივილი 
უწილო ძმას – ავთანდილ კისკეიძეს 

შენს თავს სიკვდილმა როგორ 
 გამყაროს? _ 
ტკივილი გულში ვეღარ ჩავტიე... 
მე გულზე მიწა ვერ მოგაყარე, 
ძმაო, გამიგებ და მაპატიებ! 
გული დაგქონდა სავსე სიკეთით _ 
ღმერთს საყვედური როგორ შევკად-
რო?.. 
ერთურთის გვქონდა მუდამ იმედი, 
ცალად დამტოვე, ცალად... ეჰ, რა 
დროს! 
მგონია, თითქოს მაცვეს ასჯერ ჯვარს, 
შენს წასვლის ტკივილს ვეღარ 
 ვიქარვებ 
და ჩვენი ძმობის ღვინით სავსე ჯამს 
სულმოუთქმელად დავაპირქვავებ. 
შავი ღრუბლები ცად იზმორება _ 
სიკვდილიც წამით არ დაიმორცხვებს... 
მიჰქრიან წლები, როგორც ქორები 
და მიაქვთ ჩვენი წილი სიცოცხლე! 

რა დააწყნარებს ამ გულს, აწი რა? _ 
გვდევენ სიკვდილის დღენი – მსტოვ-
რები... 
შენ ჩემი სულის იქეც ნაწილად 
და სიკვდილშიაც მემახსოვრები! 
გულმა აიგო ფიქრის კარავი, _ 
ტკბილ მოგონებებს შემომისევენ 
და ჩვენი ძმობაც შეუბღალავი 
კვლავ გაგრძელდება ცაში ისევე! 

დღისა და ღამის 
კარუსელი 

მწვანე სამოსი ჩაუცვამთ თუთებს 
და სული ელტვის იისფერ ტატნობს... 
სურვილს იმედის 
კელაპტარს ვუნთებ 
და შორეულ ცის სიმაღლეს ვნატრობ. 
მერე დადგება ღამე ცისფერი, _ 
შემვედრებელი განწირულ წამის 
და ციურ ცრემლის 
დასდის სისველე 
იდუმალ ამბორს დღისა და ღამის. 

მო ს აზ რ ე ბ ა

ნოდარ შანიძე
მ დ ი ნ ა რ ე 

ქციის თვალუწვ-
დენელმა ხეობამ 
სახელად სიღრ-
მის და ციცაბო-
ობის გამო ხრა-
მი დაიმკვიდრაო 
- ტყუილია! ეს 
მდინარე ორსა-
ხელაა. მაგრამ, 
არა „ქცია” ან 
„ხრამი”, არა-
მედ - „ქიცია” და 
„ხარამი”. აი ქუ-
რუმთა პირიდან 
გამოსული სიტყ-

ვები! ამ მდინარის სახელწოდებაში გემატრია 
წავიკითხე. 

განსაცვიფრებელია სიტყვის შემოქმედის 
მიზანდასახულობის სიდიადე. აქ ვფიქრობ, 
რიცხვთა გასაღები, მართლაც მნიშვნელოვანი 
ინფორმაციაა ჩადებული. ვნახოთ, რა რაოდე-
ნობებს ასაჩინოებს, როგორი რიცხვული კონს-
ტრუქციით არის გადმოცემული ეს მახვილგო-
ნივრული შიფრი. ქიცია ვიკვლიოთ!

არცერთი არ არის ასო - ინი. ორთავ - იოტაა.
თვითოეულ გრაფიკულ ნი-

შანს თავისი საკუთარი გეომეტ-
რიული ადგილი აქვს. ქანი – ქვე-
ყანა გახლავთ. ქანი ასოთა შო-
რის ავანპოსტს წარმოადგენს. 
ქანს თავდაპირველად ქვეყნის 
მნიშვნელობა ჰქონდა. მერე ქარ-
თლისა დაბოლოს ქრისტესი. 
იოტა - ახალი მთვარისაა. ცანი 
ქვესკნელური მთვარის იდეოგ-
რამაა. ხოლო, ანი – სავსესი. ის 
საშუაღამო კულმინაციაცაა. 

სიტყვა ქიციაში ჯერ ქვეყანა 
დავძებნოთ!

მივაქციოთ ყურადღება გრა-
ფიკულ ნიშანთა განლაგებას. 
მარცხვივ მაღლა ახალი მთვა-
რეა, დაბლა კი სიდერული თვის მთოვარე. ასეთი 
თვე 29 დღეს ითვლის. ცანი 29 ე ასოა. მარჯვნივ 
დაბლა ისევ ახალი მანგია და დედამიწის თანამ-
გზავრი სავსეობისკენაა აღმავალი. ამგვარი თვე 
30 დღეს იანგარიშებს. ღამის მნათობის კალენ-
დარული წელიწადიც ხომ ასეა: 29 – 30; 29 – 30.

მოდით, იოტას რიცხვი (15) დავშალოთ და 
შევაჯამოთ. 1 + 5 = 6 ს. ალმაცერად მარჯვნი-
დან მარცხნივ ორი იოტაა. ორთავეგან 6 დაგ-
ვირჩება. 6 + 6 = 12 ს. წელიწადში 12 თვეა. ანი 
ღამის 12 საათს ასაჩინოებს. მოსალოდნელია                                                                                                                                    
მინიშნებაც იკითხება: ჟამი ღამის 12 საათის 
მერე აღირიცხებაო. ახლა მათ შუა არსებული 
ქანიც შემადგენელ ნაწილებად დავყოთ. ქანის 
რაოდენობა 24 ია. 2 + 4 = 6 ს. შევაჯამოთ სამივე 
და 18 ს მივიღებთ. 

მარცხნიდან მარჯვნივ ამ ირიბ ხაზზე ცანიც 
დავანაწევროთ. ცანის რიცხვი 29 არის, 2 + 9 = 
11 ს. მაღლა ანის რაოდენობა 1 ია, ხოლო შუაში 
არსებული დანაწილებული ქანის რიცხვი 6 ია. 
შენაჯამი აქაც 18 შეგროვდება. მე 18 ე ასოთი 
ჟამი მჟღავნდება და 18 წელი (საროსული დრო) 
გვეუწყება. 18 საროსული ხანია როგორც მზის, 
ასევე მთვარისათვის.

შევკრიბოთ 18 ორთავე დიაგონალისა. 18 + 
18 = 36 ს. თუ 5 ს (პალეოგრაფიულ რაოდენო-
ბას) დავუმატებთ, 365 ი შეიკრიბება. წელიწად-
ში 365 დღეა.

სხვაგვარადაც ვნახოთ. (თანმიმდევრული 

სათვალავით) ქანი = 300. არამომიჯნავე კუთ-
ხეებში ორი ოცდაათის კრებსი 60 გახდება. პა-
ლეოგრაფიულ ერთეულთა რაოდენობა (5) და-
ვამატოთ და 365 - წელიწადის ხანგრძლივობა 
გამოვა.

ვინცობაა ორთავ დიაგონალზე (ქანის გამოკ-
ლებით) რიცხვების ჯამს გამოვიყვანთ: 29 + 1 = 
30 და 15 + 15 = 30. ეს კალენდარული თვე იქ-
ნება. არის სხვა გზაც: თუკი დაშლილ წყვილებს 
წრეზე გავყვებით: 1 + 5 + 1 + 2 + 9 + 1 + 5 + 2 + 
4 = 30 ს (30 დღე არის კალენდარული თვე)

ვერტიკალზე მარცხნივ: 15 + 29 = 44
მეორე შვეულზე 1 + 15 = 16    44 + 16 = 60. 

საათში 60 წუთია.
ქვეყანა ოთხი მთოვარითაა გარშემორტყმუ-

ლი. შემთხვევითია ასეთი განლაგება? 
ოთხივე მთვარე ღამის 12 საათს გამოსახავს. 

4 X 12 = 48 ს. + ქანის - (24) = 72 ს - პრეცესია!
ჩვენ სიტყვა ქიციაში ქვეყანა წავიკითხეთ, 

ახლა ქართლი დავძებნოთ!
პირველ დიაგონალზე 29 + 1 + 24 = 54; მე-

ორე ირიბობაზე 15 + 15 + 24 = 54; ეს სამკეცი 
საროსია, მაგრამ, ვინძლო ნოლსაც დავურთავთ, 
ქართული დასაბამი შეგვიჯამდება - 540 წელი.

      მიმდევრობითი სათვალავადითაც ავთ-
ვალოთ. მარჯვნიდან მარცხნივ: 120 + 300 + 120 
= 540 ს. 540 როგორც ვიცით ქართული დასაბა-
მია, ხოლო 54 მთვარის სამკეცი საროსი.

თუ რომ ყველა რაოდენობას შუა გავყოფთ და 

არამომიჯნავე კუთხეებს ქანის გაუყოფელ რიც-
ხვის ჩათვლით შევკრებთ, ორთავ დიაგონალზე 
12 მოგროვდება. ეს იქნება 12 და 12 გეზად; 2 + 
9 = 11 და + 1 = 12 ს და 1 +5 + 1 + 5 = 12. ამას 24 
(ქანის დაყოფილი რიცხვი დაერთვის) და ჩვენ 
აქ 36 ს დავაუნჯებთ. ანბანში 36 ასონიშანია და 
ამასთან აქ ფარნავაზის ქმედებაც იკითხება. 

ცანი ქართულ ანბანურ ჯგუფის ბოლო შვი-
დეულის დასაწყისია და ლოგოგრამად ამ შვი-
დეულს სწორედ ეს ასო ნიშანი ადევს.

ახლა ყველგან 43 ჩავწეროთ - მზის საროსის 
რაოდენობა და შევაჯამოთ: 15 + 43 = 58; 1 + 43 
= 44; 24 + 43 = 67; 29 + 43 = 72; 15 + 43 = 58. 58 
+ 44 + 67 + 72 + 58 = 366. ჯამი 366 ია – წელი-
წადის ხანგრძლივობა მზით ნუთუ იულიუსამდე 
იცოდნენ ჩვენში?

      მარჯვნიდან მარცხნივ: 435 + 300 + 1 
= 736. არ ვიცი რაზედ მიგვანიშნებს ეს რიცხვი 
(736) მაგრამ, ვინცობაა 736 – 540 = 196 მივი-
ღებთ. გადავიყვანოთ ეს რაოდენობები კვლავ 
ასოებად. „რჟვ” რას უნდა ნიშნავდეს? რაე 19 ია. 
ჟანი 18 ია. ორივე საროსის რიცხვია. ჟანი ძვე-
ლია, რაე უფრო გვიანდელია, მხოლოდ, უკეთუ 
ერთმანეთს მივუმატებთ და „ვინ” ის ციფრს 6 
საც დავურთავთ, 43 შეიქმნება. ეს მზის სარო-
სია.

საით მოძრაობენ ასოები? ქანი უძრავი ასო 
ნიშანია, თუმცაღა, იგი ოთხივ მხრივ გადაად-

გილდება. იოტა დასავლეთიდან აღმოსავლეთი-
საკენ გადანაცვლდება. ცანი აღმოსავლეთიდან 
დასავლეთისაკენ, ანი აღმოსავლეთიდან დასავ-
ლეთისაკენ, იოტა დასავლეთიდან აღმოსავლე-
თისაკენ. : დონი; ანი; ანი; დონი: მზე – მთვარე; 
მთვარე – მზე.

ჩვენ არ ვდაობთ, მხოლოდ ვამტკიცებთ, რა-
მეთუ, არღარა დაფარულად ითქმოდეს ქართლ-
სა შინა სიტყვა ესე.  

 გვაქვს ქართველებს გამონათქვამი: ქი-
ციც იცის და ქიცმაცუნიცო. თქმული პატარა 
რედაქციას საჭიროებს, რაც რიცხვითაც დას-
ტურდება: ქურუმები ალბათ ასე წარმოთქვამ-
დნენ: ქიციც იცის და ქიცმანცანიცო, ანუ, ამ 
ადამიანისთვის არა თუ ეს კონკრეტული საქმე, 
სამყაროს აგებულებაა საცნაურიო.

არის მარტვილის რაიონში მაღალმთიანი სო-
ფელი კიწია. ქიცია ხომ არ უნდა წავიკითხოთ იმ 
სახელწოდებაში?

მივაკვლიე ქვეყანას, ამოვიცანი ქართლი, 
მაგრამ, აქ მე ვერსად ვპოე ქრისტე. ვერ დავე-
თანხმები ჩემს მეგობარსა და მასწავლებელს 
თამაზ ჩხენკელს, და მთელი პასუხისმგებლობ-
ვით ვაცხადებ: ანბანი ქრისტიანული კულტუ-
რის ნაყოფი არ არის, რახან გაჯერებულია წარ-
მართული გადმონაშთების თემატიკით. 

ქრისტიანობის იქეთ გავიხედეთ. მოდით ახლა 
აქეთ გამოვიხედოთ!

ისტორიკოსები გვეუბნებიან, რუსუდან დე-
დოფლის სიცოცხლის ბოლო წლების 
შესახებ არაფერია ცნობილი. სავარა-
უდოდ დაკრძალული უნდა იყოს გე-
ლათშიო. 

ქციის თავზე პირღებულია. იქ, 
პირღებულში, სუსტრუქციით შექმ-
ნილ ბაქანზე ღვთისმშობლის სახელო-
ბის ტაძარია 12 – 13 საუკუნეებისა, 
რომლის კედელზეც წერია: წმინდაო 
ღვთისმშობელო, შეიწყალე დემეტრე, 
და იქვე: წმინდაი დედოფალთ დედო-
ფალი რუსუდანი ასუფევე და შეუნდ-
ვენ ღმერთმან”- ო. მამაშვილია? ვინ 
უნდა იყოს რუსუდანი? იმ ასწლეულ-
ში 3 რუსუდანი დავთვალე და არცერ-
თი მათგანი არ არის დაკავშირებული 
სამშვილდესთან, გარდა ამ ერთისა.

რატომ შეარჩია რუსუდან დე-
დოფალმა სამშვილდე თავის სამკვიდროდ და 
განსასვენებლად? რად დასახლდა ის მაინც და 
მაინც სამშვილდეში? ამ პიროვნებისადმი შავ – 
თეთრი მიდგომა გამორიცხულია. საქმე ისაა, იქ 
ურთულესი ჰემატრიაა.…შესაძლებელია ენერ-
გეტიკაც?!

სძალყოფილი შამირამეთის დიდთა სულ-
თანთა და დედოფალი ყოვლისა ხვარასნელთა 
უფლებისა, ყოვლითა სიბრძნითა გამეცნიერე-
ბული, ალბათ სუფისტ ბერებისა და შეიხების 
საიდუმლო ცოდნას ეზიარა – ოკულტურ პრაქ-
ტიკას. რახან, სამეფო კარზე რუსუდანის ასეთი 
განუზომელი უფლებები არ უნდა ყოფილიყო 
მხოლოდ მის ბაგრატიონთა სამეფო კუთვნილე-
ბით განპირობებული. ჩანს დედოფალი გამორ-
ჩეული ნიჭითაც სარგებლობდა.

  რუსუდანიდან დაახლოებით 250 წლის შემ-
დეგ იგივე ცოდნას, ამულეტებს, თალისმანებსა 
და წმინდა წიგნებს რკინის კოჭლი წამოჰკრეფს. 

ნუ ეძებთ თამარისა და სოსლანის საფლა-
ვებს. მათ უკან წარბებ მოქუშულ, იმათ შემრის-
ხავ და შემჩვენებელ (ვაი თუ რუსთველისაც) 
რუსუდანს ვხედავ, უძლიერეს გარდანქეშანს 
თავის დროებისა. აკი გვეუბნება შოთა – „გრძნე-
ულება იცის კარგა”ო. არქეოლოგია ბევრ კითხ-
ვას მოჰფენს ნათელს. გათხარეთ, შეისწავლეთ 
რუსუდანის საფლავი!

სამშვილდის საიდუმლო

შოთა ლეჟავა _ 75
75 წლისა შესრულდა ცნობილი 

ქართველი შემოქმედი - პოეტი და 
მხატვარი შოთა ეზეკის ძე ლეჟავა. 
ამის გამო საქართველოს მწერალ-
თა კავშირმა იუბილარს მისალმება 
გაუგზავნა. მისალმებაში ნათქვამია: 

ბატონო შოთა! 
საქართველოს მწერალთა კავში-

რი, თქვენი მეგობარი ქართველი 
მწერლები გულითადად მოგესალმე-
ბიან მშვენიერ შემოქმედს და გილო-
ცავენ დაბადების 75 წლისთავს. 

ქართული საზოგადოებრიობა 
გიცნობთ, როგორც ორი მუზის მსა-
ხურს, მრავალწახნაგოვანი ნიჭიერე-
ბით გამორჩეულ პიროვნებას, რომე-
ლიც ათწლეულების განმავლობაში 
ერთგულად და მუხლჩაუხრელად ემ-
სახურება მშობელ ქვეყანას, მშობელ 
ხალხს. 

უპირველესად, მართლაც რომ გა-
მორჩეული ხელწერის მქონე მხატ-
ვარი ბრძანდებით, ისეთი მხატვარი, 
რომელიც ურთულეს საქმეს შეეჭი-
და და წარმატებით დასძლია კიდეც 
– თანამედროვე ქართულ მხატვ-
რობაში საკუთარი ნიში გამონახა. 
ეს კი გამორჩეულობის, თავისთა-
ვადობის აღიარებს ნიშნავს და კი-
დევ იმას, რომ XX-XXI საუკუნეების 
დიდი მხატვრობის ორგანული ნაწი-
ლი ბრძანდებით. ამის დასტურია ის 
გარემოებაც, რომ თქვენი ნახატები 
მსოფლიოს 20-ზე მეტ ქვეყანაში გა-
მოიფინა; ისიც, რომ მათგან საუკე-
თესოები დაცულია ევროპის, ამერი-
კის, აზიის მუზეუმებში... 

როგორ არ გვიხაროდეს, რომ ასე-
თი დონის მხატვარი ქართულ ლექ-
სსაც შეეჭიდეთ და შეეცადეთ პო-
ეზიის ენითაც გამოგეხატათ თქვენი 
სათქმელი. 

თქვენი პირველი პოეტური კრე-
ბული „აღიარება” 1993 წელს იხილა  
ქართველმა მკითხველმა. 

ამ კრებულს ძალზე გაუმართლა, 
რომ მისი რედაქტორი მორის ფოც-
ხიშვილი იყო, დიდი ქართველი პო-
ეტი, რომელმაც განსაკუთრებული 
წვლილი შეიტანა თქვენს თვითდამ-
კვიდრებაში. თქვენი პოეტური კრე-
ბულები  „სულის სანთელი”, „ჩემი 
მეგზური სანთელი”, „საქართველოს 
პოეზიას ვეფხის ტყავი ფარავდეს”, 
„ჩემო ხოხობ-თბილისო” დასტურია 
იმისა, თუ როგორ გიყვართ სამშობ-
ლო, მშობელი ერი, როგორ იღვწით, 
რომ თანამემამულეებს შეახსენოთ 
ისეთი ცნებები, როგორიცაა სიყვა-
რული, ერთგულება, ქედუხრელობა, 
თავგანწირვის უნარი... 

თქვენი ლექსები თარგმნილია რუ-
სულ ენაზე. 

დიდხანს ეწეოდით პედაგოგიურ 
მოღვაწეობას როგორც საქართვე-
ლოში, ისე მის ფარგლებს გარეთ და 
ფერწერის ხელოვნების საიდუმლო-
ებებს აზიარებდით ახალგაზრდებს. 

ჩვენო შოთა! 
გულით გვახარებს, რომ წლების 

სიმრავლე ვერაფერს გაკლებთ, რომ 
ძველებური ენერგიითა და შემართე-
ბით ემსახურებით საყვარელ საქმეს. 

კიდევ ერთხელ გულითადად გი-
ლოცავთ საიუბილეო თარიღს ჩვენს 
ძვირფას და ერთგულ თანამოკალმეს, 
გისურვებთ დიდხანს სიცოცხლეს, 
ჯანმრთელობას და თქვენი საუკეთე-
სო ოცნებების განხორციელებას. 

საქართველოს მწერალთა კავშირი

ცირა შალაშვილი – 75 
75 წლისა შესრულდა თვალსაჩინო ქართველი პო-

ეტი ცირა ალექსის ასული შალაშვილი. ამის გამო სა-
ქართველოს მწერალთა კავშირმა იუბილარს მისალ-
მება გაუგზავნა. მისალმებაში ნათქვამია: 

ქალბატონო ცირა!
საქართველოს მწერალთა კავშირი, თქვენი მეგობა-

რი ქართველი მწერლები დიდზე დიდი სიყვარულით 
მოგესალმებიან ჩინებულ შემოქმედს, ქუთაისელ მწე-
რალთა გუნდის მეტად კოლორიტულ და თავისთავად 
წარმომადგენელს და გილოცავენ ღირსშესანიშნავ 
თარიღს თქვენს ცხოვრებაში _ დაბადების 75 წლის-
თავს. 

თქვენი დებიუტი პოეზიის საუფლოში 1966 წელს 
შედგა, როდესაც გაზეთ „ქუთაისში” პირველი ლექსი 
„გელათი” გამოაქვეყნეთ. 

მას შემდეგ არაერთი ჩინებული პოეტური კრე-
ბულით წარსდექით გემოვნებიანი და მომთხოვნი 
ქართველი მკითხველის წინაშე. „მკათათვე”, „ქარის 
წელიწადი”, „მასწავლეთ მიწაზე სიარული”, „წერილე-
ბი მონატრებიდან”, „ვერნისაჟი”, „აკვარიუმი”, „შო-
ბიდან აღდგომამდე” _ აი, იმ წიგნთა არასრული სია, 
რომლებშიც დაივანა თქვენმა პოეტურმა ენერგიამ, 
მაძიებელმა სულმა, ქართველი მანდილოსნისთვის 
ჩვეულმა კდემამოსილებამ, რომლის მიღმაც ვნებები, 
მძაფრი და დაუოკებელი ვნებები ბობოქრობს... 

თქვენი პოეზიის ლირიკული გმირი პირგამეხებული 
შეჰყურებს, თუ როგორ მიაქვს წუთისოფლის მდინა-
რეს მისი დაღლილი და ნაგვემი სხეული, გოდებს ბაბი-
ლონის ჩაშლილი გოდოლის გამო, ხედავს, თუ როგორ 
პატარავდება დედამიწა მისი საბრალო დედასავით, 
გაწამებულს ნაცრისფერი და უღიმღამო დღეებით, 
უკან მშობლიური კერისკენ მიბრუნდება სურს, რათა 
ტახტზე გაშლილ ძველებურ ფარდაგზე წამოწვეს და 
თავი დედის კალთაზე დაასვენოს. მბრუნავ ბორბალ-
ში მოხვედრილი ციყვივით დარბის, დარბის და მაინც 
ერთ ადგილზე დგას, გაოგნებული და ნირწამხდარი.  
ეჩვენება, რომ ერთხელ უკვე სიზმარში ნახა მის მიერ 
განვლილი სიცოცხლე და ეხლა ნელ-ნელა იგონებს. 
საყვარელი არსების თვალები მისთვის ხსოვნის ნაკრ-
ძალია, მიუვალ კლდეზე ატყორცნილი ციხე-სიმაგრე, 
რომლის შემხედვარე მისი სული მყისიერად ივსება 
უცხო ნაპირთა წყურვილით. საკუთარი თავისთვის 
ყიდულობს ყვავილებს და ხვდება, რომ ძუ მგელივით 
წამოსწევია სიბერე, თუმცა ხიბლი ამასაც აქვს, რად-
გან შესაძლებელი ყოფილა მარტოობით უგონო დათ-
რობა. ალაზანი ენატრება, დინჯად, მდორედ მავალი 
ალაზანი, სამშობლოდან გასვლა რომ არ ეჩქარება და 
ამიტომაც მიედინება ასე ტაატით... 

თქვენი პოეზიის საუკეთესო ნიმუშები ითარგმნა 
ინგლისურ და რუსულ ენებზე. 

თავადაც თარგმნეთ ანა ახმატოვასა და ევგენი ევ-
ტუშენკოს ლექსები. 

თქვენს კალამს ეკუთვნის რომანი „წვიმების სეზო-
ნი”, ჩვენი უახლოესი წარსულის ურთულეს პერიპე-
ტიებს რომ ასახავს; აგრეთვე პუბლიცისტური სტა-
ტიების კრებული „ნათელი ინტერვალები”...

სხვადასხვა დროს მუშაობდით გამომცემლო-
ბა „საბჭოთა საქართველოს ქუთაისის ფილიალის 
კორექტორად, ქუთაისის ავტოქარხნის რაიონის 
საზოგადოება „ცოდნის” თავმჯდომარედ, გაზეთ 
„ფეიქარის” რედაქტორის მოადგილედ, ალმანახ „გან-
თიადის” სტილისტად, გაზეთ „ქუთაისის” მთავარი 
რედაქტორის მოადგილედ, გაზეთ „საღამოს ქუთა-
ისისა” და საყმაწვილო ჟურნალ „ციცინათელათა ქა-
ლაქის” მთავარ რედაქტორად. არჩეული ხართ ჟურ-
ნალების „განთიადისა” და „მერმისის” სარედაქციო 
კოლეგიების წევრად. 

დაჯილდოებული ხართ ღირსების ორდენით, მო-
ნიჭებული გაქვთ ტიციან ტაბიძის, ანა კალანდაძის, 
ვლადიმერ მაიაკოვსკის სახელობის პრემიები, არჩე-
ული ხართ ქუთაისის საპატიო მოქალაქედ. 

ქალბატონო ცირა! 
მტკიცედ გვწამს, რომ თქვენი მშვენიერი შემოქმე-

დება ჯერ კიდევ ელის ჭეშმარიტ დამფასებელსა და 
შემფასებელს. 

კიდევ ერთხელ გულითადად გილოცავთ საიუბი-
ლეო თარიღს ჩვენს ძვირფას მეგობარს, დიდხანს 
სიცოცხლეს, ჯანმრთელობას და ახალ-ახალ შემოქ-
მედებით წარმატებებს გისურვებთ. 

საქართველოს მწერალთა კავშირი

გივი ჯახუა _ 85
85 წლისა შესრულდა ღვაწლმოსილი ქართ-

ველი მწერალი და ჟურნალისტი გივი ნოეს ძე 
ჯახუა. ამის გამო საქართველოს მწერალთა 
კავშირმა იუბილარს მისალმება გაუგზავნა. 
მისალმებაში ნათქვამია: 

ძვირფასო ბატონო გივი!
საქართველოს მწერალთა კავშირი, თქვენი 

მეგობარი ქართველი მწერლები სიყვარულით 
მოგესალმებიან ქართული მწერლობის რუს-
თავული გუნდის ერთ-ერთ კოლორიტულ წარ-
მომადგენელს და გილოცავენ დიდმნიშვნელო-
ვან თარიღს თქვენს ცხოვრებაში _ დაბადების 
85-ე წლისთავს. 

პირველი ნაბიჯები სამწერლო ასპარეზზე 
1953 წელს გადადგით, როდესაც გაზეთ „სო-
ციალისტურ რუსთავში” გამოქვეყნდა თქვენი 
პირველი მხატვრული ნარკვევი. მას შემდეგ 
ნაყოფირ შემოქმედებით მოღვაწეობას ეწე-
ვით. თქვენი ნაწარმოებები – მოთხრობები, 
ნოველები, პუბლიცისტური სტატიები, ლიტე-
რატურულ-კრიტიკული წერილები პერიოდუ-
ლად ქვეყნდება ქართულ სალიტერატურო 
ჟურნალ-გაზეთებში, გამოდის ცალკე წიგნე-
ბად. 

თქვენს მიერ განვლილმა ხანგრძლივმა 
შემოქმედებითმა და საზოგადოებრივმა საქ-
მიანობამ, შინაარსიანმა, ძველქართული პა-
ტიოსნებით გაპოხილმა ცხოვრებამ ყველას 
კიდევ ერთხელ თვალნათლივ დაგვარწმუნა 
იმ უბრალო ადამიანურ ჭეშმარიტებაში, რომ 
დიდი საერო საქმეები შეიძლება ჩუმად, უხმა-
უროდ აკეთო და ქვეყანა არ აიკლო საკუთარ 
სიქველეთა აფიშირებით. 

თქვენი პროზაული კრებულები („ნათია”, 
„ოდოია”, „ხალიბთა მემკვიდრენი”, „გრძელი 
ღამე”, „ცხენი თუ მოგიპარავს”, „ჟამი მსხვრე-
ვისა”, „ჩემი სევდიანი მურუცხეფი”, „სიყვა-
რულსა მალვა უნდა”, „ზღაპრის ბიჭი”...) თა-
ვანკარა ქართულით, თხრობის სიდინჯით, 
დიალოგების ბუნებრიობითა და წერის კულ-
ტურით რომ გამოირჩევა, თქვენი მწერლუ-
რი ნიჭიერების ერთი მშვენიერი დასტურია. 
თქვენს ნააზრევში ქართველ რაინდთა სული 
ბინადრობს, რომლებსაც საქართველოს ერთ-
გულება, მოყვასის სიყვარული ძვალ-რბილში 
აქვთ გამჯდარი. თქვენც საოცრად ჰგავხართ 
ზღაპრის ბიჭს, თქვენი ერთ-ერთი მოთხრობის 
პერსონაჟს, რომელსაც თავისთვის არაფერი 
ემეტება და სიკეთეს უანგაროდ გასცემს ყვე-
ლაზე... 

გამორჩეული პუბლიცისტი ბრძანდებით და 
თითოეული პწკარი თქვენი პუბლიცისტიკისა 
ივერთა მიწის პრობლემებითაა გაჯერებული. 

მთელი თქვენი საზოგადოებრივი საქმიანობა 
რუსთავთანაა დაკავშირებული, რომლის წინს-
ვლასა და აღმავლობას არაერთი ათწლეული 
შეალიეთ. მუშაობდით გაზეთ „მეტალურგის” 
რედაქტორად, ქვემო ქართლში საქართვე-
ლოს ტელერადიო-მაუწყებლობის მთავარ კო-
რესპონდენტად, რუსთავის დემოგრაფიული 
საზოგადოების თავმჯდომარედ, გაზეთ „სა-
ქართველოს რესპუბლიკის” საკუთარ კორეს-
პონდენტად, მწერალთა ასოციაცია რუსთავე-
ლის” თავმჯდომარედ, გაზეთ „სამშვილდეს” 
მთავარ რედაქტორად, გაზეთ „ლიტერატურუ-
ლი ქვემო ქართლის” მთავარ რედაქტორად. 
თქვენი რედაქტორობით გამომავალი ალმანახი 
„ვარ რუსთაველი” გვხიბლავს პროფესიონა-
ლიზმითა და დახვეწილი გემოვნებით. 

მონიჭებული გაქვთ დავით კლდიაშვილის, 
სერგეი მესხის, მწერალთა კავშირის პრემიები. 
არჩეული ხართ ფაზისის ეროვნული აკადე-
მიის წევრად, რუსთავის საპატიო მოქალაქედ. 

ძვირფასო გივი! 
კიდევ ერთხელ გულითადად გილოცავთ სა-

იუბილეო თარიღს ჩვენს ძვირფას კოლეგას, 
დიდხანს სიცოცხლეს, ჯანმრთელობას და 
თქვენი სანუკვარი მიზნების განხორციელებას 
გისურვებთ. 

საქართველოს მწერალთა კავშირი

ლინა ბარათაშვილი _ 75
75 წლისა შესრულდა თვალსაჩინო ქართ-

ველი პოეტი  ლინა დავითის ასული ბარათაშ-
ვილი. ამის გამო საქართველოს მწერალთა 
კავშირმა იუბილარს მისალმება გაუგზავნა. 
მისალმებაში ნათქვამია: 

ქალბატონო ლინა! 
საქართველოს მწერალთა კავშირი, თქვენი 

მეგობარი ქართველი მწერლები მოწიწებით 
მოგესალმებიან დიდ ქართველ ბანოვანთა 
შთამომავალს. სათნოებითა და კეთილშობი-
ლებით გამორჩეულ შემოქმედს და გილოცა-
ვენ ღირსშესანიშნავ თარიღს თქვენს ცხოვ-
რებაში _ დაბადების 75-ე წლისთავს. 

თქვენი სამწერლო ნათლობა 1961 წელს 
შედგა, როდესაც ხარაგაულის რაიონულ 
გაზეთში „ლენინის დროშით” გამოაქვეყნეთ 
პირველი ლექსი „ვაჟა-ფშაველას”. მას შემ-
დეგ თქვენი ნაწარმოებები – საქართველოზე 
დარდით გულგასენილი შემოქმედის ლექსები 
და პოემები ქვეყნდება ქართულ პერიოდიკა-
ში, გამოდის ცალკე წიგნებად. 

„მოლოდინი”, „მარტოობის კუნძულები” _ 
ეს ის პოეტური კრებულებია, რომლებშიც 
სრულად გამოვლინდა თქვენი პოეტური 
პოტენციალი. მათი ავტორი ხომ  მთელი 
ცხოვრება ოცნებების უმშვენიერეს, ქათ-
ქათა თეთრ ტაძარს აგებდა და საკუთარი 
სულის ლაჟვარდებში საფრენად აფრთი-
ანებდა დაუბუმბლავ ბარტყებს – ლექსებს. 
მთელი თქვენი პოეზია უმშვენიერეს სიყ-
ვარულით სავსე სურას წააგავს, საიდანაც 
წვეთ-წვეთობით ეპკურება თქვენი სულის 
ნაჟური მშობელი ქვეყნის მირიადჯერ და-
კოდილ და დახეთქილ გულს. ცდილობთ 
მტლად დაედოთ ამ იარებს და მთელი სამ-
ყაროს გასაგონად იყვიროთ, რომ სამოთხის 
იმ ნაწილს, საქართველო რომ ჰქვია სახე-
ლად, გადარჩენა სჭირდება. თქვენი ფიქრე-
ბი დღენიადაგ დავით აღმაშენებელს დასტ-
რიალებს, ისევ მისი ორლესული მახვილის 
იმედი გაქვთ... 

თქვენი მშვენიერი წიგნით „საქართველო-
ში იბადებოდნენ” კიდევ ერთხელ შეგვახსე-
ნებთ იმ დიდ ქართველთა სახელებს, ვისაც 
მამულზე ფიქრის გარეშე ერთი დღეც არ 
უცხოვრიათ. ხოლო სიყვარულით ნაქარგი 
თქვენი „მზითვის წიგნი” ქართველთა აკვნე-
ბის გამრავლებისკენ მოგვიწოდებს და გვაფ-
რთხილებს, რომ თუ რამ უბედურება გვჭირს 
ქართველებს, ეს ჩვენი მცირერიცხოვნობაა, 
ჩვენი დაცარიალებული ეზო-კარია... 

ცხოველი ინტერესი გამოიწვია ბოლო 
დროს გამოქვეყნებულმა თქვენმა ახალმა პი-
ესამ „გვირგვინს იქით საქართველოა”, რომე-
ლიც თამარ მეფეს მიუძღვენით. 

სხვადასხვა დროს მუშაობდით ხარაგა-
ულის რაიონული გაზეთის კორესპონდენ-
ტად, გაზეთ „ნერგის” განყოფილების გამგედ, 
გაზეთ „დედას” რედაქტორად. არჩეული იყა-
ვით საქართველოს ქალთა საბჭოს წევრად. 

თქვენი ნაყოფიერი მრავალწლიანი მოღვა-
წეობა აღინიშნა დავით აღმაშენებლის, ნიკო 
ნიკოლაძის და საქართველოს ბავშვთა საერ-
თაშორისო ფონდის პრემიებით. მონიჭებუ-
ლი გაქვთ დავით აღმაშენებლის სახელობის 
ლიტერატურული კონკურსის პრიზი – დავით 
აღმაშენებლის მოოქროვილი ხატი, აგრეთვე 
რევაზ ინანიშვილის სახელობის ლიტერა-
ტურული კონკურსის პრიზი, საქართველოს 
დამსახურებული ჟურნალისტისა და ხარაგა-
ულის საპატიო მოქალაქის წოდება. 

ქალბატონო ლინა! 
თქვენ ჩვენთვის მუდამ სიწმინდისა და კე-

თილშობილების ჭეშმარიტი განსახიერება 
იყავით და ხართ. 

კიდევ ერთხელ გულითადად გილოცავთ 
საიუბილეო თარიღს ჩვენს ძვირფას კოლე-
გას,  ჯანმრთელობას, დიდხანს სიცოცხლეს 
და შემოქმედებით წინსვლას გისურვებთ. 

საქართველოს მწერალთა კავშირი

რაც დავიწყებით არ იბინდება
გალაკტიონი და წყალტუბო

პოეზიის უგვირგვინო მეფე გალაკტიონ 
ტაბიძე საქართველოს ყველა კუთხის 
ძვირფასი სტუმარი გახლდათ. მისი უსაყ-
ვარლესი ქალაქი ქუთაისი იყო. იგი მგო-
სანს შთაგონების ნამდვილ წყაროდ მიაჩნ-
და, მაგრამ არანაკლები პატივისცემით იყო 
გამსჭვალული წყალტუბოსადმი, სადაც 
პერიოდულად სამკურნალოდ ჩამოდიოდა. 
აქ მას საკმაო ნაცნობები და მეგობრები 
ჰყოლია.

„ბევრი კარგი დრო მაქვს გატარებული 
წყალტუბოში. იოსელიანების „მრავალ-
ჟამიერი” ავალიანებში გაისმოდა“–ო, – 
არაერთხელ მოიგონებდა თურმე. აქაური 
ჯადოსნური წყლებით მოხიბლულს შესა-
ნიშნავი ლექსი – ესპრომტი დაუწერია, რო-
მელიც მოგვიანებით სასიმღეროდ აიტაცა 
ქართველმა ხალხმა და, შეიძლება ითქვას, 
წყალტუბოს ჰიმნად იქცა.

აი, რას იგონებდა საქართველოს დამსა-
ხურებული ჟურნალისტი, ბეჭდვითი სიტ-
ყვის სახელმწიფო კომიტეტის ყოფილი 
ხელმძღვანელი გრიგოლ იარალოვი:

„1934 წლის ადრიანი შემოდგომა იდგა, 
საგზურით წყალტუბოს რომ ვეწვიე. ასეთ 
დროს კურორტი განსაკუთრებით საამო, 
გულუხვი და მიმზიდველია, ხალხმრავა-
ლია და მკურნალობაც უფრო შედეგიანია. 
ერთ კვირა დღეს ქუთაისელი კოლეგა-
ჟურნალისტები მოულოდნელად „თავს 
დამესხნენ” და გამიტაცეს სანავარდოდ. 
ბაღდათში მეგობარ პოეტს მიქელ პატარი-
ძეს ვესტუმრეთ, შემდეგ გელათში ავედით, 
ბოლოს კი ბაგრატის ტაძრის ნანგრევებში 
ქვაზე ჩამომჯდარ, ფიქრსმიცემულ გა-
ლაკტიონ ტაბიძეს წავაწყდით. როგორღაც 
გატანჯული სახე ჰქონდა, მშობლიურ სა-
ვარდო და სამაისო ქუთაისს ამჯერად ვერ 
გაეხარებია იგი.

ჩვენს დანახვაზე თვალები გაუბრწყინდა. 
საინტერესო საუბრით მთელი უქიმერიონი 
შემოგვატარა. გაიგო, რომ წყალტუბოში 
ვისვენებდი და მითხრა:

„ყმაწვილო, ხვალ ჩამოვალ თქვენთან და 
საინტერესო ხალხს გაგაცნობ!”...

მართლაც, მეორე დღეს, მეხუთე სააბა-
ზანოს მახლობლად, მაშინდელ ხის ხიდ-
თან, ეგრეთ წოდებულ „საღამოს ბაზარზე”,  
სადაც მოხარშული სიმინდი და ახალდაკ-
რეფილი ხილი გამოჰქონდათ გასაყიდად, 
გალაკტიონი შევნიშნე. ვიღაც კარგად შე-
ზარხოშებულ, გულზვიად ლამაზ ვაჟკაცს 
ელაპარაკებოდა. ხელით მიმიხმო და გა-
მაცნო:

ეს კაცი ცნობილი სიმონიკა ფხაკაძეა!...
გაგონილი მქონდა რუსეთის იმპერატო-

რის სასახლის განთქმული კავალერის, ქე-
იფისა და დროსტარების „დიდოსტატის” 
სახელი, მაგრამ რას წარმოვიდგენდი, რომ 
ცოცხალი იყო და წყალტუბოში შევხვდე-
ბოდი. ფუჭად გაფლანგული ცხოვრებისა 
და ხანდაზმულობის მიუხედავად, ძველი 
ეშხი შერჩენოდა. ცოდვები გამოესყიდა, 
წითელი არმიის ერთ-ერთი ცნობილი სარ-
დლის, სიმონ ბუდიონის რეკომენდაციით 
სალოვკაში ცხენთსაშენს განაგებდა. 
მშობლიური მხარე მონატრებოდა. სანა-
ტორიუმში იყო, მაგრამ მაღლაკელებს გა-
ეგოთ თანასოფლელის ჩამოსვლა და ღამ-
ღამობით ღია ფანჯარაში ხის შამფურზე 
წამოცემულ დაბრაწულ ვარიებსა და დო-
ქით ღვინოს უდებდნენ...

ჭირვეული ახალგაცნობილი პალატამდე 
მივაცილეთ და მუსაიფით მინერალური 
წყაროების პარკისაკენ მიმავალ ბილიკს 
გავუყევით. გალაკტიონს თავისი ახალი 
წიგნის ბედი აინტერესებდა, რომელიც 
ჩვენთან „სახელგამში” გამოდიოდა. შუა 
პარკში, სამკითხველოსთან ჩამოვსხედით. 
სასაუზმეში შევიპატიჟე, მაგრამ არ ისურ-
ვა. საკურორტო სამმართველოსთან კუ-
რორტის დირექტორი ვ. იაშვილი გამოგ-
ვეგება და სააბაზანოების დათვალიერება 
შემოგვთავაზა, მაგრამ ისიც მადლით გაის-
ტუმრა. მოუსვენრობა ეტყობოდა, თითქოს 

ვიღაცას ელოდა.
ჩემი გუმანი გამართლდა. მალე სასტუმ-

როს მხრიდან ხეივანში ორი ანაფორიანი 
გამოჩნდა, მაშინვე ვიცანი კათოლიკოს–
პატრიარქი კალისტრატე ცინცაძე და მისი 
მსახური. გალაკტიონი უმალვე წამოიჭრა, 
შეეგება და მიესალმა. მეც ავდექი, მაგრამ 
ადგილზე გახევებულმა, არ ვიცოდი, რა 
მექნა. როცა მომიახლოვდნენ, გააცნო ჩემი 
ვინაობა, ხელი მომკიდა და გამიყოლია – მე-
სამე სააბაზანომდე მივაცილოთო, მითხრა. 
თავს ზედმეტად ვგრძნობდი, მაგრამ საუბ-
რით გართული პოეტი არ მეშვებოდა...

კალისტრატე ცინცაძე დიდად განსწავ-
ლული პიროვნება გახლდათ და მათმა ბჭო-
ბამ საქართველოს ისტორიასა და ქართულ 
ენაზე ყველაფერი გადამავიწყა. იგი აფრთ-
ხილებდა გალაკტიონს: „გაუფრთხილდით, 
ენა არ გაგვიცუდდესო”. მკურნალობით 
კმაყოფილი იყო და დიდი მოწიწებით იხ-
სენიებდა სტალინის ღონისძიებებს, რაც 
წყალტუბოს მშენებლობისა და კეთილმოწ-
ყობისათვის ხორციელდებოდა.

ამასობაში კათოლიკოსი აბაზანაში მიიწ-
ვიეს. როცა მარტო დავრჩით, დრო ვიხელ-
თე და საყვარელ პოეტს შევკადრე:

ბატონო გალაკტიონ, ვიცი, თავდავიწ-
ყებით გიყვართ ეს მხარე და მიკვირს, ამ 
უზარმაზარი მშენებლობის პათოსის მოწ-
მეს აქამდე სტრიქონი არ მიგიძღვნიათ 
წყალტუბოსათვის...

მტანჯველი ფიქრებით შორს მონავარდე 
მგოსანმა ვერ გამიგო და გამამეორებინა 
ნათქვამი, უცნაურად გამიღიმა, პატარა 
უბის წიგნაკი ამოიღო, სასწრაფოდ რაღაც 
დაწერა ფანქრით, ფურცელი ამოხია შემო-
მაჩეჩა და წამოდგა.

ახლა კი წავალ! – მომაძახა და უკანმო-
უხედავად გასწია, დადევნება მინდოდა, 
მაგრამ ვერ გავბედე. უხალისოდ დავხედე 
ხელში შემორჩენილ ქაღალდს და გავვოც-
დი. რამდენჯერმე სულმოუთქმელად ჩავი-
კითხე:

„წყალტუბოდან ქუთაისში
მიმავალო ქარო,
თუ მაისის ქუთაისმა
გკითხოს – ვინა ხარო,
უპასუხე, რომ სუნთქვა ხარ,
არ კი უთხრა – ვისი,
ისეც იგრძნობს ქუთაისი,
ჩემი ქუთაისი!...“
საამო ჰანგებად ჩამეწვეთა ყურში ეს ლი-

რიკული სტრიქონები. იმავე დღეს შესანიშ-
ნავ მუსიკოსს, ლოტბარ ბიძინა ღოღობე-
რიძეს ვაჩვენე. ძალიან მოეწონა, – ეს ხომ 
თვითონ მუსიკააო და გადაიწერა.

მალე რადიოთი მოვისმინე დღეს საკ-
მაოდ გავრცელებული შესანიშნავი სიმღე-
რა. გალაკტიონმა კი ეს ტექსტი მხოლოდ 
ჟურნალ „მნათობის” 1938 წლის მე–11 ნო-
მერში დაბეჭდილ პრელუდიებში გამოაქ-
ვეყნა (გვ. 9–10). მის ამ ხელნაწერს სასო-
ებით ვინახავ პირად არქივში. მიძინებული 
ძვირფასი განცდები მუდამ ახალი ძალით 
იფეთქებენ–ხოლმე, როგორც კი წყალტუ-
ბოს მიწაზე ფეხს დავადგამ”...

როგორც ბატონმა გრიგოლ იარალოვმა 
1985 წლის ბოლოს გაზეთ „წყალტუბოს” 
რედაქციაში სტუმრობისას განაცხადა, ეს 
მოგონება მგოსნის გარდაცვალების ცხელ 
კვალზე დავწერე და რაიმე მნიშვნელოვან 
შესწორებას ვერ ვბედავ, რადგან სხვა მო-
გონებები აქ უადგილოა (მოგონება ლექსის 
ხელნაწერის ფაქსიმილესთან ერთად გაზე-
თის 1986 წლის 7 იანვრის ნომერში გამოქ-
ვეყნდა).

წყალტუბოსადმი მიძღვნილი ლექსის 
ბედსა და მისი დაწერის თარიღზე სხვადას-
ხვა აზრი არსებობს (არნოლდ ჩიქობავა, 
იოსებ ნონეშვილი, აკაკი გაწერელია, ნიკა 
აზიაშვილი)...

ქართული ლიტერატურის ისტორიის 
ერთ-ერთი აღიარებული მკვლევარი შალვა 
რადიანი იგონებდა:

„არსებობს ამ ლექსის რამდენიმე ვარიან-
ტი. ზოგიერთი ვარიანტის ბოლოს იკითხე-
ბა:

„შენაც მზეო, იმ მხარისკენ,

ეშურები თითქოს,
თუ ქალაქმა, ყანის პირად,
ვინა ხარო, გკითხოს,
უპასუხე, რომ პოეტის
შენ ხარ მწვანე ველი,
არ მინახავს მისი არე
გადის ოცი წელი,
ბევრი გზები მოვიარე,
კიდევ სხვა გზებს ველი,
მზე გავცვალო? ვისში? რატომ?
არა, არა, არა!
წყალტუბოდან ქუთაისში
მიმავალო ქარო”.

სხვაგან ემატება:

„წყალტუბოდან ქუთაისში
მიმავალო გიჟო ქარო,
თვით არ ვიცი, გულში რამდენ
საიდუმლოს ვინახავო”.
გალაკტიონი წყალტუბოში, ჯერ 

კიდევ საბჭოთა ხელისუფლების დამყარე-
ბამდე რომ არის ნამყოფი, ეს ლექსების ვა-
რიანტიდანაც ჩანს („არ მინახავს მისი არე, 
გადის ოცი წელი“).

აღნიშნული ლექსი შესულია პოეტის 
ყველა გამოცემაში. იგი დაიბეჭდა, აგრეთ-
ვე, წყალტუბოსადმი მიძღვნილ პოეტურ 
კრებულში, რომელიც დიდი რუდუნებით 
შეადგინა და ორჯერ გამოსცა კურორტო-
ლოგიის სამეცნიერო–კვლევითი ინსტიტუ-
ტის წყალტუბოს ფილიალის დირექტორმა, 
მედიცინის მეცნიერებათა კანდიდატმა, 
წყალტუბოს მემატიანემ ოთარ შავიანი-
ძემ...

დაშავებული ფეხის სამკურნალოდ, გა-
ლაკტიონი 1950 წლის აგვისტოში ისევ 
სწვევია წყალტუბოს. ქუთაისის საავტო-
მობილო ქარხნის მაშინდელი დირექტო-
რის ბორის ბუკიას თხოვნით, იგი ქარხნის 
სპეციალისტთა სახლში დაბინავებულა და 
აბაზანების მისაღებად ყოველდღიურად 
საკუთარი „პობედით” დადიოდა, რომელ-
საც დაქირავებული მძღოლი მართავდა. 
პოეტს თან ახლდნენ (არაოფიციალური) 
მეუღლე ნინო კვირიკაძე და ქალბატონი 
ნინოს ძმისწული, ახალგაზრდა პედაგოგი 
ეთერ კვირიკაძე.

ქალბატონი ეთერი, მოგვიანებით, გა-
ზეთ „წყალტუბოს” რედაქციაში ყოფნისას 
მგოსნის სტუმრობას ასე იხსენებდა:

„ერთხელ, მგზავრობის დროს, კურორ-
ტის შემოსასვლელში (რომელიც დღეს 
მგოსნის სახელს ატარებს), მდინარე წყალ-
ტუბოს ნაპირებთან, მწვანედ აბიბინებული 
ყანები რომ შენიშნა, მძღოლს მანქანა გა-
აჩერებინა. მაშინ სიარული ძალიან უჭირ-
და, ყავარჯნები მოიშველია, ძირს ჩამოვიდა 
და სიმინდებს შეერია. ყანა ახალი გამარგ-
ლული იყო და ჰაერში მიწის დამათრობე-
ლი სურნელი ტრიალებდა. „ისეთი ლამაზია 
ეს დალოცვილი, მოფერებაც მოგინდება 
კაცს“–ო, – ჩაილაპარაკა თავისთვის, მერე 
კი ჩვენ გადმოგვხედა და, თითქოს თავისი 
განცდების ჩვენში გადმოტანა უნდაო, დას-
ძინა: „ჰა, როგორია?!...“

საოცარი სითბოთი ანთებულ მის თვა-
ლებს რომ შევხედე, რატომღაც, მისივე 
ლექსის სტრიქონები გამახსენდა: „ცვრიან 
ბალახზე თუ ფეხშიშველი არ გაიარე, რაა 
მამული...” მართლაც საოცრად დიდი და 
მგრძნობიარე გული ჰქონდა ამ გენიის 
კაცს, სულის სიღრმემდე სამშობლოს სიყ-
ვარულით გაჯერებული. ბალახის ღერო-
საც ისე უყურებდა, როგორც ადამიანს. ამ 
ქვეყნად ყველასა და ყველაფერს – უტყვსა 
და მეტყველს, სულიერსა თუ უსულოს თა-
ვისი წილი სიხარული და ტკივილი აქვსო, – 
გვეტყოდა ხოლმე.

წყლის პროცედურებს პოეტი მეხუ-
თე სააბაზოში იღებდა. მახსოვს, იქაური 
თეთრხალათიანები როგორი მოწიწებით 
ხვდებოდნენ გალაკტიონის გამოჩენას, 
რაზედაც იგი გულითადი მადლიერებით 
პასუხობდა.

სააბაზანოს წინ მშვენიერი სკვერი იყო 
გაშენებული. გალაკტიონს ძალიან უყვარ-
და პარკში სეირნობა, ადამიანებთან ურ-

თიერთობის საოცარი უნარი ჰქონდა, ნაც-
ნობ-უცნობებთან საუბრისას ბევრ ახალს 
ვისმენთო. – ამბობდა.

ერთხელ მოხუც მეეზოვეს გამოელაპა-
რაკა და ისე გატაცებით გაერთო მასთან 
საუბრით, რომ შეუმჩნევლად გაეპარა 
რამდენიმე საათი. როცა მორიდებით შე-
ვახსენე წასვლის დრო, საათზე დაიხედა, 
წამოდგა და გაღიმებულმა მითხრა: – რა 
დრო გასულა, არადა, მართლაც, რა საინ-
ტერესო კაცი იყოო...

გალაკტიონი ბევრს კითხულობდა, 
დიდძალი ჟურნალ–გაზეთი ჰქონდა გა-
მოწერილი, მათ შორის – გაზეთი „ახალი 
წყალტუბო”, რომლის ქვითარი პოეტს სხვა 
ქვითრებთან ერთად თბილისიდან ქუთაის-
ში ჰქონდა წამოღებული, რათა აქ ყოფნი-
სას, პრესა შეუფერხებლად მიეღო. წყალ-
ტუბოში მკურნალობისას საქართველოს 
მეცნიერებათა აკადემიასთან ურთიერთო-
ბაც არ შეუწყვეტია პოეტ–აკადემიკოსს, 
ხშირად იღებდა დედაქალაქიდან გამოგ-
ზავნილ კორესპონდენციებს.

პოეტმა, რამდენიმე აბაზანის მიღების 
შემდეგ, ჯერ ერთი ყავარჯენი გადააგდო, 
შემდეგ მეორეც მოიშორა და მალე, სრუ-
ლიად განკურნებული, მისთვის ჩვეული 
ღონიერი ნაბიჯებით დადიოდა...“

წყალტუბოსადმი სიყვარული კარგად 
ჩანს გალაკტიონის ერთ–ერთ მოგონება-
ში, რომელიც სიკვდილამდე ერთი წლით 
ადრე, 1956 წლის მარტში, მოსკოვში ქარ-
თული ლიტერატურის დეკადის დღეებშია 
დაწერილი:

„კორიდორში კრიტიკოსმა დეევმა რომ 
დამიძახა, ძლივს დავდიოდი, მითხრა, 
„წყალტუბოში უნდა წახვიდე, მე ოთხჯერ 
ვარ ნამყოფი ამ შესანიშნავ კურორტ-
ზეო”....

ტკივილებმა ცოტათი მიკლო, ფეხები 
მაინც... ეჰ, წყალტუბო, წყალტუბო, დეევი 
ყოველ წელს დადის იქ მოსკოვიდან, მე კი 
აქ ვარ და ვერ მომიხერხებია”...

ბევრი, ძალიან ბევრი სითბო მიჰქონდა 
პოეტს წყალტუბოდან წასვლისას, მაგრამ 
აქაურებსაც უშურველად უტოვებდა თა-
ვის წილ სითბოსა და სიყვარულს. სხვა რომ 
არაფერი, ამ გრძნობის დასტურად მარტო 
მისი ცნობილი ლექსი. კომპოზიტორ ბიძი-
ნა ღოღობერიძის მიერ სიმღერად აჟღერე-
ბული „წყალტუბოდან ქუთაისშიც” კმარა, 
მაგრამ ვაი, რომ კურორტისაგან მხოლოდ 
წარსულის დიდება და სახელი შემორჩა.

გვწამს, სასიკეთო ქარი მალე დაუბერავს, 
წყალტუბოც აღორძინდება და ძველებუ-
რად გაბრწყინდება, მგოსნის სახელობის 
ქუჩით მობრძანებულ სტუმრებს კვლავ შე-
აგებებს ძველ ღიმილს და მიწის გულიდან 
ამოჩქეფილი შვებისმომგვრელი რადიონუ-
ლი წყლებით დაუამებს ყველა ტკივილს.

მურთაზ კანკაძე,
გაზეთ „ახალი წყალტუბოს” 

რედაქტორი,
საქართველოს მწერალთა 

კავშირის წევრი

ზაალ ბოტკოველი 

ეს სტრიქონები ვასილ გვეტაძის იმ ლექსიდანაა, რომე-
ლიც მან ჯანსუღ ჩარკვიანს მიუძღვნა. შეიძლება თამამად 
ითქვას, რომ ეს ლექსი ერთ-ერთი საუკეთესოა სულ ახლა-
ხან აღსრულებული ღვაწლმოსილი მხცოვანი შემოქმედის 
პოეზიაში. ამ ლექსში მთელი სისავსით წარმოჩინდა პოეტი 
და პიროვნება, რომელსაც სიკეთის და სათნოების აღქმის 
გამძაფრებული ალღო აქვს და მეტად სოლიდურ ასაკშიც 
კი ბავშვური გაოცებისა და გაკვირვების უნარი გააჩნია. 
ეს კი ის ნიჭია, ბატონებო, რომელიც მხოლოდ ღვთიური 
მადლით უხვად მომადლებულ ადამიანებს გააჩნიათ, ადა-
მიანებს, რომლებსაც ამ ცოდვითდაცემულ ქვეყნიერება-
ზე ბევრი უნახავთ სათნოების სამოსელში გამოწყობილი 
არაკაცები, ერთდროულად ბოროტებასთან, შუღლთან, 
გაუტანლობასთან, ვერაგობასთან, უმადურობასთან რომ 
არიან წილნაყარნი. ჯანსუღზე ლექსი ბატონ ვასილს მად-
ლიერების გრძნობამ დააწერინა. ახლა შეიძლება ამაზე 
გულახდილად საუბარი. ვასილ გვეტაძე წლების განმავ-
ლობაში მუშაობდა ერთი ჟურნალის რედაქციაში, რომ-
ლის რედაქტორიც, მოიარებით რომ ვთქვათ, არ ეკუთვ-
ნოდა ჯანსუღ ჩარკვიანის კეთილმოსურნეთა რიცხვს, 
უფრო მეტიც, იმ იდეალებისა და სანატრიონის ხმალამო-
ღებული მოწინააღმდეგე იყო, რასაც XX საუკუნის „სა-
მოციანელების” თაობა ამკვიდრებდა. მე მგონი, ნათლად 
ვთქვი სათქმელი. წლების შემდეგ იმ რედაქციაში ჯანსუ-
ღი განამწესეს და ყველა ელოდა, რომ მისი წინამორბედის 
გამო ჟურნალში რეპრესიები დაიწყებოდა, თანაშრომლე-
ბის შევიწროებასა და სამსახურიდან დათხოვნას რომ გუ-
ლისხმობს. ჯანსუღმა კი სახტად დატოვა ყველანი, როცა 
მხოლოდ მისთვის ჩვეული გულისხმიერება და სიყვარული 
გამოუცხადა ყველას და ყველანაირი პირობა შეუქმნა მათ 
საკუთარი შესაძლებლობების სრულად წარმოჩენაში. ვი-
მეორებ, კაცობის, ვაჟკაცობის, რინდობის აღქმა მხოლოდ 
იმათ შეუძლიათ, ვინც თავად არიან რაინდებად, ვაჟკაცე-
ბად მოვლენილნი ამ ქვეყანაზე. სწორედ ასეთი რაინდი 
იყო ვასილ გვეტაძე. 

ან რა გასაკვირია, მისი პიროვნებად, შემოქმედად ფორ-
მირება, მხატვრული აზროვნების ჩამოყალიბება ხომ 
მეორე მსოფლიო ომის მრისხანე, უსასტიკესმა, დაუნ-
დობელმა და სისხლიანმა წლებმა განაპირობა. ამ ომმა 
გამოაწრთო ჭეშმარიტ ვაჟკაცად და ეს ყოველივე მის შე-
მოქმედებაზეც აისახა, რომლის ლირიკული გმირიც პირ-
გამეხებული დაჭრილი ბებერი ლომივით დადის საქართ-
ველოში და სამშობლოს ეძებს, იავარქმნილ, დამცრობილ 
სამშობლოს, სევდა და ნაღველი შეპარვია პატიოსან ჭაღა-
რაში და მხოლოდ სამებიდან, ნარიყალადან, ანჩისხატი-
დან, დიდუბიდან ზარების გუგუნი ისევ უბრუნებს სიცოც-
ხლის ხალისს, სამშობლოს ხსნის იმედს... 

არსებობს ერთი სევდისმომგვრელი ფოტო, რომელზეც 
იმ ავადსახსენებელი მეორე მსოფლიო ომის მონაწილე 
ქართველი მწერლები არიან წარმოდგენილნი – რევაზ ჯა-
ფარიძე და ალექსანდრე გომიაშვილი, ნიკა აგიაშვილი და 
რევაზ მარგიანი, ელიზბარ ზედგენიძე და თინა დონჟაშ-
ვილი, შალვა ამისულაშვილი და ვანო ურჯუმელაშვილი, 
გიორგი ქავთარაძე და აკაკი გეწაძე, ვახტანგ გორგანელი 
და შალვა ამისულაშვილი, სხვანი და სხვანი. მათ შორისაა 
ვასილ გვეტაძეც, უკანასკნელი მოჰიკანი იმ მშვენიერი 
კოჰორტისა. 

შარშან ვასილ გვეტაძე _ პოეტი და ერისკაცი სამუდა-
მოდ შეუერთდა სულეთში დაბინავებულ თავის საყვარელ 
თანამოკალმეებს, რომლებიც ლეთის მეორე ნაპირზე 
მყოფნი ცრემლმორეულნი ეგებებოდნენ ძმასა და მეგო-
ბარს, რომელმაც შესძლო კაცად დარჩენილიყო „ბეწვის 
ხიდზეც და უფსკრულის პირას”. 

უფეხო კაცის ხარ ჯავარჯენიო – დაუწერა ჯანსუღ ჩარკ-
ვიანს და ბედისწერამ ინება თავადაც ყავარჯნად ქცეული-
ყო ოფიცერ ჯანდრი უბირიასათვის, რომელმაც ორივე 
ფეხი დაკარგა აფხაზეთში დატრიალებული ტრაგედიისას 
და მაინც არ გატყდა, არ დაჰკარგა სულიერი მხნეობა და 
დღემდე სამშობლოს ემსახურება. 

ასე იცხოვრა და იღვაწა ვასილ გვეტაძემ. 
მარადიულ ნათელში ამყოფოს არსთაგამრიგემ ისიც და 

საქართველოზე ფიქრში შემოღამებული სხვა დიდი ქართ-
ველებიც. 

უფეხო კაცის ხარ 

ყავარჯენი 

ეთერ ზარიძე
ბატონ სოსო სიგუას

რა ღირსეულად ატარებ
კოლხი რაინდის მანტიას,
ერისკაცობის პორტრეტი
ლამაზად დაგიხატია.
სიბრძნით და სულის სიმაღლით
ხარ მუდამ გამორჩეული,
სიმართლეს ემსახურები,
სიყალბეს არ ხარ ჩვეული.
ყველას გულწრფელად უღიმი,
გამკობს კოლხური ზრდილობა,
ღმერთმა დაგლოცოს!გიკურთხოს
ლამაზი გვარის შვილობა!

ქართველების გასაჭირი
ჩემი სამშობლო დარბეული
და დაქცეული,
უძღებ შვილთათვის
ფულის ქისად გადაქცეული.
ქართველის ბედი
ხერხემალში გადამსხვრეული,
ჩვენი გმირები სხვის მიწაზე
სისხლდანთხეული.
ჩემი სამშობლო სამოთხე და
უფლის ედემი,
ქართველები კი-მხოლოდ
ღმერთის მოიმედენი.
არაფერს გვშველის არც ევროპა,
არც ფლიდი ნატო,
ხალხი მათხოვრად გადაიქცა
და სიკვდილს ნატრობს.
ყველა გვატყუებს,
უნდათ ჩვენი გამოყენება,
იუდამ თითქმის აისრულა
რაც კი ენება.
ჩაქოლეს ჩვენი ეროვნული
ადათ-წესები,
უნდათ მოთხარონ საქართველოს
მძლავრი ფესვები.
სახლი გვენგრევა,
დედაბოძი წაქცეულია,
მშიერი ხალხი 
საშოვარზე გაქცეულია,
აღარც ვახტანგი და არც
დიდი მეფე დავითი,
ჩვენს გაჭირვებას ვინ გაიგებს,
ან ვინ დაითვლის.
აღარ გამოჩნდა ქართველისთვის 
ხსნა და საშველი,
გულს ეძალება მწარე ფიქრი
სევდის ამშლელი.

არ მწამს
ისე სიცოცხლე არ მინდა, არ მწამს
ვხატო ცხოვრება ლამაზ ფერებად,
კარგის და ავის ვერ შევძლო განსჯა
ვით ადამიანს შეეფერება.
ვერ გავარჩიო თეთრისგან შავი,
არ ვიყო ყველგან ნაღდი და წრფელი,
გულით ვატარო ზრახვები ავი
და მაინც ურცხვად მერქვას ქართველი.
გულს წამეკიდოს ლექსის ალმური,
სულს მიდაგავდეს სიტყვა სათქმელი,

თუკი მოითხოვს ჩემი მამული,
მისთვის დავიწვა როგორც სანთელი.

საუკუნეებს ემახსოვრება
მგლის ხროვა ცხვრების ტყავით მოსულა
გაქრა იმედი და მყუდროება...
ჩაქოლილა და გასხვისებულა
"ენა,მამული,სარწმუნოება"
ყველგან ღალატი,ადამიანთა
განცალკევება,განმარტოება,
სატანის როკვა და ღრიანცელი,
სინდის ნამუსთან გაუცხოება.
ყველგან შიმშილი,ყველგან სიცივე,
გაუსაძლისი გახდა ცხოვრება,
ქართლი ხერხემალგადატეხილი
საუკუნეებს ემახსოვრება.
ჩვენზე ახია

როგორ ადვილად მოატყუეს
ბრძენი ქართველი,
ზოგი გონება შეზღუდული,
ზოგიც ჯანმრთელი.
ხომ დაგვაჯერეს რომ
ტყემლის ხეს ბალი ასხია,
და რაც მივიღეთ ჩვენს გამოა,
ჩვენზე ახია.
როგორ მივენდეთ მატყუარებს,
ვერაგებს,ფლიდებს,
რად ვაშენებდით შუა ზღვაში
ოცნების ხიდებს.
ახლა კი ვზივართ
უმწეონი და დამშეულნი
საკუთარ სახლში
სხვების მონად გადაქცეულნი.

შორს არი

გახსოვს?ხასხასა და მწვანე მინდორს
როგორ ამკობდა თეთრი შროშანი,
უკვე ამაოდ მივტირი იმ დროს,
ის სიყმაწვილე ახლა შორს არი.
ჩუმად კოცნიდა ყვავილს პეპელა
ვარდს უგალობდა მთვრალი ბულბული,
ცელქი ნიავი გაჭრილი ველად,
ილხენდა ტრფობით გადაბუგული.
მხოლოდ ტირიფი იდგა თავდახრით
ცრემლიან სახეს თმებში მალავდა...
სულში ათოვდა ფიქრები თალხი,
ნატვრა-ლოდინში გაჭაღარავდა.
მწვანედ შემოსილ ხასხასა მინდორს
ახლაც ამშვენებს თეთრი შროშანი,
მაგრამ ამაოდ მივტირი იმ დროს,
ის სიყმაწვილე ახლა შორს არი.

ერთი ნაბიჯი

ცრემლი დამჩემდა ბედად,
ვიცი და აღარ გელი,
გულში სრიალებს სევდა,
როგორც ასპიტი გველი.
დარდის საწვიმარ ღრუბლებში
უჩინარდები ისევ,
გამიორგულდა ნუგეში,
სევდის მუსიკას ვისმენ.
სულში ტკივილმა დათოვა,
არსად იმედი არ ჩანს,
სიყალბემ შემომაქსოვა
სამგლოვიარო ფარჩა.
ტანჯვამ ვერ გადამაქცია
მოღალატედ და ჩარჩად...
ვხედავ,რომ აღსასრულამდე 
ერთი ნაბიჯი დამრჩა.

მთვარისა კერესელიძე _ 75
75 წლისა შესრულდა ცნობილი ქართველი პოეტი 

და მოღვაწე მთვარისა დავითის ასული კერესელიძე. 
ამის გამო საქართველოს მწერალთა კავშირმა იუბი-
ლარს მისალმება გაუგზავნა. მისალმებაში ნათქვა-
მია: 

ძვირფასო მთვარისა! 
საქართველოს მწერალთა კავშირი, თქვენი მეგო-

ბარი ქართველი მწერლები დიდი სიყვარულით და 
პატივისცემით მოგესალმებიან ქართული სამწერლო 
ოჯახის ღირსეულ წარმომადგენელს, მშვენიერ ქალ-
ბატონს, საზოგადო მოღვაწეს და გილოცავენ ღირს-
შესანიშნავ თარიღს თქვენს ცხოვრებაში _ დაბადე-
ბის 75 წლისთავს. 

თქვენი პირველი ლექსი „მე დავიბადე ივლისის თვე-
ში” 1963 წელს გამოქვეყნდა ჟურნალ „საქართველოს 
ქალში”. მას შემდეგ მთელი ეპოქა გავიდა, შეიცვალა 
ფორმაციები, მაგრამ არ შეცვლილა თქვენი კრედო 
– მთელი არსებით ყოფილიყავით მშობელი ქვეყნის 
სამსახურში, მთელი თქვენი შემოქმედება მოგეძღვ-
ნათ მისი აწმყოსა და მომავლისათვის... 

ამ ნახევარი საუკუნის განმავლობაში ქართველი 
მკითხველი მუდამ ინტერესით ხვდებოდა თქვენს 
ისეთ პოეტურ კრებულებს, როგორიცაა „სათავე”, 
„ჭრელი გაზაფხული”, „ოღონდ ისმინე”, „ფრესკის 
ღაღადი”, „მოგონება”, „პოეზია”, „დუმილის შემდეგ”, 
„წაგვლეკა მტერმა მოყვრულად”, „თუკი დღეს გა-
დარჩა საქართველო”, „ასი ლექსი”... ამ კრებულებ-
მა კიდევ ერთხელ თვალნათლივ დაგვანახა, თუ რა 
ჩინებული პოეტი ბრძანდებით, თუ როგორ ძალუძს 
თქვენი პოეზიის ლირიკულ გმირს გარდასახვა ხან 
ბერ თევდორედ, ხან პაატად და ხანაც ცოტნე დადი-
ანად, დიახ, იგი საქართველოს მეციხოვნეა, იმ ქვეყ-
ნის შვილი, სადაც სიმღერით კვდებიან და სიმღერით 
ცოცხლდებიან, მტერს აროდეს ნებდებიან და უსას-
რულობის უკიდეგანოებაში მიისწრაფვიან, იქ სადაც 
ქარები ღრუბლებში აჭრილი მოლივლივე ხომალდე-
ბის აფრებს აშრიალებს... 

თქვენი ლექსები თარგმნილია უკრაინულ, ყაზა-
ხურ, ავარულ, რუსულ ენებზე. 

თქვენს კალამს ეკუთვნის მრავალი საყურადღებო 
პუბლიცისტური სტატია და ნოველა. 

წლების განმავლობაში დიდ და ნაყოფიერ საზოგა-
დოებრივ საქმიანობას ეწეოდით. სხვადასხვა დროს 
მუშაობდით საქართველოს რადიოს ახალგაზრ-
დული გადაცემების განყოფილების რედაქტორად, 
გაზეთ „სახალხო განათლების” ლიტერატურისა და 
ხელოვნების განყოფილების გამგედ... თქვენი დაარ-
სებულია გაზეთი „პოეზია”, რომლის მთავარი რე-
დაქტორიც თავადვე ბრძანდებით, დამფუძნებელი 
და პრეზიდენტი ხართ შემოქმედ ქალთა ასოციაცია 
„ოცნებისა”. არჩეული ხართ საქართველოს ჟურნა-
ლისტთა კავშირის გამგეობისა და საქართველოს 
ქალთა საბჭოს წევრად. დიდხანს ხელმძღვანელობ-
დით მასწავლებელთა სახლთან არსებულ ლიტერა-
ტურულ გაერთიანებას და თქვენი წვლილიც შეგქონ-
დათ ახალგაზრდა შემოქმედთა დაოსტატებაში. 

დაჯილდოებული ბრძანდებით მარიკა ბარათაშვი-
ლის სახელობის პრემიით. 

ჩვენო მთვარისა! 
კიდევ ერთხელ გულითადად გილოცავთ საიუბი-

ლეო თარიღს ნიჭიერ შემოქმედს, დიდხანს სიცოცხ-
ლეს, ჯანმრთელობას და დიდ წინსვლას გისურვებთ 
თქვენს საყვარელ საქმიანობაში. 

საქართველოს მწერალთა კავშირი

დაბადების 75 წლისთავთან დაკავშირებით,მთელი შემოქმედების გათვალისწინებით,  
მთვარისა კერესელიძეს მიენიჭა გალაკტიონ ტაბიძის პრემია.

ვულოცავთ!

ქართველისთვის!

საქართველო - ღმერთია!

საქართველო - ერთია!

ყველაფერზე მეტია -

ეს!

გვჯერა, თუ არ გვჯერა

მეეტრატე წერს...

ყველა, ყველა, ყველა,

გვიფათურებს ხელს!

გაიყიდა ყველაფერი: -

მიწა,

ცა,

და...

წყალი!

და გვიბერავს, მაგრამ

განა ზურგის ქარი?!

გზას გვიღობავს ელვაც,

ღელვაც, ქარიშხალიც,

საუკუნის ქარი!

საუკუნის ქარი!

აღარ გვიდგას დარები,

იასამნის ქარების,

იელებს რომ ერთვიან,

კვლავ სამშობლო მარადი,

(ლოცვა კუბოს კარამდის!)

მიწიერი ღმერთია!

დღეს ათასგვარი 
ჩალა-ბულათი...

დღეს ათასგვარი ჩალა-ბულათი,

ძლივს გავაცოცხლე შენი სურათი

და რომ ვხატავდი, უცებ, იფნიდან,

გრძნეული სული წამომიფრინდა!

როს უკვდავების დაბერა სიომ,

მე - შემოსილი ლურჯი მდელოთი,

საკმელს ვუკმევდი 

 აქ, - კავკასიონს

და აქ ათასი წელი გელოდი!

დაგიცდი კიდევ ათასი წელი,

მოცელავს მაისს ივლისის ცელი!

დამავიწყდება სახე ღვთაების,

ნასათუთარი, ნაუკვდავები...

მერე... მაღალი შემოვა მნათე

და გაბრწყინდება ცაზე კანდელი,

მოეფინებათ ზედაზნის ხატებს

შენი ლამაზი სულის ნათელი...

წერო მწერდა 
წერილებს...

წერო მწერდა წერილებს,

სევდით გადაწერილებს...

წეროვ, რა გაწერინებს,

ამ ნაღვლიან წერილებს?

...ფერად, ფერად, ფერადი...

გავინათლე გელათით,

ცაა შემოწერილი,

ფერად ცისარტყელათი...

გზები განათებულან,

მთვარის თუთარჩელათი...

ვკრიფე, ვკრიფე ვარსკვლავნი,

მანათობელ ცისია,

ვხედავ, მხოლოდ მას კლავენ,

ვინც დიდების ღირსია...

აავდრებენ ავდარებს,

როცა ზეცა იგრგვინებს

და უღირსებს ადგამენ,

ღირსეულის გვირგვინებს...

წეროვ, ნუ მწერ წერილებს

სევდით გადაწერილებს!

***     

მშვიდი, ძალიან მშვიდი,

გალობს პატარა ჩიტი,

მიდის, ცხოვრება მიდის...

მთებზე მოჰფინა ბინდი...

მშვიდი, საოცრად მშვიდი,

გალობს პატარა ჩიტი!

***      

ავდარობს თუ ტირის ქარი,

აღარ გამოიდარა,

ისევ არწევს ტირიფს ქარი, -

ტირის ძველი გიტარა!

აღარც ძნაა, აღარც ულო,

აღარც ძველი ხიდია,

ჰოდა, სადღაც, სიხარულო, -

ეს დღეებიც მიდიან!

მახსოვს, როგორ მღეროდა,

გიტარაზე მამიდა,

ჩვენი ვაშლის ჩეროდან

თითქმის ყველა წავიდა...

ახლა გზებზე ბინდი წვება,

სადღაც ყვავის შინდი...

ახლა წყება, წყება, წყება,

სიხარულიც მიდის!

დარია თუ ტირის ქარი,

აღარ გამოიდარა,

ტირის ჭირში გამომწვარი

მამა-პაპის გიტარა!

ფრაგმენტი

როგორ შეჯერდით შატბერდის,

ოშკის, ხახულის გმობაში,

მე თქვენს ქებაში დავბერდი,

თქვენ ჩემს შურში და მტრობაში,

ერთმანეთისა ქიშპობა,

არ გვარგებს ქართველობაში!

***      

იმერიდან, ამერიდან,

ვარსკვლავები განმერიდა,

სიცხისაგან, გვალვისაგან, 

გადაბუგულ ნარეკლიდან...

ჩემი მიწის სიყვარული

სამუდამოდ ამეკიდა!

***      

ჩემი ლექსის სათავევ,

ვეღარ ამოგათავე...

იასამნის ტევრო, -

ცოტა სიხარულო და...

სინანულო ბევრო!

 ას ვპოვებდი უმეტესს,

გზა და გზა რომ მევლო,

ჩემო გულის სინათლევ,

ჩემო მზევ და მრევლო...

ახალ დედამიწას და...

ახალ ცას ვერ ვპოვებდი,

დავრჩებოდი მიწასთან

ზეციერი პოეტი!

ახალ დედამიწას და,

ახალ ცას ვერ ვნახავდი,

ჩემო ლურჯო რიწავ და, -

ჩემო მთებო, - ნახვამდის!

ჩემო ლექსის სათავევ,

შენ რა ამოგათავებს?!

თეიმურაზ ფანჯიკიძე
(დასაწყისი წინა ნომერში)

მან ერთ-ერთმა პირველმა აღიმაღლა ხმა საბჭოთა 
კავშირში ერების ასიმილაციის წინააღმდეგაც და არგუ-
მენტირებულად წარმოაჩინა საქართველოში დემოგრა-
ფიული სიტუაციის საშიშროებანი.

არც ამის თქმა იყო ადვილი.
მანვე, თავისი რომანითა თუ წერილებით, შთამბეჭ-

დავად დაგვანახა „ბუნების აკრძალვათა” დარღვევისა 
და ღვთის ნებაში ჩარევის კატასტროფული შედეგები.

ყველაზე ძნელ წლებში გურამმა დაშლას გადაარ-
ჩინა მწერალთა კავშირი, ხოლო ბევრი მწერალი - შიმში-
ლით დაღუპვას.

იგი, გაბედული მებრძოლი, სოხუმში ავტომატით 
ბოლომდე იდგა ჩემს გვერდით და სრულად გაიზიარა 
დამარცხების სიმწარე და ლტოლვილთა ფიზიკური თუ 
სულიერი ტკივილები, თუმაც არც იმის იმედი დაუკარ-
გავს, რომ საქართველო კვლავ გამთლიანდებოდა.

ფიზიკური და სულიერი სიძლიერის განსახიერება 
იყო გურამი, მუდამ ბრძოლისთვის შემართული, გამოკ-
ვეთილი ლიდერი და უღალატო პიროვნება. 

მას თავად უღალატა გულმა.
მისი სიკვდილი საოცრად ჰგავდა თავად მას. იგი არ 

შეიძლებოდა ლოგინში მომკვდარიყო - ზღვასთან ბრძო-
ლაში გათავდა”. 

გურამ ფანჯიკიძის სიკვდილი მთელმა საქართვე-
ლომ განიცადა და ღირსეულადაც დაიტირა. ბევრი იყო 
სიყვარულით გამთბარი და გულწრფელი ცრემლი.

იყო უამრავი კოლექტიური თუ პიროვნული სამძიმ-
რის წერილები უცხოეთიდან: ისრაელიდან, რუსეთიდან, 
უკრაინიდან, აზერბაიჯანიდან, შეერთებული შტატები-
დან, სომხეთიდან, იყო მოსამძიმრება პოლიტიკოსების, 
მწერალთა ორგანიზაციების, პენ-კლუბების თუ სხვათა 
მხრიდან, კერძო პირებისგან, ცნობილი მწერლებისა თუ 
მთარგმნელებისაგან.

კარგად გამოხატა ეს საერთო განწყობილება, გლო-
ვა და წუხილი, ჭაბუა ამირეჯიბმა:

„მე არ მახასიათებს ცრემლი და ტირილი, მაგრამ მე 
გურამი ცრემლით ვიტირეო” (195).

ისევე როგორც მთელმა საქართველომ, გულით იგ-
ლოვეს ქუთაისელებმა მისი წასვლა, დაუფასეს ის დიდი 
სიყვარული, რასაც გურამ ფანჯიკიძე მათი ქალაქის 
მიმართ იჩენდა, სადაც დაიბადა მისი პირმშო ჟურნალი 
„განთიადი”, რომელიც მხარში ამოუდგა ჩვენს ტრადი-
ციულ ჟურნალებს „ცისკარს” და „მნათობს” და სწრა-
ფად მოიპოვა პოპულარობა.

ლამაზად გამოემშვიდობა გურამს თავისი წერი-
ლით თეიმურაზ ლანჩავა:

”...შენი ქუთაისი ამ დღეებში ერთ დიდ ცრემლად 
იქცა,

სევდის გუბედ, ტკივილების ჩასახრჩობად.
ცუდ დროს დააკლდი საქართველოს...
მადლობა იმისათვის, რომ იყავი და არსებობდი, ზე-

ცად აღევლინა შენი სული.
დღეიდან შენ იქნები ცრემლიანი თვალით დახატუ-

ლი ლამაზი მოგონება, სიზმარ-ცხადში ჩაუტეველი, მა-
რადიული ხსოვნა” (220).

ხოლო რეზო ჭეიშვილმა დაამატა, რომ საქართე-
ლოს დიდხანს ემახსოვრება კაცი მხნე, მომლხენი, მებრ-
ძოლი, დამთმობი და მიმტევებელი”... (224).

მწერლობა
რაც არ უნდა აქტიური ყოფილიყო გურამ ფანჯიკი-

ძის საზოგადოებრივი საქმიანობა და მოღვაწეობა, იგი 
მაინც პირველ რიგში მწერალი იყო. მისი უპირველესი 
და უმთავრესი საქმე მხატვრული ნაწარმოებების შექმნა 
და მართალი სიტყვის თქმა იყო. სწორედ ამაზე მიუთი-
თებდა მურმან ლებანიძე: ”... ასეთი ხარ, ძმაო გურამ, 
როგორც კაცი, როგორც პიროვნება, მაგრამ შენ, უპირ-
ველეს ყოვლისა, მწერალი ხარ _ საინტერესო მწერალი _ 
საკუთარი ხელწერით, საკუთარი თემატიკით. საკუთარი 
სამყაროთი... შენს ნაწერებში სიკეთე უკეთურებას უპი-
რისპირდება, ზნეობა _ უზნეობას, კერძო ადამიანურ-
სა თუ საზოგადოებრივ მანკიერებებს თავთავიანთის 
ათასგვარობაში... რომანების, მოთხრობების და მამაცი 
პუბლიცისტიკის უკან მაღალინტელექტუალური მებრ-
ძოლი და მოაზროვნე მწერალი დგას შენის სახით” (166)

„ბევრი გასაკეთებელი დატოვა, _ სინანულით წერ-
და რეზო ჭეიშვილი, _ ბევრი გეგმა და ჩანაფიქრი წაიღო, 
მაგრამ რაც დაწერა, რაც გააკეთა, რაც დაგვიტოვა, 
ერთი ადამიანისგან, ერთი მოღვაწისგან სრულიად საკ-
მარისია” (223).

მიუხედავად იმისა, რომ გურამ ფანჯიკიძე პოლი-
ტექნიკური ინსტიტუტის მეტალურგიის ფაკულტეტი 
დაამთავრდა და ძალიანაც მოსწონდა ეს პროფესია (ხში-
რად მეც დამატარებდა რუსთავის მეტალურგიულ ქარ-
ხანაში, მაჩვენებდა მის ცეხებს, მასაც, ისევე როგორც 
მთელ საქართველოს ეამაყებოდა, რომ ჩვენს ქვეყანაში 
აშენდა და ამოქმედდა ასეთი გიგანტი, სადაც ხარისხიან 
ფოლადს ადნობდნენ), ის მაინც მწერლობისკენ მიილტ-
ვოდა.

მეტალურგობიდან იგი ჯერ ჟუნრალისტიკაში 
მოვიდა (თანამშრომლობდა სხვადასხვა ჟურნალ-გაზე-
თებთან, რედაქტორობდა პოლიტექნიკური ინსტიტუ-
ტის გაზეთს), შემდეგ კი მთლიანად ლიტერატურულ 
საქმიანობაში გადაერთო.

ერთხელ, ლადო ალფენიძემ, ედუარდ შევარდნა-
ძის თანაშემწემ, თვითონ ჟურნალისტმა და მწერალმა, 

ჩემი ცენტრალური კომიტეტში მუშაობისას თავის კა-
ბინეტში მიმიწვია და დიდხანს მესაუბრა გურამზე, მის 
შემოქმედებაზე. მითხრა, რომ დიდი ხანია, რაც თვალს 
ადევნებდა მის შემოქმედებას და ძალიან აინტერესებს 
მისი ბედი, როგორც ჟურნალისტიკიდან მწერლობაში 
მოსული ადამიანისა (ალბათ თავის თავსაც ასე თვლი-
და) და მოხარულია მისი ესოდენ წარმატებისა.

გურამის გარდაცვალების შემდეგ, ძალაუნებურად 
დაისვა კითხვა, რომ ეს ადამიანი მართლა თვალსაჩინო 
მოღვაწე, კოლორიტული, ანგარიშგასაწევი ძალა კი იყო, 
მაგრამ რას წარმოადგენდა, რამდენად ღირსეული იყო 
მის მიერ დატოვებული სულიერი მემკვიდრეობა, ხომ 
არ იყო ის „სულ ამაოდ „ნაქანდაკარი დიდების” სიცოც-
ხლისშემდგომი დამორცხვებული და დაობლებული 
უმწეობა... დავიწყების ჯურღმულისაკენ დიდი სისწ-
რაფით დაქანებული ვეებერთელა სიცარიელის სრული 
უსახურობა... არის თუ არა იგი განსაკუთრებულად 
მნიშვნელოვანი ჩვენი საუკუნის უმდიდრესი ქართული 
მხატვრული ცნობიერებისათვის, უფრო ვრცლად ჩვენი 
ეროვნული სულიერებისათვის?”... (გურამ ბენაშვილი, 
გვ. 42).

ამ კითხვაზე მე (ფილოსოფოსს და რელიგიათმ-
ცოდნეს), მიკერძოებაში და ძმის განდიდებაში, რმ არ 
დამდონ ბრალი შევეცდები პასუხი გავცე ჩვენივე შესა-
ნიშნავი მწერლების და კრიტიკოსების (და არა მარტო 
ჩვენი, არამედ  უცხოელი გამომცემლების და კრიტიკო-
სების) მიერაც გამოთქმული აზრებით, რომლებიც პრე-
საში, ჟურნალებსა და გაზეთებში ან ცალკეულ გამოცე-
მებში დაიბეჭდა და თავმოყრილია გურამ ფანჯიკიძის 
ხსოვნისადმი მიძღვნილ კრებულში სათაურით „გურამ 
ფანჯიკიძე _ მაძიებელი სული”, რომელიც გამომცემ-
ლობა „მერანმა” დაბეჭდა 1998 წელს. იმედია, ჩვენი 
ღირსეული ავტორები არ მიწყენენ, თუ მათ მხოლოდ 
გვარებით და სახელებით მოვიხსენიებ _ რეგალიებისა 
და ეპითეტების გარეშე (ზემოთ და შემდეგაც მითითე-
ბული ციფრები არის გვერდების ნომრები აღნიშნული 
კრებულიდან).

გურამ ფანჯიკიძის სამწერლო მემკვიდრეობა მო-
იცავს 5 რომანს, რამდენიმე ათეულ მოთხრობას და 
ვრცელ პუბლიცისტიკას ჩვენი ქვეყნისათვის მეტად აქ-
ტუალურ და საჭირბოროტო საკითხებზე. განსაკუთრე-
ბულია მისი სამეცნიერო-ტექნიკურ და სპორტულ თე-
მატიკაზე დაწერილი წიგნები და ცალკეული სტატიები. 

”...მისი რომანები: „მეშვიდე ცა”, „თვალი პატიოსა-
ნი”, „აქტიური მზის წელიწადი”, „სპირალი” და ბოლოს 
„ეშმაკის ბორბალი” _ წერდა გურამ ბენაშვილი, - XX 
საუკუნის ქართული მხატვრული პროზის უმნიშვნე-
ლოვანეს მიღწევათა რანგში უნდა იქნენ მოაზრებულ-
ნი... რომ ამ საუკუნის მხატვრულ-ინტელექტუალური 
პანორამით დაინტერესებული მომავალი მკითხველი 
გვერდს ვერ აუვლის იმ მძლავრი შემოქმედებითი და 
მოქალქეობრივი ინდივიდუალობით აღბეჭდილ სამყა-
როს, რომელსაც გურამ ფანჯიკიძის სამყარო ერქმევა 
სამარადჟამოდ (გვ. 46). 

„გურამ ფანჯიკიძე, - წერდა რეზო ჭეიშვილი, - ლი-
ტერატურაში შემოვიდა თანამედროვე აზროვნებით, შე-
მოიტანა ახალი თემები, ახალი სახეები, თითქმის თანა-
ბარი ინტერვალებით გამოაქვეყნა რომანები, ერთბაშად 
მიიპყრო მკითხველის ყურადღება და სიყვარული დაიმ-
სახურა, აქტიურად მოღვაწეობდა როგორც ჟურნალის-
ტი, როგორც პუბლიცისტი: არ დარჩენილა თითქმის 
არცერთი საჭირბოროტო, საერო საკითხი, რომელსაც 
არ გამოხმაურებოდა, მართალი და მკაცრი სიტყვა არ 
ეთქვა, ამის შესახებ ბევრი ითქვა, უფრო მეტიც ითქმება 
არა მარტო აქ, არა მარტო დღეს, აღუნუსხავი არ დარ-
ჩება შთამომავლობის ღვაწლი და საქმენი მისი”... (233)/

„გურამ ფანჯიკიძის ყოველი ახალი წიგნის გამოსვ-
ლა ჭეშმარიტ მოვლენას უდრიდა, _ აღნიშნავდა ნუგზარ 
წერეთელი, _ თანამედროვე ქართული ლიტერატურუ-
ლი ცხოვრების სიმძაფრე მისი მაღალი და უკომპრომი-
სო ნიჭით იყო განათებული” (220).

სოსო სიგუა გურამ ფანჯიკიძის ახალი მოთხრობის 
„რეკვიემის” განხილვისას, ამბობდა: „როგორც წესი, გ. 
ფანჯიკიძის ყოველ ახალ მხატვრულ ქმნილებას თუ 
პუბლიცისტურ სტატიას მკითხველი დიდი ინტერესით 
ხვდება”... (150).

„მისი წარმატება განაპირობა გურამ ფანჯიკიძის ნა-
წარმოებთა უაღრესად თანადროულობამ, დიდმა მწერ-
ლურმა ოსტატობამ” - წერდა გრიგოლ აბაშიძე (162).

„გურამ ფანჯიკიძე, - შენიშნავდა ლევან სანიკიძე, 
- იმ იშვიათ მწერალთა წვა-დაგვის მთავარ დვრიტად 
ადამიანის დემონურ ვნებათა და ამოპირქვავება და-
უჩემებიათ. ამ მხრივ - ამ უმძიმესი და ურთულესი გან-
ზრახულობით - გურამს ქართულ მწერლობაში, ვგონებ 
წინამორმედნიც არაბჰყავს” (170).

გურამ ბენაშვილი დაწვრილებით აანალიზებდა გუ-
რამ ფანჯიკიძის შემოქმედებას და წერდა: 

„დაუვიწყარია მისი უნიკალური სულისა და ხასი-
ათის მაქსიმალისტური გამოვლინებანი. ცხოვრები-
სეულ ჭირთა და სიამეთა ბოლომდე, უმაღლეს რეგის-
ტრამდე განცდის უნარი, ვნებაატეხილი ჭიდილი და 
მთელი სიმხურვალით დაგემოვნება ადამიანური შესაძ-
ლებლობებისა...

მისი ლიტერატურული თუ პუბლიცისტური ქმნი-
ლებებიდან ამოიზრდება ადამიანის სახე, რომელიც 
ეთაყვანება ზნეობრივ კატეგორიათა ინტელექტს, მოთ-
მინების უდრეკ ძალას, ცხოვრებისეულ სიბრძნეს, გონი-
ერებასა და მშვიდ, ობიექტურ თვითშეფასებას...

ეთაყვანება ინტელიგენტურ სულს, რომლისთვი-
საც არაფერი ადამიანური არ არის უცხო...

ეთაყვანება ჯანსაღ სკეპტიციზმს, რომელიც ამას-
თან ერთად აღმსარებელია სიკეთისა, სიმამაცისა, სტო-

იციზმისა... რომელიც გაწონასწორებულია პოლიტი-
კაში და ღრმად იცნობიერებს მასშტაბებს და სიღრმეს 
ადამიანთა უზარმაზარი მასის დამამცირებელი ტანჯვი-
სა _ სოციალური და ეკონომიკური გაღატაკებიდან რომ 
იღებს სათავეს...” (47).

ჩემი აზრით, სრულიად მართალი იყვნენ ის კრიტი-
კოსები, რომლებიც გურამ ფანჯიკიძის შემოქმედებას, 
მის პიროვნებას ადარებდნენ. იმასაც მიუთითებდნენ, 
რომ ის აბსოლუტურად იჯდა ეპოქის ხასიათში, რომ 
მისი ნაწარმოებების სული შეესატყვისება ეპოქის სულს, 
ნაწარმოების ტალღები _ ეპოქის ტალღებს, და რომ მას 
არასოდეს დაუკარგავს თავისი მყარი ტრაექტორია... 
(186).

„გურამ ფანჯიკიძის ყველა რომანში ყველა გმირი, _ 
აზუსტებდა ჯანსუღ ჩარკვიანი, _ სავსეა ავტორისეული 
ხასიათებით _ მწუხარებით, გაუცხოებით, ერთგულე-
ბით, ანალიტიკური გონებით, გაბედულებით” (218).

მკითხველი ალბათ დაგვეთანხმება, რომ გურამ 
ფანჯიკიძის რომანები და მოთხრობები, ისევე როგორც 
პუბლიცისტიკა, დიდი ინტერესით, ერთი ამოსუნთქვით 
იკითხება. ამაში მას ხელს უწყობს მისი სტილი და ენა, 
რომელიც თავისუფალია ათასგვარი ჭრელა-ჭრულა 
გამოთქმებისაგან, ზიზილ-პიპიტოებისაგან, სათქმელი 
დაწერილია უბრლოდ, ზედმეტი სიტყვების გარეშე, 
ისიც ცნობილია, რომ იგი ძალიან აფასებდა ფრაზის 
ლაკონურობას, გამოხატვის სიზუსტეს, ერთგულად 
მისდევდა ერნესტ ჰემენგუეის მიერ გამოთქმულ აზრს, 
რომ მწერალს, მის მიერ დაწერილ ტექსტში ყოველი 
ზედმეტი სიტყვისთვის, ისევე როგორც გაგზავნილ დე-
პეშაში, ფული უნდა გადაახდევინოო.

მართლაც, თუ დავაკვირდებით მის ნაწერებს, ვნა-
ხავთ, რომ აქ ზედმეტი არაფერია არ არის. აზრი გადმო-
ცემულია უზუსტესი, შესატყვისი სიტყვებით, რომელიც 
შეხამებულია მთლიანად ტექსტთან, მისეულ რიტმთან, 
რომელიც არასოდეს ირღვევა.

„მეტაფორების და შედარებების ხმარებისას, _ მი-
უთითებდა ნოდარ გურაბანიძე, _ დიდ სიძუნწეს იჩენს 
,უფრო სწორედ ეტყობა ძალიან მკაცრია ამ საქმეში, 
რადგან უპირატესობას ანიჭებს სიზუსტეს და განუმე-
ორებლობას, თუ ამას დავუმატებთ დიალოგის სიმკვეთ-
რეს და თხრობის დინამიზმს, მაშინ გასაგები ხდება, თუ 
რატომ დაინტერესდნენ ჩვენი აკადემიური თეატრები 
მისი რომანების ინსცენირებით (რუსთაველის თეატრ-
ში დაიდგა „მეშვიდე ცა”, მარჯანიშვილის თეატრში _ 
„თვალი პატიოსანი”), ხოლო ქართული კინემატოგრაფი 
_ მისი მრავალპლანიანი რომანით _ „სპირალი”. მანამდე 
კი რომანებით „მეშვიდე ცა” და „თვალი პატიოსანი”) 
(165).

გურამ ფანჯიკიძე როგორც მწერალი თანდათან 
გაიზარდა და დაიხვეწა. მისი სტილიც უფრო რაფინირე-
ბული გახდა. ამის დამადასტურებელის მისი ბოლო რო-
მანები, განსაკუთრებით კი „ეშმაკის ბორბალი”. შოთა 
ნიშნიანიძე აღტაცებული ლაპარაკობდა ზოგადად 
გურამ ფანჯიკიძის ლაზერულ ხედვაზე, სულის რენტ-
გენულ ასახვაზე, რომელიც ულმობლად აშიშვლებს 
ადამიანის სულისა და ქვეცნობიერის ცხრა ბეჭდით 
დალუქულ ბნელ პასტებს, ხოლო „ეშმაკის ბორბალის” 
შესახებ ამბობდა, რომ „ეს არის ისტორიის ასპარეზიდან 
გასული რკინის ეპოქის ამსახველი დიდი მხატვრული 
დოკუმენტი და სულის ამწეწი რომანი” ( შოთა ნიშნი-
ანიძე. „ეშმაკის ბორბალის შეჩერება შეუძლებელია”, 
რეცენზია, იხ. „ეშამკის ბორბალი”, გვ. 760-761).

რეზო მიშველაძე ხაზს უსვამდა გურამ ფანჯიკიძის 
უნარს მოენუსხა მკითხველი და აბსოლუტურად დაპატ-
რონებოდა მის ყურადღებას (136).

ელგუჯა მაღრაძე აღნიშნავდა მის ორიგინალურ 
ხედვას და რომ გურამ ფანჯიკიძემ მადლიანი წერა იცო-
და” (211).

გურამ გვერდწითელი თვლიდა, რომ „გურამ ფან-
ჯიკიძე მძაფრი სიუჟეტების და ეპიზოდების შეთხზვის 
ოსტატია, რომლის მეშვეობითაც ცხოვლად გვაგრძნო-
ბინებს და განგვაცდევინებს რეალურ ვითარებას (96).

„მისი წინა რომანებიდან მკითხველისათვის აშკა-
რა იყო მწერლის ხედვის უტყუარობა, _ წერდა გურამ 
გვერდწითელი, _ ანუ ის, რა უწინარეს ყოვლისა, იპყ-
რობს ჩვენს ყურადღებას. მწერლის ოსტატობა რაც თა-
ვიდან ბუნებრივად გაგვიკვირდა და რასაც თანდათან 
მიგვაჩვია მან, ახლა ერთბაშად თითქოს შეუმჩნეველიც 
გვრჩება და უფრო იმის ჩაწვდომა გვსურს, თუ ახალ ნა-
წარმოებს რა სათქმელი მოაქვს ჩვენთვის. დიახ, უფრო 
„რა” გვიტაცებს და გვაღელვებს, ვიდრე „როგორ”, რაკი 
ეს უკანასკნელი ამ ავტორთან დაკავშირებით, კარგა ხა-
ნია გარკვეულია (93).

გურამ ფანჯიკიძის შემოქმედება, მისი რომანები და 
მოთხრობები თარგმნილია მსოფლიოს მრავალ ენაზე: 
ესპანურ, ინგლისურ, უკრაინულ, რუსულ, ლატვიურ, 
ლიტვურ, ესტონურ, ჩეხურ, სლოვაკურ, ბულგარულ, 
უნგრულ, ყაზახურ, აზერბაიჯანულ, სომხურ, მონღო-
ლურ და ფინურ ენებზე. როგორც ნუგზარ წერეთელი 
წერს: „იგი უაღრესად პოპულარული იყო საზღვარგა-
რეთ, ათეულობით გამოცემა განხორციელდა უცხო-
ეთის ქვეყნებში. ლიტერატურული პრემიებიც მიენიჭა. 
ბევრგან უპრეცენდენტო შემთხვევებიც კი მოხდა: მე-
ორედ და მესამედ გამოიცა მისი რომანები, თანაც სო-
ლიდური ტირაჟებით, რითაც საფიცარი საქართველოს 
სახელი გურამს ძალზე შორს გაჰქონდა (220).

იმედია, რომ გურამ ფანჯიკიძის შემოქმედება 
მომავალი თაობებისთვისაც ისევე პოპულარული და 
კითხვადი იქნება, როგორც ამ ნაწარმოებების დაწერის 
პერიოდში იყო, რადგან ისინი მარადიულ თემებზეა და-
წერილი და ღრმა ფილოსოფიურ აზრებს შეიცავს, ლა-
მაზად გამოხატულ ეპოქის შინაარსს და განწყობასაც, 

მომავლის მკითხველისათვის საინტერესო იქნება თუ 
რაზე სწუხდა, რაზე ფიქრობდა, რაზე ოცნებობდა და 
უხაროდა, ქართველ ადამიანს XX საუკუნის მიწურულს. 
ამ მხრივ მისი შემოქმედება გარკვეულ მატიანეს და ის-
ტორიულ წყაროსაც წარმოადგენს. 

პუბლიცისტიკა
გურამ ფანჯიკიძის შემოქმედებაში მნიშვნელოვანი 

ადგილი უკავია პუბლიცისტიკას. „ელვარე პუბლიცის-
ტიკას”, როგორც ამას არჩილ გოგელია და ბევრი სხვაც 
აფასებდა. ჩემი მხრივ, მინდა დავუმატო, რომ ბევრი 
ნიჭიერი ჟურნალისტი შემხვედრია, რომლებიც არა 
მარტო მაღლ შეფასებას აძლევდნენ მის პუბლიცისტურ 
სიტყვას, არამედ თავს მის მოწაფეებად აცხადებდნენ 
და ამბობდნენ, რომ სწორედ გურამ ფანჯიკიძისგან 
ისწავლეს საჭირბოროტო და აქტუალურ საკითხებზე 
მწვავე წერილების წერა.

გურამ ფანჯიკიძის პუბლიცისტური კალათა: წიგ-
ნები, ნარკვევები, ცალკეული წერილები, დიალოგები, 
თუ პამფლეტები ყოველთვის ეხებოდა ჩვენი ცხოვრე-
ბის ყველაზე მნიშვნელოვან, ყველაზე მტკივნეულ და 
საჭირბოროტო საკითხებს:

„გურამ ფანჯიკიძემ, _ შენიშნავდა ანზორ ერქო-
მაიშვილი, _ იცხოვრა თავისი ხალხის ცხოვრებით. მისი 
ვაჟკაცური ბუნება ვერ ურიგდებოდა სიყალბესა და 
თვალთმაქცობას. მას თანამედროვეობის შეცნობისა და 
შეფასების ალღო ჰქონდა, ქვეყნის მანკიერი მხარეები 
აღელვებდა და არ ყოფილა არცერთი მწვავე პრობლემა 
მისი დროის საზოგადოების ცხოვრებაში, რომ გურამ 
ფანჯიკიძეს თავისი აზრი არ გამოეთქვას პირდაპირ 
და გაბედულად. იმ ურთულეს პერიოდში მან პირველმა 
აღიმაღლა ხმა ერის მანკიერი თვისებების წინააღმდეგ. 
„თვალი პატიოსანი” იყო უმკაცრესი კრიტიკა ქართველი 
საზოგადოებისათვის. ვფიქრობ, „ბედნიერი ერის” შემ-
დეგ ქართველთათვის ასეთი სარკე არავის მიუტანია. 
ამით გურამ ფანჯიკიძემ საფრთხეში ჩაიგდო თავისი 
თავი და მომავალი” (200).

„ოთხი ათეული წელი მისი ვაჟკაცური სიტყვა, _ 
შენიშნავდა ნუგზარ წერეთელი, _ მქუხარებდა ჩვენი 
ქვეყნის მთასა და ბარში, მხარში ედგა ათასობით და 
მილიონობით მკითხველს, ამხნევებდა და ასწავლიდა, 
უკეთესი დროების იმედს უნერგავდა” (220).

მკითხველს კარგად ახსოვს გურამ ფანჯიკიძის პუბ-
ლიცისტური წიგნები, რომელიც პრობლემათა მეტად 
ფართო სპექტრს მოიცავდა: „თუშეთი, ჩემი თუშეთი”, 
„თბილისი გუშინ, დღეს, ხვალ”, „საქართველოს უკვდა-
ვება”, „ის, სადაც ცხოვრობდნენ ადამ და ევა”, „ადამიანი, 
ენერგია, ატომი”, „ადამიანი, დრო, პრობლემები” და სხვ.

„მისი აზროვნების მაღალმა პოტენციამ, - წერდა 
გურამ ბენაშვილი, - ამ ურთულეს ჟანრშიც გამოავლი-
ნა საკუთარი შესაძლებლობები. საოცარი ის არის, რომ 
ყოველ თავის პუბლიცისტურ ქმნილებაში მართალი, 
სწორი და ნათელი იყო... თითქოს სწორედ მასში იყო 
გადმოსული უნაკალური XIX საუკუნის დიდ წინაპარ-
თა მებრძოლი, უშიშარი, დაუღალავი და ამაყი სული... 
შეუპოვარი ენერგიით ამკვიდრებდა იგი ყოველივე 
იმას, რაც გულწრფელად სულით ხორცამდე სჯერო-
და და სწამდა... მან კარგად იცოდა ერის ზნეობრივი 
სნეულებანი, იცოდა გაუკუღმართებული სოციალური 
იერარქიის მანკიერებანი, მომწამლავი „ნისლივით” რომ 
ეფინებოდა შინაგანად მერყევსა და რწმენადაკარგულ 
საზოგადოებას... 

მწერლის ანალიტიკური გონება ღრმად აცნობი-
ერებდა ერის ყველაზე უფრო არსებით ტკივილებს და 
საოცარი მკაფიო აქცენტებით გამოხატავდა ამ ტკივი-
ლების წარმოშობისა და განვითარების ფარულ პროცე-
სებს” (46).

საყოველთაოდ ცნობილია, რომ სიმართლის საჯა-
როდ თქმას დიდი გაბედულობა და სიმამაცე, საკუთარ 
ინტერესებზე და ეგოიზმმზე გადაბიჯება, ზოგჯერ კი 
თავის გაწირვაც სჭირდება.

„სიმართლის მთქმელს, _ მიმართავდა გურამ ფან-
ჯიკიძეს შოთა ნიშნიანიძე, ბედაური შეკაზმული უნდა 
ჰყავდესო, ამბობენ ქართველები, მაგრამ შენ თავად 
ხარ ბედაური სიტყვით და საქმით ბედაური _  ბრძოლის 
ველიდან არა თუ გამქცევი, არამედ საომრად ატოტებუ-
ლი. არც არავიზე ნაკლები ტრიბუნი ხარ, მაგრამ შენი 
ტრიბუნა და შენი ბარიკადა შენივე 
საწერი მაგიდაა. ნაბეჭდ სიმართლეს 

ეპიტაფიის ძალას აქვს” (168).
„დღევანდელ ქართულ მწერლო-

ბაში, _ ამატებდა ლევან სანიკიძე, _ იშვიათად ვინმე ისე 
ემტერებოდეს ლიტერატურულ და მოქალაქეობრივ 
ფარისევლობას და სპეკულაციას, როგორც გურამ ფან-
ჯიკიძის კალამი. ამის ნათელი მაგალითია ყველა მისი 
მოთხრობა, ყველა მისი რომანი, ყოველი მისი პუბლი-
ცისტური წერილი, ყოველი მისი ზეპირ-პატრიოტული 
განაცხადიც” (170).

ასე მსჯელობდნენ გურამზე, მის პროზასა და პუბ-
ლიცისტიკაზე ჩვენი ქვეყნის გამორჩეული ადამიანები.

სიმართლე, რასაკვირველია, დიდი ძალა, მაგრამ 
ხალხმა რომ შენი ნათქვამი ყურად იღოს და დაგიჯე-
როს, მარტო მისი თქმა როდია საკმარისი, გააჩნია ვინ 
ამბობს და როგორ ამბობს ამ სიმართლეს, რა პიროვნება 
და რით დაიმსახურა მან ხალხის ნდობა. 

გურამ ფანჯიკიძის სწამდათ და სჯეროდათ, გამომ-
დინარე მისი საქმეებიდან, განვლილი გზის და ცხოვრე-
ბის წესისა. მან იცოდა სად რა ეთქვა და როგორ ეთქვა: 
მის სიტყვას ძალა ჰქონდა და ძალიან ბევრი ადამიანი 
ენდობოდა. მის სიტყვას ელოდნენ და ყოველთვის ანგა-
რიშს უწევდნენ.

გურამ ფანჯიკიძე მრავალ საჭირბოროტო, მეტად 
აქტუალურ საკითხებზე წერდა, მისი პუბლიცისტური 
პალიტრა მეტად ფართო სპექტრს მოიცავდა. იგი წერ-
და: სამყაროზე, კოსმოსზე, მის კანონზომიერებებზე, 
მნათობებზე, ციურ სხეულებზე, დედამიწაზე, ადა-
მიანზე, ატომზე, ენერგიაზე და მის წყაროებზე, ურბა-
ნულ საკითხებზე და ა.შ. წერდა, როგორც წესი, საქმის 
ცოდნით, მაღალ დონეზე, გასაგებად და მეტად საინ-
ტერესოდ. ჩემი აზრით, მას სამართლიანად თვლიან 
სამეცნიერო-ტექნიკური ჟურნალისტიკის ერთ-ერთ 
ფუძემდებლად.

იგი მტკიცედ იყო დარწმუნებული იმაში, რომ მეც-
ნიერულ-ტექნიკური რევოლუციის ეპოქაში აუცილებე-
ლია ერს ჰქონდეს მაღალგანვითარებული სამეცნიერო-
ტექნიკური ჟურნალისტიკა.

ის ტექნიკური განათლება, რომელიც მას მიღებუ-
ლი ჰქონდა პოლიტექნიკურ ინსტიტუტში, საშუალებას 
აძლევდა კვალიფიციურად ემსჯელა ბევრ ისეთ საკითხ-
ზე, რაც მისი ჰუმანიტარული განათლებამიღებულ კო-
ლეგისათვის უმეტეს შემთხვევაში მიუწვდომელი იყო.

განსაკუთრებულია მისი სპორტულ თემებზე შექმ-
ნილი წიგნები, ნარკვევები და ცალკეული წერილებიც.

გურამ ფანჯიკიძე თვითონ იყო სპორტული ადა-
მიანი: კარგად თამაშობდა ფეხბურთს, შესანიშნავად 
ცურავდა, უყვარდა ცხენზე ჯირითი, დადიოდა მთებში 
და რამდენიმე მწვერვალიც ჰქონდა დაპყრობილი. მის 
მეგობრებს შორის ალპინისტებიც იყვნენ, რომლებმაც 
მისი გარდაცვალების შემდეგ დალაშქრეს კავკასიონი 
და ერთ-ერთ უსახელო მწვერვალს გურამის სახელი 
უწოდეს.

მაგრამ გურამ ფანჯიკიძის ყველაზე დიდი სიყვარუ-
ლი და გატაცება მაინც ფეხბურთი იყო. ახალგაზრდო-
ბაში თვითონ ოცნებობდა ფეხბურთელობაზე, მაგრამ 
ეს სურვილი ვერ აისრულა. სამაგიეროდ, შესანიშნავად 
ერკვეოდა ფეხბურთში. მისი ფეხბურთზე დაწერილი 
წიგნები გამოირჩევა პროფესიონალური ცოდნით. მას 
არ გამოუტოვებია არცერთი საყურადღებო მატჩი 
ქართველი ფეხბურთელების მონაწილეობით. ესწრე-
ბოდა ტაშკენტში გამართულ მატჩს, როცა თბილისის 
დინამო პირველად გახდა საბჭოთა კავშირის ჩემპიონი, 
იყო მოსკოვში, როცა ჩვენ,ა გუნდმა საბჭოთა კავშირის 
თასი მოიგო, დიუსელდორფში დაესწრო იმ ფინალურ 
თამაშს, როდესაც თბილისის დინამომ ევროპის თასის 
მფლობელთა თასი მოიგო. 

გარდა ამისა, იგი ესწრებოდა ყველა საინტერესო 
თამაშს, მათ შორის, მსოფლიო ჩემპიონატებს, რომელ-
თა შესახებ მეტად საინტერესო წიგნებს აქვეყნებდა. 
მკითხველს ახსოვს მისი წიგნები: „მექსიკა ბურთით და 
უბურთოდ” (1971), „არგენტინა, არგენტინა” (1979), „დი-
ნამო, დინამო, დინამო” (1981, „ფორცა, იტალია” (1982). 
„მარადონა რეი” (1987) და სხვ.

ამ წიგნებს ყავლი დღესაც არ გასვლია და დღესაც 
დიდი ინტერესით იკითხება, რადგანაც საფეხბურთო 
ამბების გარდა, აქ საუბარია ამ ქვეყნების ცხოვრებაზე, 
ისტორიაზე, კულტურაზე, ტრადიციებზე.

ყველა ეს წიგნი, ისევე როგორც მისი მოთხრობები 
და რომანები, ერთი ამოსუნთქვით იკითხება. 

გურამ ფანჯიკიძე, როგორც აღვნიშნეთ, მრავალ 
საკითხზე წერდა, მაგრამ მისი მთავარი თემა, გულის 
ტკივილი და ზრუნვის საგანი, უპირველეს ყოვლისა, 
საქართველო და მისი უკვდავება იყო. იგი განიხილავ-
და და პროგნოზირებდა საქართველოს მომავალს. 
საქმის ცოდნით ეხებოდა იმ მტკივნეულ საკითხებს, 
რომელნიც პირველ რიგში თხოულობდნენ მოგვარებას. 
ეძებდა, პოულობდა და სთავაზობდა ხელისუფლებას, 
ხალხს, ცალკეულ ორგანიზაციებს, პიროვნებებს რეკო-
მენდაციებს, თუ როგორ უნდა გადაჭრილიყო ესა თუ ის 
მეტად მტკივნეული საკითხი. იგი უწინარეს ყოვლისა, 
დემოგრაფიულ საკითხებზე ტეხდა განგაშს. რადგან 
ჩვენი ქვეყანა, ქართველები, რომლებიც ადრე ამიერკავ-
კასიაში უმრავლესობას წარმოვადგენდით, ფაქტიურად 
უმცირესობად ვიქეცით; შობადობა კატასტროფულად 
შემცირდა, ხოლო მოსახლეობის საგრძნობმა ნაწილმა 
დატოვა ჩვენი ქვეყანა. მისი აზრით, არსებობს მოსახ-
ლეობის კრიტიკული ხვედრითი წონა, მოსახლეობის ის 
რაოდენობა, რომლის გარეშეც ვერანაირი პრობლემა, 
თვით ჩვენთვის დარჩენილი ტერიტორიების მართვაც 
კი ვერ მოხერხდება.

იგი ჯერ კიდევ საბჭოთა კავშირის დაშლამდე პროგ-
ნოზირებდა, თუ რა გველოდა იმ  შემთხვევაში, თუ არ 
განვავითარებდით წარმოებას და მხოლოდ ტურისტულ 
ქვეყნად ვიქცეოდით. კითხულობდა მისაღები იყო თუ 
არა ქართველი ხალხისთვის მხოლოდ მომსახურე ერის 
სტატუსი? რამდენ სიძნელეს შექმნიდა ასეთი მომავალი, 

როგორ შეცვლიდა ჩვენი ცხოვრებ ის წესს, კულტურასა 
და მენტალიტეტს.

აქტიურად წერდა ენერგეტიკის შესახებ. სხვადასხ-
ვა სახის ენერგიების შექმნის თაობაზე, რომლის გარე-
შეც ქვეყანა მოწინავე, განვითარებულ დამოუკიდებელ 
ქვეყნად ვერასოდეს იქცევა. წერდა ნავთობის მოპოვე-
ბაზე, ატომურ ენერგეტიკაზე, ჰიდროელექტროსადგუ-
რების აშენებაზე...

გურამ ფანჯიკიძე ხშირად წერდა ჩვენს ტრადი-
ციებზეც, ზოგჯერ უკვე დრომოჭმულ და დასაგმობ 
ადათ-წესებზე, წუხდა ქართველი ბავშვების ერთი ნა-
წილის დიდ წონაზე, რაც მათი არასპორტული ცხოვრე-
ბით იყო გამოწვეული. არ უნდოდა რომ ისინი დონდლო 
და მოუქნელნი ყოფილიყვნენ.

ხშირად წერდა მეცნიერებაზე, მის მომავალზე, 
ხარობდა ქართელი მეცნიერების თუ სპორტსმენების, 
მსახიობების თუ მომღერლების, მოცეკვავეების თუ 
ხელოვნების სხვა დარგის წარმომადგენლების წარმა-
ტებით. ყველა ეს ხალხი მასში დასაყრდენს და მხარდამ-
ჭერს ხედავდა.

ყველა ის მტკივნეული საკითხი, სისუსტე და უარ-
ყოფითი მხარე, რომელზეც გურამ ფანჯიკიძე წერდა, 
უზარმაზარი, ერთიანი ქვეყნის არსებობის პირობებში 
კარგად არ იგრძნობოდა, საჭირო იყო გონიერი, ჭკვიანი, 
ფხიზელი ადამიანის თვალი, რომ ყველაფერი ეს დროზე 
შეემჩნია და განგაში აეტეხა.

საბჭოთა კავშირის დაშლას ძნელად თუ ვინმე 
წარმოიდგენდა. მაგრამ ეს უზარმაზარი, ძლიერი სა-
ხელმწიფო მაინც დაიშალა. ამაში დიდი როლი ითამაშა 
დასავლეთმა, კაპიტალისტურმა სამყარომ, რომელსაც 
აშინებდა ეს სახიფათო ექსპერიმენტი, რომელიც კერძო 
საკუთრებას ემუქრებოდა და ყველაფერი იღონა, რომ 
სოციალისტური იდეა დამარცხებულიყო.

ამ უზარმაზარი სახელმწიფოს დაშლის შემდეგ 
წარმოიშვნენ სახელმწიფოები, რომელთა წინაშეც წარ-
მოიშვა დილემა როგორ ეპოვათ თავისი თავი, საკუთარი 
მეობა, ეროვნული იდეა თუ ეროვნული ორიენტირები, 
რომელთა გათვალისწინებითაც გააგრძელებდნენ არ-
სებობას.

სოციალიზმის დამარცხება კაპიტალიზმის დაბრუ-
ნებას მოასწავებდა და, სამწუხაროდ, იგი დაგვიბრუნდა 
კიდეც თავისი თავდაპირველი, ველური სახით, რომელ-
მაც ბევრი უბედურება მოიტანა.

ახალმა რეალიებმა აქამდე უცნობი მრავალი პრობ-
ლემის წინაშე დაგვაყენა, ბევრი გადაუჭრელი ამოცანის 
წინაშე დავდექით. არ ვიცოდით თუ საით წავსულიყა-
ვით, როგორი მმართველობის ტიპი აგვერჩია, როგორ 
შეგვეჩერებინა ჩვენი ყოფილი მოკავშირეების აგრესია, 
ტერიტორიალური პრეტენზიები, როგორ გვემართა 
ჩვენი პატარა ნავი აბობოქრებულ ოკეანეში, როგორ 
გავმკლავებოდით ჩვენი ქვეყნის პოლიტიკურ თუ ეკო-
ნომიკურ პრობლემებს.

სამწუხაროდ, არეულმა მსოფლიომ, ჩვენს წინაშე 
დამდგარმა გარემოებებმა, ძველი სისტემის ნგრევამ, 
ახლის ჩამოუყალიბებლობამ, გარდამავალი პერი-
ოდის სირთულეებმა, ტერიტორიალური მთლიანობის 
დარღვევამ, ლტოლვილების გაჩენამ, სამოქალაქო 
ომმა, იმ ქაოსმა, რომელმაც მოიცვა ქვეყანა, ამოსუნ-
თქვის საშუალება არ მოგვცა, არც იმის ხანგრძლივი 
ფიქრის დრო და საშუალება მოგვცა, თუ როგორ და 
რა გზით გვეშველა გასაჭირში ჩავარდნილი ქვეყნი-
სათვის. 

აფხაზეთის ტრაგედიიდან, ჩამოსული, დაფიქრებუ-
ლი და დამწუხრებული გურამ ფანჯიკიძე, ბევრს ფიქ-
რობდა ამ მეტად რთული პრობლემების შესახებ, მათი 
გადაწყვეტის გზებსა და მეთოდებზე.

თავისი ხედვა, თუ რა პრობლემების წინაშე ვდგა-
ვართ და რა უნდა ვიღონოთ იმისათვის, რომ გადავრ-
ჩეთ, მან ჩამოაყალიბა ჯერ თავის წიგნში აფხაზეთზე, 
რომელიც მან რომან მიმინოშვილთან ერთად დაწერა, 
ხოლო უფრო გვიან კი თავის ვრცელ მოხსენებაში _ 
„საით  მიდის ქართველი ერი?”, რომელიც მას 1997 წლის 
სექტემბერში შემოქმედებითი კავშირების გაერთიანე-
ბულ მეოთხე პლენუმზე, როგორც მწერალთა კავშირის 
თავმჯდომარეს უნდა წაეკითხა. ეს მოხსენება მან დაწე-
რა 10 დღით ადრე გარდაცვალებამდე და მასში ჩადო 
არა მარტო შექმნილი სიტუაციის ანალიზი, არამედ კონ-
კრეტული რჩევები, რაც უნდა გაკეთებულიყო ქვეყნის 
ხსნისათვის, საზოგადოებას კი მოუწოდებდა ეფიქრათ 
თუ რა გზებით, რა საშუალებებით, რა მანქანებით გა-
დავწყვიტოთ ეს სასიცოცხლო ამოცანები. ამავე დროს, 
ის აფრთხილებდა საზოგადოებას, რომ „თუ გამოსა-
ვალს ვერ ვიპოვით და ვერ დავძლევთ ამ პრობლემებს 
- მაშინ გარდუვალი დაღუპვა გვემუქრებაო”.

გურამ ფანჯიკიძემ კარგად იცოდა, თუ ვისგან რო-
გორ უნდა დაგვეცვა გლობალიზაციის პირობებში ჩვენი 
მოსახლეობა, განსაკუთრებით კი ახალგაზრდობა, გვეხ-
სნა იმ მავნე ზეგავლენისაგან, რასაც ისინი აწყდებიან 
ყოველდღიურ ცხოვრებაში.

ამ მხრივ მისი ჩამონათვალი ასე გამოიყურებოდა:
„ძალადობისა და სექსის აღვირახსნილი პროპაგან-

და, ირგვლივ გამეფებული კორუფცია, უსამართლობა, 
უდისციპლინობა, უსაქმურობა, ნებისმიერი გზებით 
გამდიდრებისაკენ ლტოლვა, ადამიანის სიცოცხლის დე-
ვალვაცია, სადისტური   მკვლელობები, ნარკომანია, გა-
ნუკითხაობა, უკანონობის დამკვიდრება, საზოგადოებ-
რივი აზრის უგულვებელყოფა, მაფიოზური კლანების 
სრულიად აშკარა მოქმედება, მდიდარ დამნაშავეთა 
დაუსჯელობა, უქონელთა გაქელვა და აბუჩად აგდე-
ბა...“

მწერალი შესანიშნავად აცნობიერებდა, რომ მარ-
ტო მოწოდებებით ასეთი მძიმე სოციალური უკუღმარ-
თობების დაძლევა იოლი არ იქნებოდა, ამიტომ საზოგა-
დოებას მოუწოდებდა აქტიური ქმედებისკენ.

ეს მისი ბოლო ნაწერი და გაფრთხილება იყო. ბოლო 
გაჟღერება საკუთარი და ერის ტკივილისა. გაჭირვე-

ბულ მდგომარეობაში მყოფი ხალხის სულისკვეთების 
ამოკვნესება...

ათი დღის შემდეგ იგი დაიღუპა. პრობლემები კი 
დარჩა, რომელიც შემდგომმა თაობებმა უნდა გადაჭრან 
თუ კი გვინდა, რომ სამშობლო გვქონდეს და საქართვე-
ლო ისევ მოიხსენიებოდეს მზისქვეშეთში.

20-გვერდიანი მოხსენება წაუკითხავი დარჩა, თუმ-
ცა, უფრო გვიან იგი დაიბეჭდა გაზეთ „საქართველოს 
რესპუბლიკაში”, ხოლო შემდეგ ჩვენს მიერ ხშირად 
მოხმობილ კრებულში „გურამ ფანჯიკიძე _ მაძიებელი 
სული” (15-35 გვ.)

მთელი ეს მოხსენება, არის შესანიშნავი დოკუმენტი 
იმ დიდი პატრიოტული გრძნობისა და სულისკვეთებისა, 
რითაც იყო გამსჭვალული მწერალი და პუბლიცისტი 
სიცოცხლის უკანასკნელ დღემდე. იგი მოგვიწოდებდა 
სამშობლოზე ზრუნვისა და თავდადებისაკენ, რათა გან-
გვეხორციელებინა ეროვნული იდეა.

ქართულ იდეაში კინ იგი პირველ რიგში გულისხ-
მობდა საქართველოს მთლიანობის შენარჩუნებას, 
ქართული ენის სახელმწიფოებრიობას საქართველოს 
მთელ ტერიტორიაზე, დემოგრაფიული პრობლემების 
გადაჭრას, ზრუნვას ყველასათვის, რაც  გამოხატავს 
ქართველი ერის სულსა და გონებას. ინტელექტუალურ 
სიმაღლეს, ხასიათს და თვითმყოფადობას. სწორ ურ-
თიერთობას საქართველოში მცხოვრები სხვა ეროვნე-
ბის ადამიანებთან, ზრუნვას და გაფრთხილებას საზღ-
ვარს მიღმა მცხოვრები ქართველებისადმი, მიუხედავად 
სარწმუნოებისა, ხასიათის ეროვნულობის შენა რჩუნე-
ბას, რომ ჩვენი პატრიოტიზმი მოკლებული უნდა იყოს 
ამბიციურობას, ყოყოჩობას, პროვინციალობას, სხვათა 
უპატივცემულობას, უნდა ვიცოდეთ, თუ როგორი უნდა 
იყოს თავისუფალი, მაგრამ პატარა, ათასგვარი პრობ-
ლემების წინაშე მდგარი სახელმწიფოს მოქალაქე, რომ 
შეინარჩუბოს დამოუკიდებლობა, დემოკრატია და, რაც 
მთავარია, ეროვნული თვითმყოფადობაო. ამავე დროს, 
იგი მოგვიწოდებდა, რეალურად შეგვეფასებინა ჩვენი 
თავი, ჩვენი ძალები: „ჩვენ არავიზე უკეთესები არა ვართ, 
მაგრამ არავისზე ნაკლები არ გახლავართო” (34).

20 წლის შემდეგ
20 წელი გავიდა გურამ ფანჯიკიძის გარდაცვა-

ლებიდან, „ნელ-ნელა, _ წინასწარმეტყველებდა გუ-
რამ ბენაშვილი, _ გაფერმკრთალდება და დავიწყების 
ნისლს შეერევა მხოლოდ გურამ ფანჯიკიძის მიწიერი 
სახე, მისი ცოცხალი პორტრეტი, რაოდენ სამწუხა-
როც არ უნდა იყოს, ეს ასე იყო და ასე იქნება, მაგრამ 
სანუგეშო ის არის, რომ მისი ღირსეული სულიერი 
მემკვიდრეობა შეიფარებს და აცოცხლებს ამ განუ-
მეორებელი პიროვნების მარად მღელვარე და მაძი-
ებელს სულს...” (48).

20 წელი თითქოს ბევრი არ არის, მაგრამ დღევან-
დელმა მეტად დინამიურმა პროცესებმა ბევრი რამ 
შეცვალა ამ ქვეყანაზე, მართალია, ჯერ კიდევ საკმაოდ 
არიან ადამიანები, რომელთანაც ერთად ცხოვრობდა 
და მოღვაწეობდა გურამ ფანჯიკიძე, ბევრს კარგად 
ახსოვს მისი პიროვნება თავისი აქტიური ქმედებებით, 
ჯერ კიდევ დარჩა თაობები, რომელთათვისაც ძვირფა-
სი იყო მისი რომანები, მოთხრობები, მგზნებარე პუბ-
ლიცისტიკა, მის მიერ საზოგადოებისათვის სწორად 
დასმული დიაგნოზები და პროგნოზები.

მაგრამ, ახლა წამოვიდა თაობები, რომლებიც შე-
დარებით  ნაკლებად იცნობენ მის ნაწერებს, როგორც 
მხატვრულ ნაწარმოებებს, ისე პუბლიცისტიკას. მის შე-
სახებ უფრო ყურმოკრული ამბებით მსჯელობენ. არა-
და, თუ ისინი მის შემოქმედებას კარგად გაეცნობიან, 
მიხვდებიან, რომ მწერალი სწორედ მათზე, მათ მომა-
ვალზე წერდა. იგი კარგად ხედავდა ყველა იმ საფრთხეს 
და სნეულებას, რომელიც ჩვენს ერს სჭირდა და ხშირად 
ტეხდა განგაშს, მისი გამოსწორების რეალურ გზებზე 
მიუთითებდა.

როგორი იყო და არის მისადმი საზოგადოების და-
მოკიდებულება? სამწუხაროდ, სხვადასხვაგვარი. იგი 
იცვლებოდა იმისდა მიხედვით, თუ როგორი იყო კო-
ნიუნქტურა, სხვაგვარად, დამოკიდებული იყო იმაზე, 
თუ ვინ მოვიდოდა ხელისუფლების სათავეში. რაღაც 
უცნაური რამ დაებედა, მას ხან დევნიდნენ, ხან კი პე-
დესტალზე აჰყავდათ. როცა მან თავისი რომანი „თვალი 
პატიოსანი” გამოაქვეყნა, წინასწარ იცოდა, თუ რაზე მი-
დიოდა. როგორც ამაზე უფრო გვიან შოთა ნიშნიანიძე 
წერდა, ამ პერიოდში ასეთი კრიტიკული ნაწარმოების 
გამოქვეყნება დიდი რისკი იყო და თავის გაწირვას ნიშ-
ნავდა. მის ავტორს დიდი უსიამოვნებაც შეხვდა, ფაქ-
ტიურად, მას რაღაც შინა პატიმრობის მსგავსი რამე 
ჰქონდა მისჯილი, სამაგიეროდ, როცა ხელისუფლება 
შეიცვალა, მას ასეთი კრიტიკული პათოსი მოუწონეს და 
წაახალისეს. 

შემდგომში, გამსახურდიას დროს, როცა საბჭოთა 
კავშირი დაიშალა და საქართველომ დამოუკიდებლობა 
აღიდგინა, გურამ ფანჯიკიძე, რომელიც წინა რეჟიმს 
ყველაზე მეტად აკრიტიკებდა, ახალი მთავრობისაგან 
თვითონ აღმოჩნდა დევნილი და „წითელ ინტელიგენ-
ტად” გამოცხადდა. თუმცა, ეს არც ისე მოულოდნელი 
იყო, რადგან იგი მეტად სკეპტიკურად უყურებდა და 
აკრიტიკებდა პოსტკომუნისტურ საქართველოში ხე-
ლისუფლებაში მოსულ პირველ მთავრობას, რომელიც, 
მისი აზრით, ძირითადად დილეტანტებისა და ავანტი-
ურისტებისაგან შედგებოდა და თავისი ურთიერთმტ-
რობით, სახელმწიფოს მართვის სრული უცოდინარო-
ბით არიეს ქვეყანა და სამოქალაქო ომამდე მიიყვანეს. 
ეს დაპირისპირება მწერალსა და ხელისუფლებას შორის 
მისი წიგნების საჯაროდ დაწვით დამთავრდა. 

განვლილი 20 წლის მანძილზე ცალკეული გამომ-
ცემლობების ინიციატივით გამოიცა „თვალი პატიოსა-
ნი“; ახალი რედაქციით დაიბეჭდა „ეშმაკის ბორბალი”. 

მოთხორებების კრებული „კვალი ზღვაზე”, 2005 წელს 
გამოვიდა ჩემი პატარა წიგნი გურამიზე სათაურით: 
„ჟამი შობისა და ჟამი სიკვდილისა”, სადაც შევეცადე 
გამეშუქებინა სიკვდილ-სიცოცხლის პრობლემა გურამ 
ფანჯიკიძის ცხოვრებასა და შემოქმედებაში”, რომელიც 
მანამდე მთლიანად „ლიტერატურულ საქართველოში” 
დაიბეჭდა.

როგორც უკვე ვთქვი, ფართოდ აღინიშნა მწერლის 
დაბადების 70 და 80 წლისთავები, ხოლო სამების ტაძ-
რის საკონფერენციო დარბაზში მწერალთა კავშირმა 
გამართა გურამ ფანჯიკიძის გახსენების საღამო...

ჩვენი დამოუკიდებლობის გამოცხადებიდან მეოთ-
ხედი საუკუნე გავიდა. სამწუხაროდ, ის პრობლემები და 
გადაუჭრელი საკითხები, რომელიც მწერალს აწუხებდა, 
თითქმის ყველა დარჩა: ისევ გვაწუხებს ტერიტორი-
ალური მთლიანობის დარღვევა, რომელიც კიდევ უფრო 
გართულდა. აფხაზეთს ცხინვალის რეგიონიც დაემატა. 
ყოველდღე მოწმე ვართ საზღვრების გადმოწევის და 
მავთულხლართების გაბმისა, ჩვენი მოსახლეობის გა-
ტაცების.

ვერ შეისრულა თავისი ნატვრა გენო კალანდიამ, 
ვერ შეუსრულა დანაპირები გურამ ფანჯიკიძეს მიცემუ-
ლი მისი დაკრძალვის ჟამს, რომ თუკი იგი დაბრუნდებო-
და სოხუმში, თავის ბინაში მის სურათს იმ სარკმელთან 
დაკიდებდა, საიდანაც მას უყვარდა ძველი დიოსკურიის 
ხილვა და ნათება (207).

ვაი, რომ გენოც და ბევრი სხვა ლტოლვილიც გარ-
დაიცვალა, ხოლო აფხაზეთი, ისევე როგორც ცხინვალი, 
ისევ რუსი ოკუპანტების ხელშია.

ისევ გვაწუხებს დემოგრაფიის პრობლემები. ჩვენი 
მოსახლეობა მცირდება. აშკარად გვეუბნებიან, რომ 
ჩვენ მომაკვდავი ერი ვართ და ხარბად უყურებენ ჩვენს 
ტერიტორიებს. ერთმა ჩვენმა „კეთილისმდომმა” ჩვენს 
ტერიტორიაზე სირიელი ლტოლვილების  დასახ ლებაც 
კი შემოგვთავაზა.

ისევ ცუდად მუშაობს ჩვენი ეკონომიკა, თითქმის 
სრულიად დაცარიელდა მთიანეთი, თბილისი დაემსგავ-
სა უზარმაზარ გაბერილ გომბეშოს, სადაც ცხოვრება 
სულ უფრო და უდრო ჭირს.

გაჩნდა იმის შიში, რომ საქართველოს  მიწებს გაასხ-
ვისებენ, ისე, რომ, როცა ჩვენი ხალხი გონს მოეგება და 
რაიმეს შექმნის სურვილი გაუჩნდება, აღარაფერის კე-
თების შანსი აღარ იქნება.

დაკნინებულია ჩვენი სულიერი ცხოვრება, საოც-
რად დაბალი დონეა განათლების სისტემაში, მძიმე 
მდგომარეობაა, როგორც საშუალო სკოლებში, ისე 
უმაღლეს სასწავლებლებში. მოსახლეობის მნიშვნე-
ლოვანი ნაწილი აქაურ სასწავლებლებს აღარ ენდობა 
და ცდილობს განათლება სხვაგან მიიღოს. ყველგან და 
ყველაფერში შეიმჩნევა ზერელობა და საოცარი არაპ-
როფესიონალიზმი.

სამწუხაროდ, დაიხურა მეცნიერებათა აკადემიის 
კვლევითი ინსტიტუტები. წინა ხელისუფლებამ ამ ინს-
ტიტუტების დაფინანსებას რელიგიური ორგანიზაცი-
ების რჩენა და წახალისება არჩია. ამ უსამართლობის გა-
მოსასწორებლად არც ახალმა ხელისუფლებამ გააკეთა 
რამე.

ქვეყანაში ისევ იმატა კრიმინალმა, ძარცვა-გლეჯამ 
და ნარკომანიამ, ფასები სულ მაღლა და მაღლა მიიწევს. 
გვემუქრებიან კომუნალური გადასახადების გაზრდით. 
გაძვირდა დოლარი. დაეცა ლარის მსყიდველობითი 
უნარი. არავინ ფიქრობს პენსიების გაზრდაზე. სანაგვე 
ყუთებში ისევ უამრავი ადამიანი იქექება და საზრდოს 
ეძებს, ქუჩებში უამრავი მათხოვარი თხოულობს შემწე-
ობას. სამწუხაროდ, მათხოვრობა უკვე აღარ ითვლება 
სამარცხვინოდ.

საშინლად მუშაობს ტელევიზიები, რომლებმაც 
იაფფასიანი, დაბალი დონის ინდური, თურქული და სამ-
ხრეთამერიკული სერიალებით გამოათაყვანეს ხალხი. 
საშინლად დაეცა ზნეობა. ცალკეული პარტიები, იმის 
ნაცვლად, რომ იბრძოლონ თამბაქოს მოწევის წინააღმ-
დეგ, რომელიც ანადგურებს ჩვენი მოსახლეობის ჯანმ-
რთელობას, იბრძვიან მარიხუანას ლეგალიზებისათვის. 
მეზობელ ქვეყნებში აკრძალულმა კაზინოებმა ჩვენს 
ქვეყანაში გაშალეს ფრთები, ბევრ ოჯახში დაატრიალეს 
უბედურება და უამრავი ადამიანის სიცოცხლეც შეიწი-
რეს.

საოცრად გაიზარდა ზღვარი მდიდარ და უქო-
ნელ ადამიანებს შორის. მდიდარი ადამიანები მშვე-
ნივრად მოკალათდნენ ხელისუფლებაში, მარტო 
პარლამენტში 43 მილიონერი გვყავს, საკმაოდ არიან 
ისინი საკრებულოებშიც. ქვეყანაში არაფერი არ იზ-
რდება გარდა სამღვდელოებისა და ცეხებივით აშე-
ნებული ეკლესიებისა. ისინიც, ალბათ, იმიტომ რომ 
დაარწმუნონ  ხალხი იმაში, რომ თუკი ამქვეყნად 
არაფერი გეშველა, იმქვეყნიურ ცხოვრებაში მაინც 
გეშველებაო. ეს ფუნქცია ეკლესიას და სამღვდელო-
ებას ადრეც ჰქონდა. 

სწორედ ასეთ უმძიმეს, გვირაბის ბოლოს სინათლე, 
რომ არ მოსჩანს, დროში გვჭირდებოდა და გვჭირდება 
გურამ ფანჯიკიძის მსგავსი გულანთებული, პატრი-
ოტი ადამიანები, რომლებიც მოსახლეობის ჭირსა და 
უბედურებას გაითავისებენ და იბრძოლებენ გასაჭირში 
ჩავარდნილი ხალხის ინტერესების დასაცავად. ყველა-
ფერს გააკეთებენ ქვეყნის გადასარჩენად, ადამიანები, 
რომელნიც ვაჟა-ფშაველასავით შემოგვძახებენ: „ღმერ-
თო, შეაყვარე ქართველს ქართველი და საქართველო, 
რადგან ამ უკანასკნელს არა დაუშავებია რა...” ასე ერქ-
ვა გურამ ფანჯიკიძის ერთ-ერთ სტატიასაც, რომელიც 
ქვეყნისა და ხალხის სიყვარულისკენ, აქტიური ქმედები-
საკენ მოგვიწოდებდა.

მართლაც ძალიან ცუდ დროს წავიდა ამქვეყნიდან  
გურამ ფანჯიკიძე, მისი  მაძიებელი გონება, აქტიური და 
მართალი სიტყვა ძალზე გამოადგებოდა დღევანდელ 
გაჭირვებაში ჩავარდნილ საქართველოს...

ილია ბარამიძე _ 70 
70 წლისა შესრულდა ცნობილი ქართველი პოეტი 

ილია ანდროს ძე ბარამიძე. ამის გამო საქართველოს 
მწერალთა კავშირმა იუბილარს მისალმება გაუგზავ-
ნა. მისალმებაში ნათქვამია. 

ბატონო ილია! 
ჩვენო ერთგულო თანამოკალმევ! 
საქართველოს მწერალთა კავშირი, თქვენი მეგო-

ბარი ქართველი მწერლები გულითადად მოგესალმე-
ბიან ჩვენი სამწერლო ოჯახის ერთ-ერთ მშვენიერ და 
ორიგინალური ხელწერის მქონე შემოქმედს და გი-
ლოცავენ დიდმნიშვნელოვან თარიღს თქვენს ცხოვ-
რებაში _ დაბადების 70 წლისთავს. 

მართლაც რომ საამაყოა, რომ თქვენ ქართველ მწე-
რალთა იმ გუნდს ეკუთვნით, რომლის მწერლური თუ 
სულიერი ფორმირება ჩვენს დედა-უნივერსიტეტში 
_ თბილისის სახელმწიფო უნივერსიტეტში შედგა. 
პირველი ლექსები 1965 წელს გამოაქვეყნეთ გაზეთ 
„თბილისის უნივერსიტეტში”. ჯერ თსუ ახალგაზრ-
და მწერალთა წრის რიგითი წევრი იყავით, შემდეგ კი 
მისი გამგეობის თავმჯდომარე და ალმანახ „პირველი 
სხივის” სარედაქციო კოლეგიის წევრი. ერთი სიტყ-
ვით, ჩვენი ალმა-მატერის მადლი და მირონი ხვავრი-
ელად შეისრუტეთ და, ალბათ, ამანაც შეგაძლებინათ 
სულიერი სიწმინდის შენარჩუნება იმ ჯოჯოხეთურ 
სიტუაციებში, რომლებშიც დიდი ხნით ამოჰყავით 
თავი. 

ქართველი მკითხველი ინტერესით შეხვდა თქვენს 
ისეთ პოეტურ კრებულებს, როგორიცაა „ნაადრევი 
ყოჩივარდები” და „გაგრული რვეულიდან”. ამ კრე-
ბულებიდან თითქოს ალისფერი სისხლი მოედინება, 
ჩვენი ეროვნული სხეულიდან მომდინარე სისხლი. 
თქვენი პოეზიის ლირიკული გმირი ხომ ჩვენი თა-
ნამედროვეა, ჩვენი აპოკალიფსური ყოფის ლაბი-
რინთებში გზააბნეული, ხელის ცეცებით მავალი 
მოგზაური, ერთგული რომ რჩება წინაპართა სალო-
ცავებისა და შესაშური შეუპოვრობით ეზიდება მის 
წილ საჯილდაო ქვას. 

უყურადღებოდ არც ქართველი ბავშვები დაგი-
ტოვებიან, რომლებიც მუდამ დიდი დაინტერესებით 
კითხულობენ თქვენს საყმაწვილო ზღაპარ-პოემებს 
(„მრგვალეთი-გრძელეთი”, და „როგორ უშველა უბე-
დურებამ კატა ვასიას”). 

თქვენი პუბლიცისტური წერილების კრებული „იმე-
დის ცრემლი”, უპირველეს ყოვლისა, პროფესინა-
ლიზმითა და საქმის ცოდნით იპყრობს ყურადღებას. 

წლების განმავლობაში მსახურობდით ეროვნულ 
გვარდიასა და საქართველოს თავდაცვის სამინისტ-
როში საპასუხისმგებლო თანამდებობებზე. იბრძო-
დით აფხაზეთსა და სამაჩაბლოში, მკერდით იცავდით 
საქართველოს დამოუკიდებლობას და ვაჟკაცურად 
მოიხადეთ თქვენი ვალი სამშობლოს წინაშე. 

დაჯილდოებული ხართ ღირსების ორდენით. 
ჩვენო ილია! 
გულით გვახარებს, რომ სულ ახლახან საქართვე-

ლოს მწერალთა კავშირის გადაწყვეტილებით სულმ-
ნათი აკაკი წერეთლის პრემიის ლაურეატი გახდით. 

კიდევ ერთხელ სიყვარულით გილოცავთ საიუბი-
ლეო თარიღს ჩვენს ღირსეულ კოლეგასა და თანა-
მოკალმეს, დიდხანს სიცოცხლეს, ჯანმრთელობას 
და თქვენი სანუკვარი მიზნების განხორციელებას 
გისურვებთ. 

საქართველოს მწერალთა კავშირი

დაბადების 70 წლისთავთან დაკავშირებით,  ილია ბარამიძეს მიენიჭა  
აკაკი წერეთლის პრემია.

ვულოცავთ!

დედას

შორიდან, მკრთალად, როგორც ნისლიდან,
ვხედავ შენს თავშალს, დროით ფერშეცვლილს.
ჩემ საფერებლად შენ ვერ იცლიდი,
რომ მოიცალე, მე გაგექეცი.

მიხმობდა ლურჯი ფსკერი ბროლის ცის,
ქვეყნის დაპყრობა მსურდა ლექსებით.
შენს საფერებლად მალე მოვიცლი
და ძალიან გთხოვ, ნუ გამექცევი.

დედა და დედა

გამოვეთხოვე და მიწას ვანდე,
ხელებს, რომლებიც პაწიას მბანდნენ.
მათი პატრონი ონავარ ყმაწვილს,
„დედა ენას“ რომ მიშლიდა თვალწინ,
ასე მაცნობდა სანათესაოდ –
ორი დედა გყავს: მე და ესაო.
ორი საწყისი ჩემი კაცობის
დამდევდა ქვეყნის კიდითი კიდე.
დღეს ორი დედის ძუძუნაწოვი
პირველი დედის საფლავთან ვიდექ.
იქ მიიცრემლა ცივმა სამარემ
გამრჯე ხელები, სათნო ჭაღარა.
დავრჩი მეორე დედის ამარა,
პირველმა დედამ რომ შემაყვარა.

***
მომწყინდა, ხვალ თუ ზეგ
                       წავალ და მოგშორდები,
თითქოს სამუდამოდ
                        და მაინც დროებით.
უკვე დავიღალე შენი ოფოფებით,
ოფისებით და სამინისტროებით.
უკვე დავიღალე შენი ჯინჯილებით,
შენი ზეიმით და შენი სატირალით,
სოფელში წარსული და 
                         პატარა ბიჭი მელის –
ქაღალდის ნავების ფლოტის 
                                    ადმირალი.

ძველ მოტივზე

მე, შენი მკერდის პეშვით მდნობელი,
ღონემიხდილი შენი აღმართით,
ყოველი ნახვით გემშვიდობები
და არასოდეს ვამბობ „ნახვამდის!“
რადგანაც ჩემთვის, ცბიერო გოგო,
მოგივლენია შვებად განცდები,
მე შენს უძირო თვალებთან როგორც
უფსკრულის პირთან შევბარბაცდები.
და შუქმოსილი შენი ლამპრებით
ფეხქვეშ გაგიფენ ამ საღამოს ცას.
თუმცა, ძველია ეს ყველაფერი,
როგორც ახალი მთვარის ამოსვლა.

პარადოქსი

გადიან წლები, მე ვბერდები 
                  შენ კი მშვიდდები
თუ მეჩვენება? – გამცვეთია 
                  ქარში მე ფრთები,
მაშინ ვმარცხდები, როდესაც შენ 
                  გიპყრობ შეტევით,
მაშინ ვიმარჯვებ მე, როდესაც
                  უხმოდ გნებდები.

უცნაური გრძნობა

გრძნობას ჯერაც განუცდელს და უნახავს 
განვიცდი და მგონი, სასაცილოც ვარ – 
ვმადლობ, ვისაც ჩემზე მეტად უყვარხარ, 
ჩემზე მეტად სხვა თუ გიყვარს, გილოცავ! 
მე ყველაფერს ავიტან და გავწირავ. 
არც შეხვედრებს გაგიხსენებ ადრინდელს, 
რომ შენ, ქცეულს ჩემი სულის ნაწილად, 
მომავლისკენ გზები გაგიადვილდეს. 
დროს თან ახლავს ავიცა და კარგიცა, 
ბედისა და უბედობის დროშიაც, 
გწამდეს, ჩემი სიყვარული დაგიცავს – 
შენს მუხლებზე ნაფერები გოშია.

***
– კმარა, მოთმენა კმარა,
მომწყინდა შენთან წოლა!
ქალმა დატოვა ქმარი
და ნიავს გაჰყვა ცოლად.
არ ამტყუნებდა არვინ
მიამიტსა და ხიხოს. . . 
მიტოვებული ქმარი
ერთ დროს გრიგალი იყო.

ნ – მს.

წახვედი, ახლა სხვასთან ერთობი
და უშენობა მტკივა კვნესამდე.
რას იზამ კარგო, ჩვენი ერთობა
ან ღმერთს არ სურდა, ან სხვა, მესამეს.
ყოველ დღეს შენზე ფიქრი მოჰქონდა,
დღეს კი ქუჩაში მავალს თავდახრით
წინ შემეფეთა შენი გოგონა,
სულ დედას ჰგავდა ის მამაძაღლი

***

აღარ ყიდულობ უკვე მიმოზებს,
სარკეში ცქერამ დაჰკარგა აზრი.
ასაკი, ქალს რომ გაცვლი ღვინოზე,
გიახლოვდება პანტერას ზლაზვნით.
შენ, ჭადარივით ქარებმა გძარცვეს
და ფოთოლ – ფოთოლ წაგართვეს დღენი.
ხელისგულიდან გიკენკავს მარცვლებს
ფრთამოტეხილი ბავშვობა შენი.

ი – ს

ბავშვობის გაზაფხულს ხსოვნიდან ვერ წაშლი,
პირველ სიყვარულსაც ვერ წაშლი ხსოვნიდან,
როდესაც ალუჩა გაეხვა ზეწარში,
მე შენი უმანკო ღიმილი მომინდა.
სადა ხარ!
                 ვიხსენებ შენს ტუჩებს ვნებიანს
და ვიცი, არ მელის სიმშვიდე დღეს და ხვალ. . . 
ხარ შვილიშვილების ლამაზი ბებია
თუ მხოლოდ შვილების ლამაზი დედა ხარ?
ბედნიერი გაქვს ცხოვრების შუადღე
თუ წლებმა ჩაგიქრეს თვალებში მუხტები,
ან ჩემი ლექსები შენამდე თუ აღწევს,
ან როცა კითხულობ, ვიზეა, თუ ხვდები?
რატომღაც მგონია, ეს ლექსი მოგძებნის,
შემოგყრის ნაღველსაც და მოგგვრის ღიმილსაც,
სხვა რაღა! 
                  გფარავდეს ცით ანგელოზები,
პოეტს სიყვარულში იღბალი ვინ მისცა!

მ ე გო ბ რო ბ ი ს  მ ე რ ი დ ი ა ნ ი

აღორძინებული ტრადიცია

ედუარდ მელიტონიანი 
– სომხეთის მწერალთა კავშირის თავმჯდომარე

ლექსი ნათქვამი თბილისზე 

როცა პირველად ვნახე თბილისი, 
თითქოსდა მკერდთან ისარი დამკრეს, 
თითქოს პირველად ვიგემე ტრფობა, 
თითქოს თევზივით მოვედე ანკესს. 
ქალაქია თუ დიდი თეატრი? 
გუგუნებს, მღერის ის ათას ხმაზე, 
განბანილია მტკვრის მღვრიე წყალში, 
ვარსკვლავთა ჯიღა ადგია თავზე. 
ო, ეს სახლებიც, ჯამბაზებივით 
ერთურთს მხარი-მხარ მოჰკიდებიან, 
ხან ათინათთან იწყებენ თამაშს, 
ხან რძისფერ ნისლში იმალებიან. 
აქ, სამ ენაზე საიათნოვა 
მღეროდა, სიტყვის ჯადო-თილისმა, 
ვერ მოერევა პოეტს სიკვდილი, 
ეს კარგად იცის დედა-თბილისმა. 
ანგელოზების ისმის გალობა, 
ციდან ვარდების ცვივა ფანტელი, 
ლოცავს პოეტებს მიწაც და ზეცაც 
და ნარიყალას ადგას ნათელი.
პოეტებს მუდამ უყვართ ერთურთი 
ქვეყნებს კი მაინც ომი სწყურიათ, 
დაწყევლილია, ვინც მტრობას თესავს, 
ვარდის ეკალით დაისრულია. 
და დგას პოეტი ხელებგაშლილი, 
მთაზე აღმართულ ჯვარს მოგაგონებს, 
სიტყვა – რომელიც არავის ესმის, 
გადაჰფენია მაღალ მთა-გორებს, 
ამ ხმას დაეძებს სული დევნილი 
და ორღანების მაღალი ყელი, 
ისმის ზეციდან: – გიყვარდეთ ყველა 
და გაუწოდეთ ერთმანეთს ხელი. 
ერთ მხარეს მტკვარი მოედინება, 
მეორე მხარეს მდინარე ღვინის, 
შეგხვდება ქალი მაყვლისთვალება
და ღვინოსავით შეგასმევს ღიმილს. 
აქ ფიროსმანი ხატავდა ზეცას, 
აქ მებადური ეშხით მღეროდა 

და როგორც ქვიშის ოქროს მარცვლები 
ღვთიური ჰანგი განიბნეოდა. 
დავლიოთ მათი შესანდობარი, 
ვინც ვერ მოესწრო ამ დილას მზიანს, 
ვინც ჩაიარა მტკვარივით მდორედ 
და ღვინოსავით ვინც დაილია. 
აქ, ამ ქალაქში ყველა ვაჟკაცი 
ცეკვავს ცეცხლივით ვნებააშლილი
და გამძლეობის თოკზე გადადის 
მუშაითივით ხელებგაშლილი. 
აქ კიკაბიძე დადის ქუჩებში, 
აქ „ჩიტო-გვრიტო” ჰიმნია ძმობის, 
აქ სტუმარს უფლის კაცადა სთვლიან 
და გლოცავს მტკვარი, მნახველი ყოვლის. 
აქ მთაა წმინდა, მგოსანთ სავანე, 
აქ ცაა ლურჯი და უნაპირო 
უნდა უცქირო თბილისის ზეცას, 
თუ გინდა გული გაიაპრილო. 
მტკიცეა ძმობის სიტყვა და ფიცი, 
ისე ტკბილია, ვით დედის ნანა, 
აქ კანონია სიტყვის კაცობა 
და ყველა კანონს აქვს თავის ძალა.
ნარიყალასთან ჩაივლის მტკვარი 
მიესალმება მეტეხს, მადათოვს, 
ქართველ პოეტებს მოვუხმობ ისე, 
როგორც ჰაოსი ეძახდა ქართლოსს. 
და გამიხსნიან გულს, როგორც კარებს, 
და ღვინო თასში დაიწყებს ციმციმს, 
უხმო ლოცვაა ჩვენი ამბორი, 
არ უნდა სიტყვა და ფიცი-მტკიცი. 
და მეჩვენება მტკვარზე ტივები, 
ყარაჩოღლები შავი ჩოხებით
და აივნებზე აბანოებთან 
გადმოფენილი ჭრელი ნოხები. 
ათასი ფერი ამირევს მზერას, 
სმენას დაათრობს ზურნა და საზი, 
ხან მეომარი მომელანდება, 
ხან ლამაზმანი, ხან ოინბაზი. 
შემოგველია ღამე ქეიფში 
და სხივით მავსებს დილა მზიანი, 
შენ ხარ ქალაქი ჩემპიონების 
გაფრინდაშვილის, პეტროსიანის. 
ჩემო თბილისო, ჩემო თილისმავ, 
შენთან სტუმრობა ყოველთვის მსურდა, 
შენ ხარ ჭადრაკის გაშლილი დაფა, 
სად სიყვარული იმარჯვებს მუდამ. 

თარგმნა მაყვალა გონაშვილმა 

ლეღვის ხე 

ლეღვის ხის ქვეშ ზიხარ შიშველი 
და წერ ლექსებს. 
შენ შეგიძლია, რომ მოწყვიტო 
მისი ფოთოლი და დაიფარო 
ისე, როგორც ეს ქნა ადამმა. 
შენმა ლეღვის ხემ გაუძლო დროს და 
ზამთრის ყინვებს, 
შენთვის ფიქრობ: 
არ ყოფილიყო ღალატი და 
მერე ჯვარცმა, 
ხომ ვერასოდეს ვერ აღდგებოდა, 
სწორედ ამისთვის 
მიუახლოვდი ლეღვის ხეს და 
ჩამოეკიდე მის მსხვილ ტოტზე, 
როგორც იუდა. 
მაინც როგორი უკვდავია ეს ლეღვის ხე _ 
მან თვითონ ნახა ადამი და 
ანუგეშა მერე იუდაც 
და თან ნაყოფი უწილადა ადამიანებს. 

თიბვა 

სინანულის და განსჯის გარეშე 
ვიმკი იმას, რაც არასდროს დამითესია. 
მე იმას ვიმკი რაც დავთესე _ 
არც მეტი და არც ნაკლები, 
სულ ეს არის თავიც და ბოლოც. 
ვთიბავ მდუმარე, თავთავია ჩემთვის მთავარი 
ხაოიანი წვეროებით და თავისი ოქროს ფერებით. 

*
შენ გაძევებენ აქედან ქვებით 
და წყლის ტალღები 
დასავლისკენ მიგაქანებენ 
და მხოლოდ ხალხი ინახავს მაინც, 
დაფარული ზიზღის ბადით, 
ზრუნვად ქცეულ სიყვარულის ბრწყინვალებას. 
*
როცა წელიწადში ერთხელ მიდიხარ 
შენი მშობლების საფლავზე, 
ისინი შენ გპატიობენ, 
რადგანაც სხვა არაფერი შეუძლიათ 
 მიცვალებულებს. 

თარგმნა ბაღათერ არაბულმა 

ქართულ-სომხურ ლიტერატურულ ურთიერთო-
ბებს დიდი ისტორიული ტრადიცია აქვს, ბოლო 15 
წლის მანძილზე კი განსაკუთრებული აქტიურობითა 
და თარგმნილი ლიტერატურის სიუხვით გამოირ-
ჩევა. ეს ის პერიოდია, როცა სომხეთის მწერალთა 
კავშირს ლეონ ანანიანი ჩაუდგა სათავეში. საქართ-
ველოს დიდი მეგობარი, დახვეწილი ინტელიგენტი 
და გულისხმიერი პიროვნება. მის სურვილს, ააღორ-
ძინოს ორი ქვეყნის ლიტერატურული ტრადიციები 
დიდი ინტერესით ეხმიანებიან საქართ-
ველოს მწერალთა კავშირიდან რევაზ 
მიშველაძე და მაყვალა გონაშვილი. ამ 
ურთიერთობების შედეგი კი გასაოცა-
რია: – სომხური პოეზიისა და პროზის 
ანთოლოგიები ქართულად; ქართული 
პოეზიის, პროზის, ახალგაზრდული 
პოეზიის ანთოლოგიები ქართულად; 
გაგიკ დავთიანისა და ლეონ ანანიანის 
წიგნები ქართულად; ლიტერატურული 
ფესტივალები სომხეთში ქართველ მწე-
რალთა მონაწილეობით; ვაჟა-ფშაველას 
საიუბილეოდ კავკასიელ ახალგაზრდა 
მწერალთა ფესტივალი საქართველო-
ში; სომხურ-ქართული ორენოვანი ჟურ-
ნალი „ხიდი”, რომელსაც ღირსეულად 
რედაქტორობდა მართლაც ორ ერს შო-
რის კეთილ ხიდად ქცეული ბრწყინვალე ქალბატონი 
ანაიდ ბოსტანჯიანი. 

ამ წლებში სომხურად გამოდის: რევაზ მიშვე-
ლაძის, ოთარ ჭილაძის, გურამ ოდიშარიას, ირაკ-
ლი სამსონაძის რომანები სომხურად (მთარგმნელი 

ანაიდ ბოსტანჯიანი), მაყვალა გონაშვილის ლექსე-
ბის კრებული (მთარგმნელი გაგიკ დავთიანი), თა-
მარ გაბროშვილის ლექსები (მთარგმნელი მაყალა 
გეურქოვა). ორი ქვეყნის ლიტერატურულ ურთიერ-
თობებში განსაკუთრებით აღსანიშნავია გივი შაჰ-
ნაზარის როლი, რომლის ბრწყინვალე თარგმანები 
სომხურიდან ქართული ლიტერატურის საგანძურს 
მიემატა. ასევე უნდა აღვნიშნოთ სომეხი აკადემიკო-
სის, ქართველოლოგის ჰრაჩია ბაირამიანის წვლი-

ლი, რომელმაც 50-ზე მეტი ქართველი მწერლის ნა-
წარმოები თარგმნა სომხურად. 

წელს კი განსაკუთრებით აღსანიშნავია გაგიკ 
დავთიანის უბრწყინვალესად თარგმნილი ქართული 
პოეზიის ანთოლოგია, რომელშიც შესულია: ანა კა-

ლანდაძის, ჯანსუღ ჩარკვიანის, ბესიკ ხარანაულის, 
ნაილი ნეკერიშვილის, რენე კალანდიას, ენვერ ნი-
ჟარაძის. მზია ხეთაგურის, ვანო ჩხიკვაძის, დავით 
მჭედლურის, დოდო ჭუმბურიძის, ემენ დავითაძის, 
ბორენა ჯაჭვლიანის, ვახტანგ ხარჩილავას, ბაღა-
თერ არაბულის, ვაჟა ხორნაულის,  ბადრი ქუთა-
თელაძის, ბათუ დანელიას, ნუგზარ კობერიძის, 
გურამ ოდიშარიას, დალილა ბედიანიძის, შარლო-
ტა კვანტალიანის, დავით შემოქმედელის, გიგი სუ-

ლაკაურის, მანანა ჩიტიშვილის, მიხეილ 
ქურდიანის, მაყვალა გონაშვილის, ბელა 
ქებურიას, თამაზ ბაძაღუას და სხვათა 
ნაწარმოებები.

კარგი საჩუქრები მიიღეს წელს სო-
მეხმა პატარებმაც: მაყვალა გონაშვი-
ლის ზღაპრები სომხურად (მთარგმნელი 
ედუარდ მელიტონიანი). სწორედ ედუარდ 
მელიტონიანმა თარგმნა ბაღათერ არაბუ-
ლის ლექსებიც, რომელსაც მალე წიგნად 
მიიღებს სომეხი მკითხველი. ედუარდ 
მელიტონიანის წიგნმა „ადამიანი და წიგ-
ნი” კი ქართველი მკითხველის მოწონება 
დაიმსახურა (მთარგმნელები – გივი შაჰ-
ნაზარი, ბაღათერ არაბული, მაყვალა გო-
ნაშვილი, ანაიდ ბოსტანჯიანი, ნანა ახო-
ბაძე, დიანა ტერ ბაღდასაროვა). 

ორი ქვეყნის ლიტერატურული ურთიერთობების 
განმტკიცებისათვის მაყვალა გონაშვილი სომხეთის 
მწერალთა კავშირის საპატიო წევრად მიიღეს და მე-
გობრობის მედლით დააჯილდოვეს. 

რევაზ მიშველაძის ახალი რომანი
საქართველოს სახალხო მწერლის, რუსთა-

ველის პრემიის ლაურეატის, ნობელის პრე-
მიის ნომინანტის რევაზ მიშველაძის ამ ახალ 
რომანში მოთხრობილია იმის შესახებ, თუ 
როგორ აშენებდნენ საქართველოს უკეთესი 
შვილნი ეროვნულ სახელმწიფოს და როგორ 
შეცვალა თუნდაც ბოლო სამასი წლის გან-
მავლობაში ერის ფსიქიკა ულმობელმა დრომ 
და უბედო ბედმა.

„წამება” რევაზ მიშველაძის მესამე რო-
მანია. პირველი - „ჩურჩულს გადაჩვეული 
კაცი” (2011 წ.) წლის საუკეთესო რომანად 
იქნა აღიარებული. მეორე - „ციყვი ბორ-
ბალში” (2016 წ.) ნობელის პრემიაზეა წარ-
დგენილი. „წამება” ქართველი პროფესო-
რის დრამატულ ცხოვრებაზე გვიამბობს ამ 
ჩვენს გაუსაძლის დროში.

გურამ ჭავჭანიძე
თამთას

ექსპრომტი ჩემს შვილს, თამთას  
მისი ქორწილის დღეს
გაუმარჯოს დღეის დღეს,
როგორც უფლის წყალობას,
როგორც თამთას ზეიმს და
როგორც გარდუვალობას.

ისე მეამაყება
შენი ხელგარჯილობა,
როგორც შენი აღმასვლა.
როგორც შენი გმირობა,

გაუმარჯოს ყველას, ვინც
შენი ფასი იცოდა,
არსად არ მიგატოვა,
შენი ცოდვით იწვოდა,

ვისაც შენი სწამდა და 
ვისაც შენი სჯეროდა,
ვინაც ამ დღეს ნატრობდა,
ვინაც ამ დღეს ელოდა.

გაუმარჯოს, ვინც მარტო
არასოდეს დაგტოვებს,
გიერთგულებს ბოლომდე,
არსად არ მიგატოვებს.

გაუმარჯოს ჩემს ანზორს,
მის ბედნიერ გაცნობას,
მის სიყვარულს დავლოცავ
და მის კაცურ კაცობას.

გაუმარჯოს დღეის დღეს,
როგორც უფლის წყალობას,
გაუმარჯოს ჩემს თამთას
და მის ქართველქალობას.

ისე მეამაყება
ჩვენი მამაშვილობა,
ლამის არის დამიცხრეს
ყველა ძველი ჭრილობა.

დაისტამბა ვიტყოდი წიგნი, 
რომელსაც პოეტის კრედოც 
შეიძლება ვუწოდოთ და რომ-
ლის ავტორია პოეტი, სერგი 
კაკალაშვილი. დიდ ნორვე-
გიელ დრამატურგ იბსენს აქვს 
ნათქვამი: „იყო პოეტი, ნიშ-
ნავს მსაჯულად მოევლინო 
საკუთარ თავს.” და მართლაც 
ამ ოთხას გვერდზე ცოტათი 
მეტ კრებულში, რომელსაც 
ავტორმა უბრალოდ „პოეზია” 

უწოდა და სადაც ხუთასამ-
დე ლექსია, უფრო სწორედ 
იქნება ნათქვამი მისი გუ-
ლის ნაჟურია გამომზეურე-
ბული ერთი ამოსუნთქვით 
იკითხება. გადაშლი წიგნს და 
პირველივე ლექსი, რომელ-
საც „პარადოქსი” ჰქვია და 
სინამდვილეში პოეტის მანი-
ფესტია საუბარს გიმართავს 
კაცთმოყვარეობაზე, მეგობ-
რობაზე, სიყვარულზე, აქ 
შეიგრძნობ კახეთის მდინარე 
ალაზნის მღელვარე სუნთქ-

ვას და სუნთქვაში ჭოროხის, 
ფსოუს, ენგურის, რიონ-იორის 
და, რა თქმა უნდა, მტკვრის 
„ამო დუდუნს”, გულსაკლავად 
რომ გიყვება „ქართლის ჭირ-
ზე” და ეს ხაზი მთელ ლაიტ-
მოტივად რომ გასდევს წიგნს. 
მე რამოდენიმე სტრიქონი 
ამოვწერე, ვფიქრობდი, თან 
დავურთავ ამ შესანიშნავად 
გამოცემულ კრებულს-მეთქი, 
მაგრამ ახლა, ამ წამს გადავწ-

ყვიტე, რომ არა, არ შეიძლება 
ამის გაკეთება, რადგანაც იგი 
იქნებოდა სხეულიდან ამო-
ნაგლეჯი ლამაზი სიტყვები, 
სიტყვები ტკბილად სასმენი, 
მაგრამ ერთი დიდი მთლიანო-
ბის დამრღვევი, რომელიც ასე 
სათუთად, ბრაზით, სინაზით 
და სიყვარულით შეუკრებია 
პოეტს ამ წიგნში, ამიტომაც, 
რომ გაუგო გემო ამ გულის ნა-
ჟურს იგი მთლიანობაში უნდა 
წაიკითხო და მთლიანობაში 
აღიქვა და, ვფიქრობ, ეს სწორი 
გადაწყვეტილებაა და გეუბნე-
ბი შენ, მკითხველო, ჩვენო ერ-
თგულო მეგობარო-ესე წიგნი 
დიდი საჩუქარია თქვენთვის 
და იგი შენ უნდა ჩაიკითხო 
და შენვე უნდა მოგელამუნოს 
გულზედა! მაშ, გზა მშვიდობი-
სა ვუსურვოთ სერგი კაკალაშ-
ვილის ამ „გულის ნაჟურს"-გზა 
მშვიდობისა!

ნოდარ კობერიძე

პოეტის „გულის ნაჟური"

ნათია ბაჯელიძე
 აჭარის ხალხური ხელოვნების სკოლის 

მოსწავლე

სიმთა ჟღერა    
 ყოველი წუთი, ყოველი ბგერა
და სიმთა წრფელი ჟღერა,
სულში რომ გწვდება და არ გასვენებს,
მისი რომ მუდამ გჯერა.
გჯერა, მომავლის ნოტებს გაჰყვები,
და სულშიც წყდება ღელვა
სევდა, ტკივილი და სინანული
და იმედების გჯერა.
შენში იღვიძებს ჰარმონიული
და გრძნობით სავსე ლხენა,
ცოცხლდება ნოტი, ყოველი ბგერა
და გიპყრობს სიმთა ჟღერა.

იმედი 
ცხოვრება კლდეს ჰგავს, უნდა ებრძოლო,
რომ მიაღწიო ყოველთვის შენსას,
გაშალე ფრთები, გქონდეს იმედი,
გწამდეს, ოდესღაც მიაღწევ მწვერვალს.

სიყვარული
თითქოს გუშინ გაგიცანი, გნახე,
დღეები ხომ წამებივით ქრიან,
რამდენი რამ შერჩენია ფიქრებს,
ჩვენს ბავშვობას დღეს წარსული ჰქვია.
უაზროა ხანგრძლივობა დროის,
ვერასოდეს მოგვაყენებს ზიანს,
ვერაფერი ვერ ამოშლის გულში
გრძნობას, რასაც სიყვარული ჰქვია.

განცხადება
30 ოქტომბერს, 5 საათზე, საქართველოს მწერალთა სასახლეში გაიმართება 1942 წელს 

საბჭოთა ხელისუფლების მიერ საბჭოთა წყობილების წინააღმდეგ შეთქმულების მონაწილის 
ბრალდებით დახვრეტილი ახალგაზრდა პოეტის გიორგი ძიგვაშვილის დაბადების 100 წლის-
თავისადმი მიძღვნილი საღამო.

                                                             საქართველოს მწერალთა კავშირი


